
სად მდებარეობს ისტორიული დაბა თორი?
თამაზ ჩიკვაიძე

თორი თორელთა განთქმული ფეოდალური 
სახლის სამშობლოა. მათი ძირითადი სამფლო-
ბელო, მამული, როგორც თვით ამ სახლის სა-
ხელწოდებიდან (თორელი) ჩანს, თორის მხარე 
იყო. ისტორიული თორი დღევანდელი ბორ-
ჯომის მუნიციპალიტეტია, რომელიც სამი ძი-
რითადი ნაწილისაგან შედგებოდა: გუჯარეთი, 
შავწყალა და ხეობა, ანუ მტკვრის ორივე ნაპი-
რი ტაშისკარიდან დვირამდე.

თორის „ქვეყანაში” არქეოლოგიური სა-
მუშაოების ჩატარების შედეგად ადამიანის 
ცხოვრების უტყუარი ნიშნები ჩანს ნეოლითუ-
რი ხანის ბოლო პერიოდიდან. აქვე ნიშანდობ-
ლივია დასავლურ-ამიერკავკასიური ნეოლი-
თური კულტურის ქვის ინდუსტრიის გავლენა. 
შეინიშნება აგრეთვე აღმოსავლეთ-ამიერკავ-
კასიური ადრესამიწათმოქმედო კულტურის 
ელემენტების უტყუარი არსებობა. თორი შუა 
და გვიანბრინჯაოს ეპოქაში ინტენსიურად იწ-
ყებს დასახლებას. აღნიშნული პერიოდის მატე-
რიალური კულტურის ძეგლები მეტყველებენ 
ამ რეგიონში რთულპროფილიანი მეურნეობის 
არსებობას, სადაც მაღალ საფეხურზე ჩანს 
მეურნეობის ისეთი დარგები, როგორიცაა მი-
წათმოქმედება, მესაქონლეობა, მელითონეობა, 
მეთუნეობა და სხვ. მასალების გარკვეული ნა-
წილი თვალნათლივ მეტყველებს დასავლური 
ქართული ელემენტების მომძლავრებას.

გვიანბრინჯაოს ხანისათვის თორის ქვეყა-
ნაში იქმნება ისეთი მნიშვნელოვანი ლოკალური 
სამელითონეო ხელოსნობის ცენტრი, რომლის 
ტოლფასი კოლხური კულტურის გავრცელების 
სფეროში, ჯერჯერობით, არ ჩანს. მეცნიერები 
ფიქრობენ, რომ ეს გარემოება დაკავშირებუ-
ლია თორის ქვეყნის მონაპირეობით, სადაც 
საგანგებოდ ხდებოდა მეურნეობის სხვადასხვა 
დარგის დაწინაურება.

თორის ქვეყანაში პირველი არქეოლოგი-
ური სამუშაოების დაწყება უკავშირდება სოფ. 
რველში (ბანისხევი) 1911 წელს შემთხვევით 
აღმოჩენებს, რომელსაც იმავე წელს მოყვა 
პროფ. ვ.გოროდცოვის ხელმძღვანელობით არ-
ქეოლოგიური გათხრების წარმოება. აქვე 1912 
წელს მცირე არქეოლოგიურ სამუშაოებს ატა-
რებს აკად. ექვ. თაყაიშვილი. იქ აღმოჩენილი 
ერთ-ერთი სამარხეული კომპლექსის თარიღი 
მან 3500 წლით განსაზღვრა, რაც შემდგომში 
არქეოლოგიურმა ძიებამ დაადასტურა. პროფ. 
გოროდცოვის სახელთანაა დაკავშირებული 
აგრეთვე 1911 წელს წაღვერში, უზნარიანის ცი-
ხის ქვეშ მდებარე ტერასაზე, არქეოლოგიური 
გათხრების წარმოებაც. ჩატარებულმა სამუშა-
ოებმა გამოავლინა სპილენძ-ბრინჯაოს სამელი-

თონეო ხელოსნობისა და სამაროვნის ნიშნები. 
მეტალურგიული სახელოსნო, სადაც ხდებოდა 
სპილენძ-ბრინჯაოსაგან სხვადასხვა იარაღების 
ჩამოსხმა, პროფ. გოროდცოვმა ძველი ძელთაღ-
რიცხვის XIV საუკუნით დაათარიღა.

თორის ქვეყნის ძველი მეურნეობის ამა თუ 
იმ დარგის წარმოსადგენად საყურადღებო მა-
სალებს შეიცავს ნასოფლარ თელოვანში (გუჯა-
რეთის ხეობა) 1904 წელს შემთხვევით აღმოჩე-
ნილი ბრინჯაოს ნივთებისაგან შემდგარი განძი, 
რომელშიც შემავალი ნაირგვარი თოხები და 
სეგმენტური იარაღები თვალნათლივ მიგვითი-
თებს მიწის დიფერენცირებული დამუშავების 
პროცესებზე. ამასთან, საყურადღებოა კოლხუ-
რი ცულებისა და მათ ჩამოსასხმელ ყალიბებთან 
ერთად ცენტრალურ ამიერკავკასიური ცულე-
ბის თანაარსებობა, რაც უნდა ნიშნავდეს აღმო-

სავლურ და დასავლურ ქართულ კულტურათა 
შეხვედრის მომენტს. განძში შემავალი კოლხუ-
რი ცულების, ჩამოსასხმელი ლითონის ყალიბე-
ბის და ბრინჯაოს ზოდების ერთად აღმოჩენა 
უტყუარი საბუთია ხეობაში კოლხური ცულების 
ინტენსიური წარმოების ერთ-ერთი ცენტრის 
არსებობისა. ყველაფერ ამის გათვალისწინებით, 
მეცნიერებმა თორის ქვეყანა კოლხური კულტუ-
რის გავრცელების სფეროში მოაქცია.

1971 წელს არქეოლოგ ო. ღამბაშიძის ხელ-
მძღვანელობით ჩატარებული არქეოლოგიური 
ძიების დროს ნასოფლარ საკოჭავთან აღმო-
ჩენილი კულტურული ფენა ნეოლითის ბოლო 
პერიოდს განეკუთვნება. ხეობაში  ადამიანთა 
განსახლების უძველეს ნიშნებს ადასტურებს 
იქ აღმოჩენილი კერამიკული ნაწარმი, რო-
მელიც თავისი არქაულობით გამოირჩევა და 
მას მეცნიერები ძვ. წ-აღ-ის VI ათასწლეულით 

ათარიღებენ. გარდა კერამიკული ნაწარმისა, 
საკოჭავის ქვის ნაწარმში ყურადღებას იქცევს 
ბაზალტის იარაღების ერთი ჯგუფი, რომელიც 
გამორჩეულია თავისი ოვალური, მომრგვალე-
ბული ფორმებით.

თორის მხარე პირველად მოხსენიებულია 
სომხურ ანონიმურ გეოგრაფიაში, რომელსაც 
მისი რუკის გამომცემელი VII საუკუნეს მი-
აკუთვნებს. ქართულ წყაროებში თორი პირვე-
ლად მოხსენიებულია „მატიანე ქართლისა”-ში 
1066 წელს, სელჯუკთა სულთან ალფარსლანის 
საქართველოში შემოჭრასთან დაკავშირებით:

„... გამოვიდა სულტანი არფასარან, მეფე 
სპარსეთისა, აასხამს გუარად უგრძნეულად 
მოვიდა და შემუსრა კანგარი და თრიალეთი, და 
დღესა ერთსა მარბიელმან მისმან უწია ყუელის 
ყურსა, გარდავიდა შავშეთს, კლარჯეთს და 

ტაოს, ვიდრე ფანასკერტამდე და მასვე დღესა 
ჩამოუწია თორს და დევის-ხევს და თვით დადგა 
თრიალეთს სამ დღე”.

XI საუკუნის ქართული წყაროები ზემო 
ქართლისა და შიგა ქართლის, სამცხის (ოძრ-
ხოსის ქვეყნის) და ქართლის საზღვრად ტაშის-
კარს ასახელებენ და, ამრიგად, თორი შეაქვთ 
სამცხეში. ამით უნდა აიხსნას, რომ უკვე სომეხ 
ისტორიკოს ასოღიკთან 998 წელს მოხსნიებუ-
ლი ძმები გამრეკლები მესხებად იწოდებიან.

XII-XIII საუკუნეებში თორი უკვე სამცხისაგან 
დამოუკიდებელი მხარეა. სამცხის სპასალარ-
თა იურისდიქცია ამ დროისათვის თორს აღარ 
სწვდება. თორის მცხოვრებლებიც – თორელე-
ბი XIII-XIV საუკუნის წყაროებში მოიხსენიებიან 
მესხთა, ტაოელთა, შავშთა, კლარჯთა და სხვათა 
თანაბრად. სამცხის ცნება ამ დროისათვის შეცვ-
ლილია. ის აღარ მოიცავს თორს. თორი ისეთივე 

ცალკე თემია, როგორც თვით სამცხე. XII-XIII 
საუკუნეებში თორელთა სამამულე და სახელო 
ქვეყნების ფარგლები შორს სცილდება თორს, 
მაგრამ ამ პერიოდში თორი მაინც თორელთა 
ხელთაა. თორელთა მამულს ყოველ მხრიდან 
ემეზობლებოდა სამეფო-საუფლისწულო დომენი 
ჯავახეთი – სამხრეთით, თრიალეთი – სამხრეთ-
აღმოსავლეთით, ძამასა და ტანას ხეობები ჩრდი-
ლო-აღამოსავლეთით. თორელებიც  თავიანთ სა-
ხელო ქვეყნებს სწორედ სამეფო დომენში იღებენ 
და ამ მიმართულებით ავრცელებენ თავიანთი სა-
მამულე მფლობელობის ფარგლებსაც. კერძოდ, 
XII-XIII სს-ში თორელები გვევლინებიან ჯავახე-
თის გამგებლებად, ერისთავთ-ერისთავებად. შე-
მოგვრჩა რამდენიმე ცნობა მათი  გამგებლობისა 
და მფლობელობის შესახებ ქვემო ქართლში, ძა-
მას ხეობაში, კარსა და მის მიმდებარე სანაპირო 
მხარეში, ასევე თეძმის ხეობაში. თვით ახალცი-
ხეც კი XII საუკუნის I ნახევარში თორელთა ხელთ 
იყო. XIII საუკუნის შუა წლებიდან ჯაყელთა აღ-
ზევება იწყება და ამ საუკუნის ბოლოს ახალციხე 
მათი მფლობელობის ქვეშ ექცევა.

„თორი, – წერს აკად. ნ.ბერძენიშვილი, – XII 
საუკუნეში ერთ-ერთი ძლიერი სამხედრო ერ-
თეული ჩანს საქართველოს სხვა ასეთ ერთე-
ულებს შორის.”

XII-XIII საუკუნეებში თორელები მაღალ 
ადმინისტრაციულ და სამხედრო თანამდე-
ბობებზე გვევლინებიან. მაგ. გამრეკელ-თო-
რელი, რომელიც ჯერ ამირახორი, შემდეგ კი 
ამირსპასალარია, შალვა თორელ-ახალციხელი 
– მხედართმთავარი, მეჭურჭლეთუხუცესი და 
მანდატურთუხუცესია, იოვანე თორელ-ახალ-
ციხელი კარის (ყარსის) გამგებელი და თამარ 
მეფის დიდი მოხელეა, კახა თორელი – მეჭურ-
ჭლეთუხუცესი და ახალქალაქის ერისთავთ-
ერისთავია.

ჯვრის მონასტრის აღაპებში მოხსენიებუ-
ლია ჯავახ თორელი და მისი ასული ბობა. ამავე 
აღაპებიდან ჩანს, რომ ჯავახ თორელი ბერად 
აღკვეცილა სვიმონის სახელით. ამ აღაპებს 
აკად. ე. მეტრეველი XIII-XIV საუკუნეების მიჯ-
ნით ათარიღებს.  ისტორიკოსი ნ.შოშიაშვილი 
ამ ჯავახ თორელს მიიჩნევს ჯავახიშვილების 
გვარის დამფუძნებლად. მართლაც XIV ს-ის და-
საწყისშივე, ყაზან-ყაენის სიკვდილის შემდეგ, 
ვახტანგ III -ის დროს, ე.ი. 1303-1308 წლებს 
შორის ჟამთააღმწერელთან მოხსენიებულია 
გამრეკელ-ჯავახიშვილი, რომელიც ვახტანგ 
მეფესთან ერთად მონაწილეობდა მონღოლთა 
ლაშქრობაში გილანელების წინააღმდეგ. იგივე 
გამრეკელ-ჯავახიშვილი უნდა იყოს მოხსენი-
ებული 1345 წლის წყალობის სიგელში, რო-

დასასრული მე-4  გვ. 

მოდიოდა ნორჩი ქალი, გადიარა მთა-ბარი,
ცამ აპკურა ზეცის წყალი, ზეცის სულის მათარით.
მოჰყვებოდა ბილიკს ქალი, ლეწა რწმენის კალოცა,
წილნაყარი მიწა-წყალი, ვაზის რტოთი დალოცა.

მოდიოდა, ჯვარი შეჰკრა, ჩამოშლილი დალალით,
მეტი სხვა რა უნდა ექნა? გახდა ერის წამალი.
მოდიოდა უფლის ნათლით, ცის მსტოვარიც ეს არის,
სული რანდა თაფლის სანთლით, გვაზიარა ზე-კარი.

მოდიოდა წრფელი ქალი, თავად უმანკოება,
სიწმინდით და ზეცის ძალით, მთლად შეცვალა დროება....
მოვიდა და გააოცა, დედოფალი სნეული,
ჯანი სწმინდა, დაულოცა, დაამარცხა წყეული.

მეფე რწმენად მოაქცია, უფლის გზებით ატარა,
კერპებს ზურგი შეაქცია, დაამარცხა სატანა.
იესო და მისი ჯვარი ერმა ისე იწამა,
ცას გაუხსნა სულის კარი წილნაყარმა მიწამა.

მადლმა თავზე დაგვათოვა, ეს ზღაპარი როდია,
ამ მიწისთვის მიატოვა თავის კაბადოკია...
ავი უფსკრულს ჩაანარცხა, სული, მარად მლოცველით,
ცად ამაღლდა, დაამარცხა, თავად მეფისტოფელი.

სულზე ფიქრი მომესია, დაგველოცოს მთა-ბარი,
მის საძვალე ბოდბეშია, უფლის კვართიც აქ არის.
მოდიოდა სულ მთლად ბავშვი, თავად უმანკოება,
ვარსკვლავეთის თეთრი რაში მიაჭენებს დროებას.

ნინო. . .
დალი ყარაულაშვილი

თორი

როლანდ გიორგაძე 
იწვა გაყურსული და საკუთარ გულისცემას უს-

მენდა, რომელიც ცელქი ბიჭივით ხან თავდაუზოგა-
ვად გარბოდა, ხან ოჩანი ცხენივით მიჩანჩალებდა, 
ხანაც სულის მოსათქმელად ჩერდებოდა კიდეც.  ამ 
დროს  სნეულს სუნთქვა შეუნელდებოდა და შიშით 
გაიხედავდა მონიტორისაკენ. 

– ჰე, ბიჭო, რა დროს გაჩერებაა, უამრავი საქმე 
მაქვს დასამთავრებელი. ბოლო გაკვეთილიც ჩასა-
ტარებელი მაქვს, ბავშვებთან გამომშვიდობების გა-
რეშე არსად ვაპირებ წასვლას. ინამუსე და მშვიდად 
განაგრძე სვლა. შენი გაჩერება სიკვდილია, გინდა 
სიკვდილი?  

– დავიღალე, – შემოუბუზღუნებდა გული  და 
ისევ ტაატით აგრძელებდა გზას.  

–  ეჰ, გაილია წუთისოფელი. მომაბეზრებელი ერ-
თფეროვნების გარდა აღარაფერი ჩანს. არა, არა, ჯერ 
არ ვარ მზად წასასვლელად, – შეუძახა თავის თავს. 
მიუხედავად მძიმე მდგომარეობისა, ღიმილი მაინც 
გაუკრთა, – ჰმ, ნეტავ ვინ არის მზად  მარადისობაში 
გადასვლისთვის.

ორი საათია რაც მოიყვანეს, ინტესიურ პალატა-
ში გამოუძებნეს ადგილი. საქმიანად, ჩქარი ნაბიჯე-
ბით დადიოდა მედპერსონალი, ხან ერთ ავადმყოფ-
თან მივიდოდნენ და ხან მეორესთან. შიშმა გაჰკრა, 
მეტად ახალგაზრდები იყვნენ, რთული, საპასუხისმ-
გებლო საქმიანობისთვის. სტუდენტებს ჰგვანდნენ. 
მასაც მიაკითხეს, მიესალმნენ, გაუღიმეს. 

– ბაბუ, პერანგის მარჯვენა სახელო აიწიეთ, ვე-
ნაში „პეპელა” უნდა ჩაგიდგათ.  

გაუკვირდა, მაგრამ ხმა არ ამოუღია, მორჩილად 
გაუწოდა მარჯვენა, თან გაიფიქრა:  

– ბიჭო, ეს „პეპელა” რაღა უბედურებაა,  ან ეს 
ბავშვი ვენას როგორ მოძებნის!

– ბაბუ, არ შეგეშინდეთ, ერთ წუთში ჩავდგამ, – 
გოგონა თითქოს ნაფიქრალს მიუხვდა, 

– შვილო, გამაგებინე, პეპელა რა უბედურებაა.  
– აი, ბაბუ, ესაა პეპელა, – გოგონამ რაღაც მცირე 

ზომის მოწყობილობა აჩვენა, – ამის ფუნქცია ისაა, 
რომ  წამდაუწუმ ვენაში არ გიჩხვლიტოთ. 

შვილიშვილის ტოლა  იყო,  კაფანდარა და ცქრი-
ალა.  

– ალბათ, სტუდენტი ბრძანდებით, შვილო. 
– კი ბაბუ, სტუდენტი ვარ. აქ პრაქტიკას გავ-

დივარ. მარტო თქვენ კი არა, ყველას შიში აქვს თვა-
ლებში ჩამდგარი. თავდაპირველად მეც მეშინოდა, 
ხელები მიკანკალებდა. ჩვენი სიმშვიდე გადამდებია, 
სიმშვიდე ყველაზე კარგი წამალია, დამერწმუნეთ, 
ყველაფერი კარგად იქნება, – თქვა ღიმილით და 
ოსტატურად ჩაუდგა მოწყობილობა. მერე გულმ-
კერდზე რაღაც საწოვარას მსგავსი რეზინის ბურ-
თულაკები დაუმაგრა, წელზე ღვედით ოთხი თითის 
ტოლა ასანთის კოლოფის მსგავსი სადენებიანი 
ნივთი შემოარტყა, მონიტორს შეუერთა და წელში 
გასწორდა, – გულის მონაცემები ეკრანზე გამოისა-
ხება და ყურადღებით დავაკვირდებით. რაც ნაკლებს 
ინერვიულებთ, მით მალე გამოკეთდებით. ახლა ექიმი 
გნახავთ, ისტორიაა შესავსები. – თეთრხალათიანი 
ფრთხილი ნაბიჯით გაშორდა. როგორ უხდება ღიმი-
ლი, არაფერი ისე  არ ამშვიდებს ადამიანს, როგორც 
იმედიანი, გულწრფელი ღიმილი. 

– ჰმ,  არ ინერვიულოო, სათქმელად ადვილია, 
პატარავ. არა, არა, სად მაქვს  წოლის დრო! გეცლია 
პატარა, შე დალოცვილო, უნდა იყოჩაღო, მოინდო-
მო, – მიმართა ისევ გულს, – ნუ ფართხალებ  მახეში 
გაბმული ჩიტივით. ხომ გაიგონე, რა თქვა იმ გოგომ – 
სიმშვიდეო შეინარჩუნეო. ჰოდა, დამშვიდდი. აქედან 
როგორმე უნდა გავაღწიოთ. ბოლო გაკვეთილსაც 
ჩავატარებ  და კიდეც დამთავრდება  ჩემი პედაგო-
გიური საქმიანობა. ეჰ, ბავშვებისთვის რამდენი რამე 
მაქვს სათქმელი.  უნდა დამაცადო.  დამეხმარე, მირ-
ჩიე რამე. მითხარი, რით დავიწყო, ძალიან ვღელავ, 
არ მინდა რამე შემეშალოს და შევრცხვე. რა იქნება 
მთავარი სათქმელი? რა, რა, მითხარი. ხო, გავიგე, რა 
თქმა უნდა, ჩემი ბედკრული ქვეყანა.  

ყველა ქართველს ახსოვს ყორღანაშვილის ღა-
ლატი. ბევრმა იცის ლიპარიტ ბაღვაშის ამბიციურო-
ბა, პატივმოყვარეობა და გამუდმებული ბრძოლა 
ერთიანი საქართველოს წინააღმდეგ. არც შადიმან 
ბარათაშვილი დავიწყებიათ, მაგრამ ვინ აღრიცხავს 
ქვეყნის მოღალატეთა იმ  ურიცხ ლაშქარს, საქართ-
ველოს საჯიჯგნად რომ შემოსევია. გაგიათ სადმე 
ასეთი ავადმყოფური, მორალურ-ზნეობრივ ნორმებს 
აცდენილი, სასტიკი ბრძოლა ხელისუფლების ხელში 
ჩაგდებისათვის, რომელსაც ქვეყნის მომავალი ეწი-
რება და გადაგვარება-გადაშენებით გვემუქრება?!. 
აკი გვიწინასწარმეტყველებენ ჩვენი კეთილმოსურ-
ნეები – ორმოცდაათ წელიწადში თქვენი ბურდღა 
აღარ იქნებაო. ნურც მოციქულ პავლეს სიტყვებს 
დაივიწყებთ: „მაგრამ თუ  ერთმანეთს კბენთ და ჭამთ, 
ფრთხილად იყავით, შეიძლება სულაც ამოჭამოთ 
ერთმანეთი”. ასეთია დღევანდელი საქართველოს 
ყოფა, – სნეული ცოტა ხანს ჩაფიქრდა, – მგონი, ასე 
არ გამოვა, ასე ხომ ბავშვებს შევაშინებ, ასე ხომ გული 
გაუტყდებათ,  მომავლის იმედი დაეკარგებათ. არადა, 
რეალური სურათი ასეთია. არა, არა, ასე არ ივარგებს. 
ცოტა უნდა შევარბილო. ახალგაზრდებო, არ შეშინ-
დეთ, უარესი დღეებიც ჰქონია ჩვენს ქვეყანას, მაგ-
რამ საშველი ყოველთვის გამოჩენილა. არ შეშინდეთ, 
მშიშარა კაცის გაკეთებულ საქმეს ხეირი არასოდეს 
მოჰყოლია. თქვენზე ძალიან ბევრი რამაა დამოკიდე-
ბული, თქვენ ხართ ხვალინდელი დღე, თქვენ ხართ 
ქვეყნის მომავალი, – გულზე უმწვავესმა ჩხვლეტამ 
ფიქრი შეაწყვეტინა, თავი შემოაბრუნა და მონიტორს 
გახედა. წნევა ზევით მიიწევდა, – ერთი რამ იცოდეთ: 
გამოუვალი მდგომარეობა არ არსებობს. მივმართავ 
პოლიტიკურ ძალებს, რომლებმაც ქვეყანა ამ მდგო-

მარეობამდე მიიყვანეს: თქვე დალოცვილებო, თუ 
თქვენი მიზანი ქვეყნის განვითარებაა, სხვის დაკ-
რულზე ცეკვით არაფერი გამოვა, არც სხვისი მო-
იმედეობა ივარგებს. ამის მწარე მაგალითები გვაქვს. 
რამდენჯერ უნდა დავისაჯოთ ჩვენი გულუბრყვილო-
ბისთვის. პოლიტიკაში გულუბრყვილობას სიბეცე 
ჰქვია. ხო, რამდენიც არ უნდა მალო და იკეკლუცო, 
ჭირს ვერ დამალავ, თუ არ უწამლე – გამოგხრავს. სი-
მართლეა ჩვენი წამალი, რომელმაც  ხსნის გზა უნდა 
დაგვანახოს.  წინა საუკუნის ბოლოს გზაგასაყარზე 
ვიდექით, ისევ მფარველის ძებნა დავიწყეთ, ისევ გაგ-
ვაფრთხილეს – ჭკუით მოიქეცითო, ისევ ვერ გავიაზ-
რეთ წარსულის მწარე გამოცდილება და კიდევ ერთ 
ომში დავმარცხდით, რასაც უიმედობა, გაჭირვება  და 
ძირძველი მოსახლეობის ქვეყნიდან გაქცევა მოჰყვა, 
რაც, სამწუხაროდ, დღესაც გრძელდება. იმას კი არ 
ვამბობ, რომ  დამოუკიდებელი განვითარების გზა არ 
ვეძიოთ, პირიქით, მაგრამ დამოუკიდებლობის გზა-
ზე შედგომისას კარგად უნდა გავიაზროთ მუდმივი 
მტრების სამხედრო პოლიტიკური მდგომარეობა და 
ჩვენი შესაძლებლობები. კარგად უნდა დავფიქრდეთ 
და ისე მივიღოთ ჩვენთვის შვების მომგვრელი გადაწ-
ყვეტილებები. ჩვენ სხვა მისია გვაკისრია, – გადარჩე-
ნის მისია. ამიტომ სხვისი მოიმედეობა, მოდუნება და 
მიძინება კი არა, არამედ  უემოციო,  ცივი  გონიერება 
და  ზნეკეთილ მამულიშვილებთან ერთად მუხლჩაუხ-
რელი შრომაა საჭირო, რათა რეალური დამოუკიდებ-
ლობა მოვიპოვოთ.

სანამ მოძლიერდები და დამოუკიდებლად გა-
ნაგრძობ გზას, მანამ საერთო ენა უნდა გამონახო 
სხვასთან, იზოლირებულად არც ერთ ქვეყანას არ 

შეუძლია განვითარება. მოგვიწევს რაღაც  დათმო-
ბებზე წასვლა ეკონომიკური მდგომარეობის გასაუმ-
ჯობესებლად, მაგრამ ეს დათმობები არ უნდა იყოს 
ტერიტორიების დაკარგვის, ეროვნული ღირსებისა 
და თვითმყოფადობის შელახვის ხარჯზე. ქვეყნის  
გამთლიანების საფუძველი ეროვნული ერთობა 
და სულიერი ფასეულობის წინ წამოწევაა. ყველა-
ზე დიდი სულიერება სარწმუნეობაა, სარწუნეობა 
კი  ქვაკუთხედია ერთიანობის. ერთიანობის მტერი, 
გარეშე ძალებთან ერთად, პარტიკულარიზმი და 
კუთხურობა იყო, რომლის მსახვრალობა იშვიათად, 
მაგრამ, ხანდახან, დღესაც წამოყოფს ხოლმე  თავს. 
არაერთხელ დამდგარა ჩვენს ისტორიაში ყოფნა-არ-
ყოფნის საკითხი  და ღვთის შეწევნით, გამოსავალს 
ყოველთვის ვპოულობდით. მგონი ნამეტანი  მომდის, 
ბავშვებთან ბოლო შეხვედრაა, შეეცადე უფრო თბი-
ლად ისაუბრო. არა, არა! – შეეპასუხა თავის თავს, – 
ჩვენ არ გვცალია განყენებული თემებისთვის, სიმარ-
თლე  უნდა ითქვას, მხოლოდ სიმართლე. სიმართლე 
ბასრი მახვილია, რომელმაც სწორად უნდა გაჭრას. 
კაცობრიობამ განვითარების მრავალი ეტაპი გაიარა, 
უამრავი ცოდნაა დაგროვილი, საჭიროა ამ ცოდნის 
გაანალიზება და დღევანდელ მდგომარეობასთან 
მისადაგება. ნუ დავიწყებთ ტყეში პანტის ძებნას, 
როცა თურაშაული გვიჭირავს ხელში. რით დაიწყო 
ჩვენმა სასიქადულო მეფემ დავით აღმაშენებელმა? 
სულიერებაზე ზრუნვით და  ამ გზიდან უღირსების 
ჩამოცილებით. ქვეყნის განვითარებას ხშირად  უნი-
ჭო მედროვე  ან უზნეო ნიჭიერი განსწავლული აბ-
რკოლებს, რომელთაც ქვეყნის სიყვარული კი არა, 
საკუთარ ხალხის გაღლეტის ხარჯზე მატერიალური 
კეთილდღეობის მიღწევა აერთიანებთ.

ეჰ, ბავშვებო, ხშირად მიფიქრია, ჩვენი უბედუ-
რების სათავე ჩვენს ნიჭიერებასა და ამპარტავნობა-
ში ხომ არა არის-მეთქი. ხომ არ აჯობებდა, ნაკლები 
ნიჭიერება და მეტი შრომისმოყვარეობა? ნიჭიერება 
უხვად მომადლა ღმერთმა ქართველებს, მაგრამ თუ 
ამპარტავნობაში გადაგვეზარდა, ხშირად ქვეყნის 
საზიანოდ ვიყენებთ. რიგითი ჯარისკაცობა არავის 
უნდა, ყველას მეწინავეობა სურს. ილიაც კი ვერ ვი-
გუეთ!

ისევ ტკივილმა შეაწყვეტინა ფიქრი, თითქოს 
მისი გული ვიღაცას ეჭირა და ნელ-ნელა წურავდა. 
წნევაც მაღლა მიიწევდა. შეფიქრიანებულმა გამო-
ძახების ღილაკს  დააჭირა ხელი. ისევ ის კაფანდარა 
გოგო მოცქრიალდა. 

– ბაბუ, მგონი ვერ არის ჩემი საქმე კარგად, მარ-
წუხივით მიჭერს ვიღაც გულზე. 

გოგონამ მონიტორს გახედა,  წარბები მაღლა 
აზიდა. 

– ძალიან ნერვიულობთ, არაა საჭირო ასეთი 
ემოციები, ყველაფერი დალაგდება. ახლავე მოვალ, – 
თქვა და სწრაფი ნაბიჯით გაეცალა.  

– ემოციებს ნუ აყვები, ნუ იფიქრებო. რა ადვი-
ლია სათქმელად! 

გოგონამ რაღაც აბი მოუტანა, ჭიქა წყალთან  
ერთად. სნეულმა ამოიხვნეშა და აბი სიმწრით გადაყ-
ლაპა. ცდილობდა, ცოტა ხნით მაინც, დაესვენა ფიქ-
რებისგან. ვერ აიყვანა თავი ხელში.

– ფიქრი, ჩემო მკურნალო, სიცოცხლის თანაზი-
არია, ყველა მოკვდავი ფიქრის ტყვეობაშია. 

გვერდზე გადაბრუნება სცადა, მაგრამ წელზე 
მიმაგრებულმა მოწყობილობამ შეუშალა ხელი.  ირგ-
ვლივ მიმოიხედა. პაციენტები ერთმანეთისგან ფარ-
დებით იყვნენ გამოყოფილნი. ათასნაირი აპარატურა 
გულის გამაწვრილებლად წკიპინებდა.

როგორც კი შვება იგრძნო, ფიქრი გააგრძელა.  
– საკვირველია, მაგრამ ფაქტია, ქართველებს 

მსოფლიოს ბევრი ქვეყანა უმართავთ და მნიშვნე-
ლოვანი წარმატებებისთვისაც მიუღწევიათ, მაგრამ 
საქართველოსთვის ვერანაირი სიკეთე ვერ მოუტა-
ნიათ. მაგალითები? – რამდენიც გინდა:  ერაყი, ეგვიპ-
ტე, თურქეთი, ქართველების დაუაფსებელი ღვაწლი 
სპარსეთში, ახლო წარსულში რუსეთის მაგალითიც 
კმარა. უცხო ქვეყანაში ღვაწლს არავინ დაგიფასებს. 
შურთ, ეჭვიანობა ღრღნით. ქვეყნიდან გადახვეწილმა 
ნიჭიერმა ქართველებმა უძლიერესი იმპერია შეუქმ-
ნეს ჩვენს  ჩრდილოელ მეზობელს, მათ კი წინა საუკუ-
ნის დასაწყისში ძლივს მოპოვებული თავისუფლება 
დაგვაკარგვინეს. მეტყვით, – მაშინ სხვა დრო იყოო, 
ძმაო! მაშინ ეპოქალური ძვრები ხდებოდა მთელ 
მსოფლიოშიო... განა დღესაც არ გვატენიან უცხო-
ელი კეთილისმყოფელები და ქვეყნიდან გადახვეწი-
ლი  ჩვენი თანამემამულეები ქართული სულისთვის 
მიუღებელ თახსირ იდეებს? ქართველს მხოლოდ 
ქართული მიწა ასაზრდოებს, უცხოეთში კი ფესვებ-

მოგლეჯილნი უკვალოდ ქრებიან. ძნელია ჩვენთან 
ლელოს გატანა, უზარმაზარ ძალისხმევას, თავგან-
წირვას  მოითხოვს, ვისაც ამისი ნიჭი,  უნარი, ქვეყნის 
სიყვარული არ გააჩნია და ვინც მხოლოდ საკუთარი 
კეთილდღეობისთვის იღწვის, ქვეყნიდან გარბიან და 
იქ მკვიდრდებიან.

ახლა მათ გასაგონად მინდა ვთქვა, ვინც სწავ-
ლა-განათლების მისაღებად უცხოეთში მიდიან. სწავ-
ლა-განათლების გარეშე ქვეყანას განვითარება არ 
უწერია. აქ სადავო არაფერია. მე სხვა რამეს მინდა 
გავუსვა ხაზი – შე დალოცვილო, წახვედი უცხოეთ-
ში, მიიღე სწავლა-განათლება, გამოცდილება, ახლა 
დაუბრუნდი შენს გამზრდელ ქვეყანას და ამოუდექი 
მხარში. ასე იქცეოდნენ სახელოვანი მამულიშვილე-
ბი. მარტო ივანე ჯავახიშვილის მაგალითი რად ღირს. 
ახლა ლუარსაბ ანდრონიკაშვილს არ იკითხავთ? კაცს 
ქართული თითქმის სრულიად დავიწყებული ჰქონდა 
და შესჩივლა ივანე ჯავახიშვილს: ენაში მოვიკოჭლებ 
და ლექციებს ვერ წავიკითხავო. ივანემ ენის სას-
წავლებლად დროც მისცა და ხელფასიც დაუნიშნა. 
ერთი წლის შემდეგ, რუსეთის იმპერიაში ცნობილმა 
იურისტმა ქართულად დაიწყო ლექციების კითხვა 
ქართულ უნივერსიტეტში და კიდევ სხვა მრავალი. 
ზოგიერთი შეიძლება ისევ შემომედავოს, –  მაშინ 
სხვა დრო იყოო. ახლაც სხვა დროა –  ეროვნულობისა 
და სულიერების წარმყვნელი მსოფლიო ლიბერალი-
ზაცია. ამ ყბადაღებული ლიბერალიზაციის ერთ-ერ-
თი მამამთავარი ამბობს: „ისეთი მცნებები, როგორი-
ცაა ეროვნება  და სამშობლო, ისტორიის სანაგვეზე 
უნდა მოვისროლოთო”. თუ ჩვენ ეროვნება დავკარ-
გეთ, სამუდამოდ გავქრებით. ეროვნება, სამშობლო 
და სარწმუნოება, ერის უმთავრესი მახასიათებელია, 
მისი თავისთავადობის შემნარჩუნებელი.  როგორც 
უდაბნოში მწყურვალი უფრთხილდება წყლის ყო-
ველ წვეთს, ასევე უნდა მოვუფრთხილდეთ ყველა 
ქართველს. ისე უნდა მოვაწყოთ ჩვენი ყოფა-ცხოვ-
რება, რომ თანამემამულეებს სურვილი დაეკარგოთ 
უცხოეთში გადახვეწისა. გულისფიცარზე უნდა ეწე-
როთ, როგორც ჩვენი დიდი თანამემამულე ამბობს: – 
უცხოობაში რაა სიამე... ამიტომ გევედრებით, არ და-
ტოვოთ თქვენი  ქვეყანა,  ძალზე  ჭირდებით თქვენს 
სამშობლოს, ჩვენი ყოფნა-არყოფნის საკითხია! ჩემი 
ნება რომ იყოს, ვინაც საკუთარი ისტორია არ იცის 
და ვინც დედაენას ვერ ფლობს, ქვეყნის გარეთ არ გა-
ვუშვებდი. მხოლოდ სასწავლებლად წადით, შეიძინეთ 
სათანადო ცოდნა, მამულს თანამედროვე ცოდნით  
შეიარაღებულნი  დაუბრუნდით და  იღვაწეთ ქვეყნის 
კეთილდღეობისათვის.

ფიქრი შეწყვიტა სნეულმა და პალატა შემოირბი-
ნა მზერით. ბედმინდობილებს  ჩასძინებოდათ, კანტი-
კუნტად ისმოდა მედპერსონალის ფეხის ხმაც, ნეტავ 
რამდენ ბედნიერს გაუთენდება ხვალინდელი დღე? 

– ვფიქრობ, ესე იგი, ცოცხალი ვარ, რა საამურია 
სიცოცხლე.  გულჩვილობის დროა, ბერიკაცო? რამ-
დენი რამე მაქვს კიდევ სათქმელი. საკვირველი და 

უცნაური ხალხი ვართ,  ვერ იქნა და ვერ შევიცანით 
ჩვენი თავი. რა დონეზეც შეგვიძლია სიყვარული იმ 
დონეზე ვმტრობთ ერთმანეთს. პარადოქსია, მაგრამ 
ფაქტია, როცა დამოუკიდებლობას ვკარგავთ, მა-
შინ ვერთიანდებით, დამოუკიდებლობის მოპოვების 
შემდეგ კი მტრის გასახარად, ვჭამთ ერთმანეთს. ში-
ნაგათიშულობა და ურთიერთმტრობა ქვეყნისთვის 
ყველაზე დიდი საფრთხეა, რომლის თავი და თავი ამ-
პარტავნობა და გულმედიდობაა. ხანგრძლივი ისტო-
რიის მანძილზე, მხოლოდ რამდენიმე სახელმწიფო 
მოღვაწემ მოახერხა ამპარტავნობაზე, ამბიციურო-
ბაზე, პატივმოყვარეობაზე და სხვა დამანგრეველ სუ-
ლიერ მანკიერებაზე მაღლა დგომა, რომელთათვის 
ღმერთი და  სამშობლო  ყველა ფასეულობაზე მაღლა 
იდგა – სიცოცხლეზეც კი.  ჩემს სათაყვანებელ მეფე 
დავით აღმაშენებელს მინდა მივუბრუნდე, რომე-
ლიც სულიერებისა და დისციპლინის  განმტკიცებით  
შეუდგა დაქუცმაცებული და გაპარტახებული ქვეყ-
ნის აღმშენებლობას. შემოიკრიბა ერთგული, ქვეყნის 
მოყვარული ნიჭიერი და მამაცი თანამზრახველები  
და მათ დაწინაურებას მიჰყო ხელი. ხოლო ორპირ, 
მოღალატე და ქვეგამხედვარებს სასტიკი  ბრძოლა 
გამოუცხადა. შექმნა იმდროისათვის მსტოვრების 
უძლიერესი, ანუ დაზვერვის ინსტიტუტი. მის თვალ-
სა და ყურს არაფერი გამოეპარებოდა. თუ ქვეყანაში 
კანონის უზენაესობა და მისი დაცვის მექანიზმი არ 
არსებობს, ყოველთვის ქაოსი და არეულობა იქნება. 
თავგასული ფეოდალები და ღალატის მოსურნენი, 
ერთგული თანამზრახველებით და ყივჩაღებით და-
აშოშმინა,   ერთი იდეის გარშემო გააერთიანა.  დრო 
და საუკუნეები იცვლება, ჩვენი ხასიათი და ბუნება 
იგივე რჩება.  თუ ადრე თავგასული ფეოდალები 
თავკერძობდნენ, დღეს მათი ადგილი თავკერძა პარ-
ტიებმა დაიკავეს. ხალხის არჩეულმა ხელისუფალმა 
კარგად უნდა იცოდეს – ლოიალობა, თავზე ხელის 
გადასმა,  შერჩეული სამართალი, რყვნის საზოგადო-
ებას. ქვეყნის ინტერესი ყველაზე მაღლა უნდა იდგეს 
და კანონი ყველასათვის უნდა კანონობდეს. ხომ გა-
გიგონიათ სახარებისეული სიბრძნე, – შიში შეიქმნს 
სიყვარულსაო. ხედავთ, ყბადაღებულმა გალიბერა-
ლიზებულმა  დემოკრატიამ რა დღეში ჩაგვაგდო, რა 
კანონები მიგვაღებინა? სირცხვილი დააკარგვინა 
ხალხს და პირუტყვს დაამსგავსა. ქვეყანა ურთიერთ-
ლანძღვის ქაოსშია გახვეული. ყველა კანონის მიღე-
ბას სხვას ვეკითხებით, რომელიც არ ესადაგება ჩვენს 
ბუნებას, ტრადიციებსა და ისტორიულ გამოცდი-
ლებას. ვერანაირ სიკეთეს ვერ მოგვცემს ფასადური 
ფსევდო სახელმწიფო, რომელიც საკუთარ ქვეყანაზე 
მაღლა უცხო ქვეყნის ინტერესებს დააყენებს. ქვეყანა 
ხალხის საკეთილდღეოდ რომ მართო, უზომოდ უნდა 
გიყვარდეს  და თუ საჭირო გახდა, კიდეც უნდა შეეწი-
რო. მმართველობა პრივილეგია კი არა, უზარმაზარი 
პასუხისმგებლობაა. გონიერმა მმართველმა ნაუცბა-
თევად არ უნდა მიიღოს გადაწყვეტილება. დავითმა, 
გამეფებიდან ათი წლის თავზე, შეუწყვიტა დამპყ-
რობელს ხარკის მიცემა. ემოციებს კი არ აყოლია, 
სათუოდ კი არ გაუხდია  გადაწყვეტილება, არამედ 
კარგად შეისწავლა ახლო თუ შორეული მეზობლები, 
მათი სამხედრო მდგომარეობა და ღვთის სასოებით 
მაშინ დაჰკრა, როცა ამის ყველაზე შესაფერი მომენ-
ტი დადგა. ქვეყანა გააერთიანა და გააძლიერა. შექმნა 
იმ დროისათვის  არა მარტო კავკასიაში, არამედ  წინა 
აზიაში ერთ-ერთი უძლიერესი სახელმწიფო, რომელ-
საც ჩვენი უთავობით, იქედან მოყოლებული, ვასუს-
ტებთ და ნაწილ-ნაწილ ვკარგავთ. გადამთიელების 
მოიმედეობა კარგს არაფერს გვიქადის. გადამთიელი 
ყველაფერს სათავისოდ აკეთებს ქვეყნის შიგნით 
მოღვაწე მედროვეების ხელშეწყობით. უკიდურეს 
გაჭირვების ჟამს ყოველთვის გვეხმარებოდა  უზენა-
ესი. გამოარჩევდა ვინმე ზნეკეთილს და მის გარშემო 
გაერთიანებით გამოვდიოდით გამოუვალი მდგომა-
რეობიდან.

სიყვარულზე მინდოდა მეთქვა ორიოდე სიტყ-
ვა, ორიოდე იმიტომ,  რომ ძალიან ფაქიზია და ამო-
უწურავი, – უეცრად მოდუნდა, მიილულა,  თითქოს 
სხეულს გასცილდა და სივრცეში გაიბნა. წამის შემ-
დეგ  ფიქრიც გაუწყდა და უკუნში ჩაიძირა.

პაციენტი მეორე დღეს პალატაში გადაიყვანეს. 
სიცოცხლესთან შეუთავსებელი არაფერი აღმოაჩნ-
და, მედიკამენტურ მკურნალობას ექვემდებარებაო. 
მორიგეობის გადაბარების შემდეგ ცქრიალა გოგონა-
მაც მოინახულა: 

– ბაბუ, ხომ კარგად გეძინა? ძალიან ნერვიულობ-
დი, ღელავდი, მძიმე ემოციების ქვეშ იყავი და ამიტომ 
ძლიერმოქმედი საძილე საშუალება მოგეცით, – გო-
გონა გამოემშვიდობა, ჯანმრთელობა უსურვა, ალა-
ლი ღიმილით გაუღიმა და პალატა დატოვა.

პატარა პალატა იყო, ორკაციანი, ნათელი და 
სუფთა. მომდევნო დღეს პალატის ექიმი და ექთნები 
შემოვიდნენ. 

– მნახველები გეწვივნენ, – უთხრეს.
გაუკვირდა, კარანტინის გამო პალატაში არავის 

უშვებდნენ. 
– როგორ ვნახო? 
– ფანჯარა გამოაღე.   
ფანჯარასთან მივიდა და გამოაღო. საავადმყო-

ფოს ეზოში ორმოციოდე  პირბადეაფარებილი ახალ-
გაზრდა იდგა, რომლებიც ფანჯარას მოუთმენლად 
შესცქეროდნენ. გაოცდა, ვერ გაერკვა. ახალგაზრ-
დებმა პირბადე მოიხსნეს და ერთ ხმაში ამოსძახეს:

– შობას გილოცავთ, პატ. მასწ! შობას გილოცავთ 
პატ. მასწ! შობას გილოცავთ პატ. მასწ! – მოსწავლე-
თა ხმა ისე მიაწყდა ფანჯრებს, გეგონებოდა, მომღე-
რალთა გუნდი, მრავალხმიან საბრძოლო სიმღერას 
აგუგუნებსო. უსაზღვრო სიხარულმა მუხლები მოუკ-
ვეცა და სკამზე ჩამოესვენა. ნიაღვარივით მომსკდარ 
ცრემლს ვერაფერს უხერხებდა. ისევ წამოიწია, ექი-
მიც წამოეშველა, ფანჯრიდან გადაიხედა და დამუნ-
ჯებული დიდხანს უქნევდა ახალგაზრდებს ხელს...     

პროზა

ბოლო გაკვეთილი

ნათია ჭინჭარაული
* * *

დამინაწევრდა ყველა სიზმარი,
სადაც სიტყვასაც თავის როლი აქვს,
დატყვევებული უფრო იაზრებ
ბევრ მოურჩენელ მელანქოლიას.

და თუ კი ისევ შენ ჩემს წინ დგახარ
და მორიგ ტყვიას უღერებ გულმკერდს,
მე უშენობის საშინელ სახადს
მთელი წლებია რაც ვიხდი უკვე.

სხვა პათეტიკა ამშვენებს სუფრას,
მაგრამ აქამდე არავის უთქვამს,
რომ მხოლოდ მიწა კი არა, უფრო
რაღაც დიადი მოაკლდა რუქას.

რომ უსაშველოდ მძიმე ომიდან
უფრო უარესს ომში ჩავებით,
ეჭვი, შიში და უმოქმედობა
მოსავს ქვეყანას, როგორც შავები.

რომ ცას საღრუბლე პირი უჩანდა,
დღესაც იგივე ღრუბლის ჯერია...
რომ ჩემი სკოლის მძიმე ზურგჩანთა
ხელში ერთხელაც კი არ გჭერია,

რომ ყველა ღამით ვიტკიებ ფესვებს
და ვერ ვუთხარი წარსულს ნახვამდის,
რომ ეჭვებს პირი ამოვულესე,
სანამ თავს პირჯვარს გადავსახავდი.

ის კი, რისთვისაც თავი გაიღე,
დღეს, სამწუხაროდ, ჩალის ფასი აქვს,
და ვერ მოარგებ ვერცერთ გასაღებს
მიტოვებული შვილის ხასიათს.

ძმა

ამაზე არც ვინ არ კამათობდა,
რომ დავიბადეთ ორი – სხვადასხვა...
შენა ხარ, როგორც სიტყვა – დათმობა,
და მე კი უფრო სიტყვა –  თავდასხმა.

ანგელოზებმა წილი იყარეს,
ეშმაკს აუგდეს ვერცხლის მონეტი,
რადგან შენ გაჩნდი როგორც – სიწყნარე,
მე დავიბადე, როგორც – პოეტი.

არ გვაქვს მიზეზი ეს ხელს გვიშლიდეს,
ვინ იცის, ღმერთი როგორ გამოგვცდის,
რადგან შენა ხარ სიტყვა – სიმშვიდე,
და მე ვარ, როგორც სიტყვა – ქაოსი.

შენ, როგორც მტკნარი ზღვა ისე დგახარ
და ერთ ოქროს თევზს იზრდი უბეში,
მე ვისმენ ქვეყნის ბორგვას და ხარხარს
შენი მკლავების სიმსუბუქეში.

შენ ყველაფერი გერგო ორმაგად,
ორჯერ იწვნიე სიკვდილის ხელი,
მეც ჯაშუშივით კარზე მომადგა,
როგორც მოკეთე და მომკითხველი.

თავებს ვერაფერს ვეღარ ვშველოდით
ან ერთმანეთის ვეღარ გავიგეთ...
შენა ხარ, როგორც სიტყვა – შემოდი,
და მე კი, როგორც სიტყვა – წავიდეთ!

* * *
ღამდება, კედლის ვუყურებ ჩრდილებს,
ბებერ ბზარებზე  მზე წითლად ჩადის,
ასეა ხოლმე, 
მშობლები რომ ტოვებენ შვილებს,

ასეა ხოლმე, 
მეორდება იგივე კადრი...
დე, 
სიზმრად გნახე 
წუხელის ერთხანს – 
დროში სიჩუმის იდგა ტიხარი,
მინდა მეთხოვა, დარჩი-თქო ჩემთან,
თუმც ვერაფერი ვეღარ გითხარი...

* * *

ვწუხდი, როდესაც არაფრით მენდე,
სახლი ათასი სევდით დავტოვე,
და დედაჩემის სურათიც კედელს
შემორჩა ხატად და სიმარტოვედ...

ძველი ხის კარი ძველი ურდულით...
ეს გზა ქარებმა ქროლვით აიკლეს,
ჩემი სული კი, როგორც ბუმბული
ისე მიჰყვება დროს არსაითკენ.

ამ მოსახდენი ამბების მიწყივ
არჩევანია ყოველთვის მკაცრი,
მე კი კვლავ მჯერა იმ ერთი სიტყვის, 
რასაც ვერასდროს ვერ ამბობს კაცი.

ხედავ ამ ცაზე დატეხილ ელვას?
ანდაც ამ ციდან ვარსკვლავის ვარდნას? 
მე ახლაც ვფიქრობ, ვფიქრობ და ვღელავ
სხვა ყველაფერზე, დარჩენის გარდა...

შენც ნუ მომისმენ წასულს ხელიდან,
ამ სულს აღარ აქვს ძალაც იოტი...
სხვა ვერაფერი ვერ მიშველიდა,
როცა სახლიდან გამოვდიოდი,
გარდა წასვლისა...

* * *

ნუ მიმახედებ 
უკან იმისთვის,
მივხვდე ამაოა ქარის დევნა...
დილით უშაქრო ყავა მივირთვი,
დილას უხდება 
მზის დიადემა...

მოდა,
ამბები, 
მტვრიან თაროდან
სიზმრის ფაზლები,
ძველი
გაზეთი...
რა უხერხულად არ მიხაროდა,
ადრე ასეთი დილა არცერთი.

ესე: „თებერვლის თოვა პირველი",
როცა მოკიდა მამამ იარაღს
ხელი და წლებმაც –  გუნდმა ფრინველთა,
ჩემს თავს ტყვიებად გადაიარა...

მას შემდეგ ქარი ათასი ელდით...
ირგვლივ რამდენი ბერწი თვე არის,
დღეები დღეებს ისე მისდევენ,
როგორც აფრენილ ნადავლს მწევარი.

ვწევარ,
წრე არის... 
ვიმეორებ, თავსხმა წვიმები,
„მშვიდი ცურვაა" სინამდვილე, 
მორევს მინებდი...
და დგას ნაცრისფერ ჰორიზონტთან 
როგორც იმედი,
მზის ქარავანი, ოქროსფერი ბედუინები..

წასვლა

თუმც არ არსებობს მსგავსი შემთხვევა, 
თუმც არ არსებობს მსგავსი შეხვედრა,
წერ, რადგან გჯერა, ვინმე ერთხელაც 
ცხოვრებას შენი თვალით შეხედავს. 

სიცხეა, თეთრად ჰყვავის უზანი…
მშვიდი ღამეა, მდუმარე, უხმო,
წერ, თითქოს შენს თავს წერილს უგზავნი 
და რა ხანია აღარ გპასუხობს.

ეტყვი, ამ ნაპირს  ბევრჯერ მოადგნენ,        
თუმც რა საქმე გაქვს შენ სხვის ომებთან
(ეს ქარიც ღრუბლის  სავსე ხომალდებს 
გადაყრის მთების მისადგომებთან).

და გრძნობ, თუ როგორ ხდები თოლია 
(ამხელა ცაზე ვის ენაღვლები), 
და ფრთებით სწავლობ ტრაექტორიას 
და მიმოქცევას ქარის ტალღების.

სახლი  კი ისევ დაგირჩა სადღაც,
ისე ბებერი, ისე მდუმარე, 
რომ ყველა ნიშანს, იარას, დამღას 
სულ გაურბიხარ და იუარებ.

რომ მისცე სივრცე ბავშვურ ოცნებას, 
რასაც სიცრუის სუნი არ ასდის,
რომ მორჩეს იქნებ ეს გაოცება,
დამთავრდეს იქნებ ეს მასკარადი!

ხედავ ყველაფრის მიღმა, ცოტახნით, 
რაფაზე ყვავილს მრავალფოთლოვანს, 
სადაც ბავშვობის მყუდრო ოთახში 
შენი არყოფნის მტვერმა მოთოვა.

ათასი ფიქრით, სურვილით, ვნებით,
გავხარ  ველურად ამოსულ იას,
გაცლის ყვავილებს ქარი და ხვდები
მსგავსი ქარები ძალიან გღლიან.

არ აღიარებ წარსულის ამბებს, 
როგორ მოედო სიმსივნე ავად 
და უნებართვოდ...  შენს კარსაც ანგრევს 
აწმყო, რომელიც აღარსად წავა.

ყველა შინაგან ხმასა თუ სურვილს, 
ანდაც უსულოდ დაწყობილ ხაზებს,
ჯერ საკუთარი შვილივით უვლი,
რომ მერე მშვიდად გაუშვა გზაზე... 

და სხვათა ფონზე ყველაფრით უგებ 
მათ, ვინც თავის თავს გადაამეტა,
გახსოვს სახლის წინ პატარა გუბე,
სადაც ეტევა მთელი პლანეტა. 

ქრიან ქარები, ყვებიან მითოსს, 
მოგითხოვს ღამის ბნელი არენა, 
იგრძნობ ეზოში ზაფხულის სითბოს 
როგორ ეხვევა ქარი გარედან.

გრძნობ მოურჩენელ ყველა დანაკარგს,
ყველა ომსა თუ სენს თუ იარას,
ოდესღაც ღმერთიც გელაპარაკა,
ოდესღაც ღმერთმაც გამოიარა... 

დაატრიალებ თავში მეასედ 
შენი ბავშვობის ფირის ნარჩენებს, 
ზიხარ შენივე თავის სეანსზე 
და იცი, ვეღარ გადაგარჩენენ.

თუმც არჩევანი სადღაც გაჭირდა...
აქ სხვა სიმართლეს ნუღარ მოძებნი,
სიზმარში შენი სულის ფანჯრიდან 
სანამ მოდიან ანგელოზები. 

* * *
საკმარისია, რასაც მალავდი,
ქარს აქ არ უნდა გამოყოლოდი...
გრძნობ, გადამფრენი ღრუბლის დალანდვა
თვალებს უტოვებს წვიმის მოლოდინს.

რუხი დღეები მიყვა და მიყვა,
მზის შუქი არსად დათმო მისხლითაც,
და ისარივით მოზიდულ სიტყვას
ეს ყრუ სიჩუმეც ისევ ისხლიტავს.

ღამე ყოველთვის უფსკრულს გაგონებს,
ფიქრს კი სიცხადის ჩუმი შიში სდის
და დღეებს – სევდით სავსე ვაგონებს –
ვეღარ დაუცდი მგზავრის სიმშვიდით.

გააცლი ფიქრებს თითეულ სტრიქონს
ვით დაბერებულ ხეების მერქნებს...
ამ ცხოვრებისთვის კი არა, თითქოს
იცი, რომ რაღაც მეტისთვის შეგქმნეს.

* * *
ხევს იქით  ჩამოსხდნენ ჩრდილები,
ხევს აქეთ ხმა ისმის წყლის,
დღე ისე ლამაზად ილევა,
ჩემთან რომ არა ხარ, მწყინს...

კვლავ მომწერ, რა ხდება მაქეთო...
აქ ღვთაებრივია სივრცე!
მთაში სხვა რა უნდა ვაკეთო,
თუ არა ნისლებად  ვიქცე.

* * *
ახლა ეს ღამე 
რაღაცით მე მგავს.
გარეთ ხომ გახვალ,
თოვლი რომ დადებს,
ბარდნის და ბადებს სიხარულს ყველგან..
მეც შენი ნახვა მინდოდა სადმე...
რომ არ გენიშნოს სიჩუმე ავად,
ვდგავარ და ჩემი ფიქრი  ხმაურობს,
სადღაც  ეს ლექსიც კი მე ვარ თავად -
უადგილო და უსათაურო.

განა  მჭირდება  ნუგეში ყოვლის
ამდენი ცუდის და ცოდვის ჩამდენს?!
ეს შენთან მინდა, რომ ვიყო თოვლი
და ამ თოვლივით მართალი ცამდე.

მელსაც მეფე აძლევს გამრეკელს და მის შვილს 
სარიჯნას მეჭურჭლეთუხუცეს კახა თორელის 
შემდეგ, რომელსაც ახალქალაქის ერისთავთ-
ერისთავობა ეპყრა. როგორც ჩანს, ჯავახეთის 
ერისთავთ-ერისთავობა გადადის თორელთა 
მეორე განშტოების – ღობიარების ხელში. ღო-
ბიარების სახელწოდება ამ განშტოებამ მიიღო 
სამფლობელო ადგილის – ღობიეთის მიხედვით, 
ისევე, როგორც ახალციხელებმა ახალციხის 
მიხედვით. ღობიეთი ნასოფლარის სახით დღე-
საც შემორჩენილია მესხეთში – სოფელ რუსთა-
ვის ახლოს, მტკვრის მოპირდაპირე მხარეზე. 
პირველი ცნობა ღობიარებზე შემორჩენილია 
ჯვრის აღაპებში „ღობიარი გამრეკელი, ერის-
თავთ-ერისთავი.” ეს გამრეკელი, როგორც სა-
ხელის, ისე სამფლობელო ადგილის მიხედვით, 
თორელია.

ღობიეთს, რომელიც სამცხის აღმოსავლეთ 
ნაწილში მდებარეობს, ახალციხიდან 15-20 კმ-
ის მანძილზე, ჯაყელები XIII ს-ის ბოლოს თუ 
არა XIV ს-ის I ნახევარში მაინც ხელთ იგდებენ. 
XIV საუკუნეში ჩანს თორელთა გვარის კიდევ 
ერთი განშტოება – ქვეშელთა სახით, კერძოდ, 
ამ განშტოებაზე ცნობას გვაწვდის ახალქალაქის 

მუნიციპალიტეტში მდებარე ღრტილას ეკლე-
სიის 1308 წლის სამშენებლო წარწერა, სადაც 
აღნიშნულია: „ქ.გათავდა ქვეშელისა ლიპარიტის 
ცოლისა და თმოგველთა ქალისა რუსუდანისა-
გან შეუნდვენ ღმერთმა, ქორონიკონი იყო ფ.კ. 
მურვანის ძესა იოვანეს შეუნდვენ ღმერთმან”.

ლიპარიტ ქვეშელი მოხსენიებულია აგრეთ-
ვე იერუსალიმის ჯვრის მონასტრის აღაპთა 
ტიშენდორფისეულ ნუსხაში, რომელიც, გამომ-
ცემლის აზრით, XIII საუკუნეს არ გასცილდება. 
ლიპარიტ ქვეშელი რომ თორელია, ეს სავსებით 
დამაჯერებლად დაასაბუთა გამომცემელმა 
ვ.ცისკარიშვილმა.

1966 წელს ისტორიკოსმა ნ. შოშიაშვილმა 
დიდი რუსთველის დაბადების 800 წლისთავთან 
დაკავშირებით გამოაქვეყნა სტატია „თორელ-
თა ფეოდალური სახლის ისტორია და შოთა 
რუსთაველი”. ნაშრომში დეტალურადაა განხი-
ლული მთელ თორელთა საგვარეულოს ისტო-
რია და მეცნიერულად არის დასაბუთებული, 
რომ შოთა რუსთაველი მესხია და თორელთა 
საგვარეულოდან იყო.

გვარი რუსთველი „ვეფხისტყაოსნის” ავ-
ტორს აღებული აქვს მესხეთის პუნქტ რუს-
თავიდან. იმ პერიოდში თორელთა საგამგეოში 
შედიოდა მესხეთის რუსთავი. ასე იქცნენ თორე-
ლები ჯავახიშვილებად, ახალციხელებად, ღობი-
არებად, ქვეშელებად, რუსთველებად. სტატიის 
ავტორმა გააანალიზა (1184-1270 წ.წ.) თამარ მე-
ფის, ლაშა გიორგის, რუსუდანისა და ულუ-დავი-
თის მეჭურჭლეთუხუცესების ვინაობა და მივიდა 
იმ დასკვნამდე, რომ ამ პერიოდში მეჭურჭლე-
თუხუცესობა, ორი გამონაკლისის გარდა, ხელთ 
უპყრია სამცხე-ჯავახეთის დიდგვაროვანთა ორ 
საგვარეულოს – ჯაყელებს და თორელებს. იგი 
ასკვნის, რომ მეჭურჭლეთუხუცესობა და რუს-
თავის მფლობელობის ორიენტირმა, შოთა რუს-
თაველის ვინაობის ძიებაში, მიიყვანა თორელთა 
ფეოდალურ სახლთან, რომელიც განსახილველ 
ეპოქაში ერთდროულად ფლობდა რუსთავსაც და 
მეჭურჭლეთუხუცესობასაც. მისი აზრით, შოთა 
მეჭურჭლეთუხუცესია 1201-1220/21 წლებში.

1983 წელს მწერალმა და საზოგადო მოღვა-
წემ ვ.აბულაძემ გამოაქვეყნა წიგნი „ბორჯომის 
ხეობის წარსული და აწმყო”. ნაშრომში დეტა-
ლურად არის განხილული ბორჯომის ხეობაში 
ჩატარებული არქეოლოგიური ექსპედიციების 
შედეგები, გამოტანილია შესაბამისი დასკვნე-
ბი, რის საფუძველზეც ავტორი სამართლიანად 
აღნიშნავს: „თორის მხარეში (ბორჯომის ხე-
ობა), პირველყოფილ-თემური წყობილების პე-
რიოდში, უცხოვრიათ ადამიანებს, რომლებსაც 
საკმაოდ კარგად განუვითარებიათ საყოფაც-
ხოვრებო იარაღები და მეურნეობის ცალკეული 
დარგები. აქ, ამ ადგილებში, მეტად ძველი დრო-
იდან ყოფილა მოსახლეობა, რომელიც მაღალი 
კულტურის მატარებელია, მას II ათასწლეულსა 
და უფრო ადრეც უცხოვრია”.

წიგნში ბევრი საინტერეთესო მოსაზრებაა 
ისტორიული ციხისჯვრის და თორის ადგილმ-
დებარეობის შესახებ, ამიტომ გთავაზობთ ამ 
ნაშრომიდან ავტორის შეხედულებებს ტექსტის 

სრული დაცვით:
„ციხისჯვარი პირველად იხსენიება XI სა-

უკუნეში. ამის შემდეგ იგი ხშირადაა მოხსენი-
ებული საისტორიო წყაროებში და მის მფლობე-
ლებად ჯაყელ-ციხისჯვრელები გვევლინებიან 
(გვარი ჯაყელი, ალბათ, ჯაყის ციხისმფლობე-
ლიდან წარმოსდგა).

XIII საუკუნეში ჯაყელ-ციხისჯვრელებმა 
ათაბაგობა მიიღეს, სამცხის მთავრებიც იყვნენ 
და მის სპასალარებადაც იწოდებოდნენ. აქამ-
დე მიჩნეული იყო, რომ ჯაყელ-ციხისჯვრელ-
თა რეზიდენცია – ციხესიმაგრე მდებარეობდა 
თორის მხარეში, თორთან ახლოს – 4-5 კილო-
მეტრზე, იქ, სადაც დღეს სოფელი ციხისჯვა-
რია (ბორჯომის ხეობის სოფელი ციხისჯვარი) 
და, სადაც, ისტორიული ციხის საძირკველი და 
გალავანი დღემდეა შემორჩენილი. უკანასკ-
ნელ პერიოდში ისტორიული ციხისჯვრის დაბა 
თორთან ახლოს არსებობა საეჭვო გახდა”, ის-
ტორიკოს დ.მუსხელიშვილის აზრით, ისტორი-
ული ციხისჯვარი მდებარეობდა ოძრხის (აბას-
თუმანი) აღმოსავლეთით, აწყურის ჩრდილო-
დასავლეთის სექტორში.

არც ერთ ისტორიულ წყაროში ციხისჯვრის 
ადგილმდებარეობა მითითებული არ არის სხვა-
გან, გარდა თორის სიახლოვისა. იგი ყოველთვის 

თორის ახლო მდებარედ იხსენიება. „გურჯის-
ტანის ვილაიეთის დიდ დავთარში” ციხისჯვარი 
დასახელებულია პეტრეს ლივაში, პეტრესვე 
რაიონში თორთან და ყვიბისთან ერთად. საქმე 
ის არის, რომ პეტრეს ლივაში აწყური არ შედი-
ოდა და არც აწყურის ჩრდილო-აღმოსავლეთით 
მდებარე სოფლები. ამიტომ, ამ დოკუმენტის 
მიხედვით, ციხისჯვარი მხოლოდ და მხოლოდ 
თორის მახლობლად მდებარეობს, დღევანდე-
ლი ციხისჯვრის ადგილზე. ამას ისიც უნდა და-
ემატოს, რომ „გურჯისტანის ვილაიეთის დიდ 
დავთარში” სხვაგან ციხისჯვარი არსად არ არის 
დასახელებული. ვახუშტიც  ციხისჯვარს თორ-
თან ახლომდებარედ ასახელებს. იგი წერს: „ამ 
სადგერს ზეით დასავლით არს დაბა თორი, იმას 
ზეით ციხისჯვარი და ციხე მისი შავწყალსა ზედა 
დასავლისაკენ”. შეიძლებოდა ამ საკითხზე კიდევ 
მრავალი საბუთი მოგვეტანა, მაგრამ ის, რაც ამ 
დებულების დასადასტურებლად მოვიტანეთ, 
საკმარისია იმისთვის, რომ დანამდვილებით 
ვთქვა: ისტორიული ციხისჯვარი მდებარეობდა 
დაბა თორის ახლოს და წარმოადგენდა თორთან 
ერთად დიდი მნიშვნელობის სტრატეგიულ და 
ადმინისტრაციულ პუნქტს თორის მხარეში. იგი 
ჯაყელ-ციხისჯვარელთა რეზიდენცია იყო.

როგორც დასახელებული წყაროებიდან 
ჩანს, ჯერ კიდევ თორის ძლიერების ხანაში იწ-
ყება ციხისჯვრის ამაღლება. რატომ უნდა მომხ-
დარიყო ერთ საერისთავოში, თორის გვერდით, 
ციხისჯვრის დაწინაურება? ეს მეტად საინტერე-
სო საკითხია, ამის მსგავსი საქართველოს ისტო-
რიაში თითქმის არ გვხვდება და კვლევა-ძიებას 
მოითხოვს. ისმის კითხვა: ვინ არიან ჯაყელები, 
საიდან მოვიდნენ ისინი ციხისჯვარში?

ასეთია წიგნის ავტორის მოსაზრება ამ სა-
კითხზე. თორის გვერდით არსებული ციხისჯვა-
რი რომ ჯაყელ-ციხისჯვარელთა რეზიდენცია 
იყო, ამის გაზიარება შეუძლებელია. მის მიერ 
ზემოთ მოყვანილი არგუმენტები („გურჯის-
ტანის ვილაიეთის დიდი დავთარი”, ვახუშტი 
ბატონიშვილი) ნამდვილად ეხება თორის გვერ-
დით მდებარე ციხისჯვარს, მაგრამ ეს იმას არ 
ნიშნავს, რომ სამცხეში არ არსებობდა მეორე 
ციხისჯვარი, რომელიც ნამდვილად იყო ჯა-
ყელ-ციხისჯვარელთა რეზიდენცია.

(XII საუკუნის პირველ ნახევარში ახალციხე 
თორელთა საგვარეულოს ეკუთვნოდა) ან კი 
როგორ შეიძლებოდა ორი დაპირისპირებული 
საგვარეულოს რეზიდენციები 5 კილომეტრის 
დაშორებით ერთდროულად არსებობდეს? ქვე-
მოთ მოვიყვანთ საკმარის არგუმენტებს ამის 
დასამტკიცებლად:

XIII საუკუნეში მონღოლებს დავით ულუ 
და სარგის ჯაყელი აუჯანყდნენ და დაუმორ-
ჩილებლობა გამოაცხადეს. აკად. ივ. ჯავახიშ-
ვილი ასე გადმოგვცემს ამ დაპირისპირების 
ერთ ეპიზოდს: „ჰულაგუ ყაენმა 1261 წელს 
მონღოლთა და ქართველთა შეერთებული ლაშ-
ქარი კვლავ სამცხეს მიუსია. ამ დროისათვის 
სამცხის მოსახლეობაშიც განხეთქილებამ იჩინა 
თავი. ბრძოლის გაგრძელება და წინააღმდეგო-
ბის გაწევა ტყუილუბრალოდ სისხლის დაღვ-

რად მიაჩნდათ, ხოლო ზოგნი, შებრძოლების 
მაგიერ, მონღოლებს შეეგებნენ კიდეც. თუმცა 
მონღოლთა ლაშქარი სამცხეს 20 დღის განმავ-
ლობაში აოხრებდნენ, მაგრამ ასეთი განხეთქი-
ლების პირობებშიც არღუნმა ჯაყელთა მთავა-
რი საჯდომისა და ბურჯის ციხისჯვრის აღება 
მაინც ვერ შეძლო”. რა თქმა უნდა, ეს ციხისჯ-
ვარი სამცხეშია.

ვახუშტი ბატონიშვილი წერს:
„კვალად იწყო ლიპარიტ ქუე გამხედველო-

ბა, გამოიტყუა დედოფლისგან ანისი და შეიპყრ-
ნა აბუსერ არჯანუჯის ერისთავი, ხიხა ციხისჯ-
ვარის ძე იოანე ერისთავი, იოანე დადიანი, გუ-
რამ ბეჭის-ციხისა და აწყურის ციხის პატრონი”.

ან სხვაგან:
„მერმედ კუალად გარდავიდა მეორე წელსა 

ბაგრატ მეფე (იმერეთის) სამცხეს, წარმოასვე-
ნა აწყურისა ღვთისმშობელი ციხისჯვარსა და 
ვერღარა დაიპყრა სამცხე, ვინაიდან ციხენი 
სრულიად დაეპყრათ ოსმალთა”.

აკად. ნ.ბერძენიშვილი წერს: „გიორგი რუსის 
აჯანყების დროს გეგუთიდან განდგომილები 
თბილისზე წამოვიდნენ, ნახევართა დადიანისა 
წინაძღომითა გარდაიარეს რკინის ჯვარი და ჩა-
ვიდეს ციხისჯვარს და დაწუეს ქალაქი ოძრხე”.

მატიანე ქართლისაი: „ხოლო ბაგრატ, ძე აფ-

ხაზთა მეფისა დემეტრესი, შესრულ იყო საბერ-
ძნეთად, კონსტანტინეპოლად და მისცა ბერ-
ძენთა მეფემან ლაშქარნი და მიგზავნა ზღვით 
და ნავითა შემოვიდა აფხაზეთად და მოკლა 
ადარნასე, ძე იოანესი და დაიპყრა აფხაზეთი და 
შეირთო ცოლი მისი ცოლად, ასული გვარამისა 
და გამოიყვანა ბაგრატ აფხაზთა მეფემ ნასრა, 
ცოლისძმა მისი საბერძნეთით და მისცა ლაშქა-
რი მისი, ხოლო ნასრამ შეიპყრნა სამნი ციხენი 
სამცხეს: უძრხე, ჯვარისციხე (ანუ ციხის ჯვა-
რი) და ლომსიანთა გუარ, მისვე აღშენებული”.

ყველა ზემოთ აღნიშნული ტექსტი ადასტუ-
რებს, რომ მეორე ციხისჯვარი სამცხეშია და 
გარკვეულ პერიოდში ჯაყელთა რეზიდენციას 
წარმოადგენს.

ისტორიკოსი დ. ბერძენიშვილი თავის სტა-
ტიაში „ნარკვევები საქართველოს ისტორიული 
გეოგრაფიიდან,” თორის ციხისჯვარზე საუბ-
რის დროს, აღნიშნავს: „ციხისჯვარი მეორეც 
იყო – სამცხისა. ქართულ წყაროებში უმეტეს-
წილად, მასზეა საუბარი XI-XIV საუკუნეებში”.

წიგნში კიდევ რამდენიმე უზუსტობაა, რო-
მელიც არ შეიძლება არ აღვნიშნოთ. ავტორი 
წერს, რომ: „1234 წლისთვის იხსენიება შალვა 
თორელის უფროსი შვილი გამრეკელ-თორე-
ლი (ეს გამრეკელი მეორეა) რომელიც დრო-
ებით მონღოლებს „მინდობია”, შემდეგ კი 1245 
წლისთვის მონღოლებს მისთვის  საგამგებლოთ 
მიუცია „სამცხე-ჯავახეთი, ვიდრე კარნუ ქალა-
ქამდე”. შალვა თორელ-ახალციხელს ჰყავდა 
მხოლოდ ერთი ვაჟი ფარადავლა, რომელიც იხ-
სენიება ჟამთააღმწერელთან რუმის სულტნის 
ყიასედინის ლაშქარში მონღოლთა წინააღმდეგ 
ბრძოლის დროს. რაღაც მიზეზით სულტანმა 
მოაკვლევინა ფარადავლა. განძანის ეკლესიებ-
ზე (ორი ეკლესია) გაკეთებულ წარწერებში 
შალვა თორელს ყავს ერთი ძმა და ერთი ვაჟი.

როდესაც ბაგრატ V-ს სულა კალმახელმა 
და სხვა მესხმა აზნაურებმა დატყვევებული 
ლიპარიტ ბაღუაში მიჰგვარეს, „მადლიერმა მე-
ფემ სულას უბოძა მამულობით ციხისჯვარი და 
ოძრხე ბოდოკლით და სხვანიცა”. 

წიგნის ავტორი კი წერს, რომ მეფემ ლიპა-
რიტს დასჯის ნაცვლად „უბოძა მამულობით 
ციხისჯვარი და ოძრხე ბოდოკლით და სხვანი-
ცა”, რაც არასწორია.

უაღრესად საინტერესოა წიგნის ავტორის 
მოსაზრება ისტორიული თორის ადგილმდება-
რეობის შესახებ. მომყავს მისი მოსაზრება და 
არგუმენტაცია ზუსტად ტექსტის მიხედვით:

„სახელწოდება „თორის მხარე ანუ „თორის 
ოლქი” დაბა თორიდან უნდა მომდინარეობდეს, 
რომელიც ამ მხარის ადმინისტრაციული ცენტ-
რი იყო და თორელთა საგვარეულო ადგილსამ-
ყოფელს (რეზიდენციას) წარმოადგენდა.”  

სად მდებარეობდა ისტორიული თორი?  
ბორჯომის ხეობაში დღესაც არსებობს 

თორი (მდებარეობს იგი ბაკურიანიდან დასავ-
ლეთით 8 კილომეტრის მანძილზე. მაგრამ მდე-
ბარეობდა თუ არა ძველი (ისტორიული) თორი 
დღევანდელი თორის ადგილზე? მიჩნეულია, 
რომ ძველი თორი სწორედ იმ ადგილზე მდება-

რეობდა, სადაც დღევანდელი თორია. ჩვენი აზ-
რით, ეს დებულება სწორი არ არის. დღევანდელ 
თორში თითქმის არავითარი ნიშანი არ არის, 
რომლითაც შეიძლება დადასტურდეს ამ ადგილ-
ზე ძველი დაბა თორის არსებობა. დღევანდელ 
თორში არის ერთი პატარა ეკლესიის ნანგრე-
ვები, რომელიც ახალი დროის ნაგებობაა(?) (ეკ-
ლესია ნამდვილად ძველია და ადრეული ფეოდა-
ლური ხანის ძეგლია) და იგი არ გამოდგება იმის 
დასადასტურებლად, რომ იქ არსებობდა ისტო-
რიული თორი, ამიტომ ისტორიული თორი უნდა 
ვეძებოთ სხვა ადგილზე – დღევანდელი თორის 
მახლობლად, მასთან ახლოს – 4-5 კილომეტრზე 
სამხრეთ-აღმოსავლეთით. მდინარე შავწყალის 
მარცხენა ნაპირზე არსებობს ძველი დარბაზე-
ბის ნანგრევები. მათ საკმაოდ ვრცელი ტერი-
ტორია უჭირავს და ეს ადგილი „ნადარბაზევად” 
იწოდება. ნადარბაზევი ისტორიულ წყაროებში 
ბორჯომის ხეობაში მოხსენიებული არ არის.

ისტორიკოსი და გეოგრაფი ვახუშტი ძველი 
თორის ადგილმდებარეობის შესახებ შემდეგს 
მოგვითხრობს: „არამედ სადგერი არს მაგარი 
და შეუვალი, ეკლესია შემუსრული აღაშენა და 
შეამკო ხატი მისი მეფემან ვახტანგ. ამ სადგერ-
სა ზეით, დასავლით არს დაბა თორი”.

ამ ამონარიდიდან ირკვევა, ვახუშტი დაბა 

თორად გულისხმობს ნადარბაზევს და არა 
თორს, ვინაიდან ნადარბაზევი მდებარეობს 
სწორედ იმ ადგილზე, სადაც თორის არსებო-
ბას მიუთითებს ვახუშტი. რატომ ვფიქრობთ 
ჩვენ, რომ ისტორიული თორი იმ ადგილზე 
მდებარეობდა, სადაც ნადარბაზევია. იგი მდე-
ბარეობს ახალი თორიდან აღმოსავლეთით 5 კი-
ლომეტრში. ნადარბაზევში თითქმის ექვს კვად-
რატულ კილომეტრზე, ერთმანეთისგან არც თუ 
ისე დაშორებით, არსებობს მრავალი ნანგრევი. 
ალბათ ამ ნანგრევებზე ძველად ცალ-ცალ-
კე დასახლებული პუნქტი არსებობდა და მათ 
მჭიდრო კავშირი ექნებოდათ ერთმანეთთან. აქ 
შენობები აშენებული ყოფილა ლოდებისაგან, 
მშენებლობისთვის არ არის გამოყენებული დუ-
ღაბი. ყველა შენობა დარბაზის ტიპისაა, ოთა-
ხებს ერთიმეორეში გასასვლელი და მეზობელ 
შენობებს საერთო კედელი აქვს. ამრიგად, რამ-
დენიმე შენობა ქმნის ერთ მთლიან კომპლექსს. 
ნანგრევების განაპირას დგას ერთნავიანი, საკ-
მაოდ მოზრდილი, ეკლესია. ამ ეკლესიის ახლოს 
– 500-600 მეტრის მანძილზე, ნამოსახლარების  
კიდევ ერთი  ჯგუფია ისეთივე ტიპის, როგორიც 
ჩვენ მიერ აღწერილი ნადარბაზევის ნაგებობე-
ბია იმ განსხვავებით, რომ აქ უკეთესად არის 
დაცული კონუსის ფორმის სათავსები”.

ასეთია წიგნის ავტორის ეს მეტად საინტე-
რესო მოსაზრება, რომელიც ლოგიკურია და, 
ვფიქრობთ, ახლოს დგას ჭეშმარიტებასთან.

ისტორიკოსი დ. ბერძენიშვილი დასახელე-
ბულ ნაშრომში აღნიშნავს, რომ „ნადარბაზევ-
ში” ყურადღებას იპყრობს ორ-სამ გალავნიანი 
ნასახლარი კომპლექსი, შესანიშნავი დარნები 
და ქვის დარბაზები. ზოგიერთი გათხრილი 
კომპლექსი არქეოლოგ გ. ლომთათიძის მიერ 
VI-X საუკუნეებით არის დათარიღებული. ამა-
ვე პერიოდისა უნდა იყოს აქაური ეკლესიები, 
ქვის კონუსური დარბაზების მშენებლობა, 
რომლებიც ხის გვირგვინიანი დარბაზების 
მიბაძვით უნდა იქმნებოდეს, მართლაც უნი-
კალურია. საქართველოს არც ერთ მხარეში 
ქვის გვირგვინიანი დარბაზები ასე მრავლად 
არ შემორჩენილა, როგორც თორში, სადაც 
ისინი წინაფეოდალური ხანიდან მოყოლებუ-
ლი, VIII-X-ს-ში გვხვდება. ეს განპირობებული 
იყო მეგალითური მშენებლობის მრავალსა-
უკუნოვანი ტრადიციით, რაც, თავის მხრივ, 
ადგილობრივ გეოლოგიურ თავისებურებებს 
ემყარებოდა. ვულკანური წარმოშობის ანდე-
ზიტურ-ბაზალტური ქანები აქ შედარებით 
სწორი ზედაპირის მქონე ლოდებად იშლე-
ბოდა, ეს კი ძველთაგანვე ნერგავდა მშრალი 
წყობით მშენებლობის ტექნიკას. თორში გვირ-
გვინიან-ერდოიანი ქვის დარბაზების სხვადას-
ხვა ტიპები იყო გავრცელებული და თითქმის 
ყოველი ნასახლარის აუცილებელ კომპონენტს 
შეადგენდა.

ძველი თორი და „ნადარბაზევი” ბევრ საინ-
ტერესო აღმოჩენას გვპირდება. საჭიროა არქე-
ოლოგიური სამუშაოების ჩატარება, რომელიც 
ბევრ რამეს გაარკვევს.

თორი არქეოლოგებს ელოდება.

სად მდებარეობს ისტორიული დაბა თორი?

თორის მხარის არქეოლოგიური ექსპონატები. ფოტოები ირინა ღამბაშიძისა

პრობლემა

გიგა მაისურაძე

(გაგრძელება. დასაწყ. იხ. N13, 2021, N1,2,3,4 
2022)

აქა ამბავი ვანო  
სოლომონის ძე  
ოქრომელიძისა

იმ ღამით, როცა ხალხი აქა-იქ იყვნენ 
ერთმანეთთან შეხიზნული, ჩვენც ვაპი-
რებდით ვისთანმე მივსულიყავით. უცებ 
კარი შემოაღეს რუსთაველმა სარდალამ 
და ორიც ოშორელი თუ სხვა. სარდალამ 
უთხრა ამხანაგებს: ამას ნაგანა აქვს და 
თოფიცო, ოშორლებმა გადმომიღეს თო-
ფები. სარდალას თოფი არ ჰქონდა. მით-
ხრეს: ჩქარა ნაგანა და თოფიო, თორემ 
ეხლავე სულს დაგანთხევინებთო. მე ბუ-
ხართან ავიბუზე და უთხარი: არც თოფი 
მაქვს და არც ნაგანიო. როგორ თუ არ 
გაქვს! შარშან, ბადეზე რომ იყავი, წელზე 
თეთრი ნაგანა რომ გეკიდა, რა უყავი?! 
სხვებმა წამართვეს-მეთქი! მართალია 
მქონდა, მაგრამ... ჩქარა, თორემ უნდა 
გესროლოთო. ამომიღეს მიზანში. მესრო-
ლე, ძმაო! რაც არ მაქვს, სიდან მოვიტა-
ნო?! მაშ დაემშვიდობე შენ სახლ-კარსაო 
და ორივემ ერთად, ზედ კედელზე, ჩემთან 
ახლოს, მესროლეს და, დამცქერიან, – მო-
მეცით თოფიო! უთხრა სარდალამ, – ვერა 
ხედავთ, მაგხელა კაცს და კედელზე არ-
ტყამთ ტყვიას. სარდალას ხელი ჰკრეს 
იმათ და უთხრეს: – ამას ეს ეყოფაო. რომ 
ჰქონოდა, თოფსაც მოგვცემდა და ნაგან-
საცო. როგორც იქნა მოიშორა. სარდალამ 
რაც მოეწონა, სულ ყველაფერი წაიღო, 
ხალათიც გამხადა, შარვალიც, საცვლების 
ამარა დამტოვა. კარგა ღამე გასული იყო, 
ერთი კრავი გვყავდა, დავკალი. კარები 
ჩავკეტე. ვთქვი, ერთად შევჭამოთ. ყველა-
ნი სახლში ვიყავით. ცოლიც ერთი წლის 
მოყვანილი მყავს. ძმა, დები, დედა. რაც 
კაი რამე გვქონდა, ჩემი ცოლის სკივრში 
ჩავალაგეთ. მე და ჩემმა დედამ გავიტანეთ 
გარეთ, დამწვარ ფაგის კედელთან ჩავ-
მარხეთ ისე, რომ მარტო ჩვენ ვიცოდით. 
შეველით, ის იყო, რომ ქვაბი უნდა გად-
მოგვეღო და, პური უნდა გვეჭამა, უცებ 
კარი მობრაგუნდა. ვინა ხარო?! ბიჭო, 
ვანო, კარი გამიღე! შენ ვინ ხარ, გავძახე. 
ქურდაძე საბაი ვარ, კიდევ ვინა გყავს! მე 
ვარ, ოსვიენთ ტეფანაი, თათრული ხმა 
მომესმა. კიდევ ვიღაცა არის თქვენთან? 
ვანო, ნუ გეშინია, ენგიქვეველი აღალია 
ვარ. 

კარი გაუღე. რა ამბავია? რაღა რა ამ-
ბავია, ბაითარ აღის სუარები მოვიდნენ, 
ჩვენი ხალხის დასაწყნარებლად და ყური 
საგდებლად. გავიგეთ, რო კრავი დაგიკ-
ლია, უნდა მოგვცე, პატივი ვცეთ, იქნებ 
ყური გვიგდონ. რას მეუბნებით, ხიზანი 
მშიერი მყავს, უნდა ვაჭამო. შე კაი კაცო, 
ჩვენ რა დღეში ვართ და შენ პურის ჭამას 
დარდობ? აიტაცა ცეცხლიდან ქვაბი საბამ 
და წავიდნენ. ჰერიჰაა? უთხარი დედას, 
ჩვენი ყისმათი წავიდა. აქ დადგომა აღარ 
შეიძლება, დედა. ერთი უნდა ჩავიარო, 
ვნახო, ვინ ბაითარ აღას სუარები არიან 
მოსული? ავდექ, ბნელაში ჩავიარე. ლაზა-
რიენთ გიგოლას ოდაში იყვნენ, სუფრა გა-
ეშალათ. ათი-თორმეტი კაცია. ჩვენი საბაი 
და ტეფანაი თავზე ადგნენ. ერთი ხელებს 
აბავინებდა, მეორეს პირსახოცი ეჭირა 
და პატარძალივით ემსახურებოდნენ. მო-
მივიდა გული, ლამის ბრაზით გავსკდი. 
ვამბობ ჩემთვის, ჩავიდე, ავიღო ბომბები, 
ესენი ყველანი ავაფეთქო, ჩვენი კაცებიც 
ურევიან მათში, იმათ რა დამიშავეს? ამ 
ფიქრებში ვარ გართული. ფანჯრიდან 
მოვშორდი. ცოტა იქით გაველი. ერთიც 
ვნახოთ, ქურდაძე მარკოზაი მორბის. 
ბიჭო, ვანო, დამკვირდი, მხარზე ხანჯალი 
დამცხეს, ბევრი მაქვს ნეტავი ჭრილობა? 
ბიჭო, მოსეი მოკლეს, ტოლოშლიენთი, მე 
ძლივს გამოვასწარი. გაიქე, თორემ, შენც 
მოგკლებენ. მე ისევ რაღაცის ფიქრებში 
ვიყავი. უცებ ენგიქვეველი ჰეიდარაი მო-
ვიდა და მითხრა: ვანო, დამიჯერე, გაეცა-
ლე სოფელს, გაეცალე. ამათ პურისჭამას 
ნუ უყურებ, პური ჭამონ. ესენი თვითონ 
დაერევიან სოფელს. დამიჯერე, გაიქე, 
ეხლავე წადი. აღარ დავმდგარვარ. ჰეიდა-
რაი კარგი კაცი იყო და მეც დაუჯერევი. 
ავედი სახლში. დედას უთხარი, ჩქარა, 
სუყველანი უნდა გავიქცეთ. დედამ მითხ-
რა: შვილო, მე და რომანოზი ენგიქვევს წა-
ვალთ, ხვალ. შენი ცოლი, შენ და შენი და 
ახალციხეში წადით. ამოვთხარე მიწიდან 
თოფი, ლევერველი, ორიც ხელყუმბარა, 

ორასი ვაზნა ავისხი ტანზე და გამოველით 
სახლიდან. უთხარი ქალსა და ჩემს დას, 
მომყევით! 

სოფლიდან გავიპარევით, ნაფუზრე-
ბისკენ გადაველით იმედათავში. ვხედავთ, 
ჩვენი სიმონაი, კიდევ რამდენიმე ბიჭი, იქ 
იმალებიან. სიმონ ოქრომელიძესაც ახალი 
მოყვანილი ცოლი ჰყავდა. უთხარი: ჰანი 
ქალი, ბიჭო? ქალები სანდრეენცა არიან. 
ჩქარა გადი, აქ მოგიცდი, ჩქარა წამოიყვა-
ნე, ჩუმათ იყავი, არავინ დაგინახოს. სიმო-
ნაი გაიპარა სოფელში, გამოიყვანა ცოლი 
და ორი დაც. გადაველით ჭიპჭიპასკენ, 
ავიარეთ დაღარულებზე. აველით ძველ 
წითელკლდეს. ბნელა, თვალწინ არაფერი 
ჩანს. ცხრა-ათი სული ვართ. მე უთხარი, 
წინ გაგიძღვებით, თუ ვინმე შეგვხვდა, არ 
დაწიოკდეთ, არ შეგეშინდეთ. სიმონასაც 
თოფი ჰქონდა. უთხარი: შენ უკან მოგვყე 
და თან უკან ყურადღება მიაქციე, არავინ 
დაგვედევნოს. გადავიარეთ დიდ  გარივა-
კეზე, დავყევით ქვიშიან ხევზე. აქ უკვე 
სატალახო ბილიკია. ახლა კი ფრთხილად 
უნდა გავიდეთ წყალში და სულთმეწიაზე 
წყალში გაველით. ღრელის ღელეს მიუახ-

ლოვდით და წინიდან რაღაც თათრული 
ლაპარაკი შემომესმა. სმენად გადავიქეცი 
და კარგად გავიგონე, თათრები მუსხის 
გაცარცვაზე ლაპარაკობდნენ. უკან გამო-
ვიქეცი. ჩუმათ უთხარი ჩვენებს. ლოდებ-
ში ჩავმალე. მე და სიმონაი წინ გაველით 
და ბილიკის ქვეშ ჩავესაფრენით. სიმონას 
უთხარი: სიმონ, თუ ბევრნი არიან, გაინა-
ზე, გაიარონ, თუ ცოტა და, ჩვენ ვიცით. 
მოგვიახლოვდნენ და კიდევ ჩვენ მუსხე-
ლებზე იგინებიან მუქარით. რაც იყვეს, მე 
ხელყუმბარა გავამზადე. მოახლოვდნენ. 
ოთხნი იყვნენ. უკან აღარ ჩანდა არავინ. 
სიმონ, თუ გაიქცნენ, ზედ ესროლე თოფი. 
უცებ ავდექი, ბომბი ვესროლე. ვეღარც 
უკან და ვეღარც წინ გამოიქცნენ. ბომბ-
მა იჭექა. თათრებთან ალი ავარდა, ერთი 
ვაი ისმოდა. ალაჯამ! – გავიგონეთ. ოთ-
ხივე თათარი ძირს გაიშხლართნენ. მე და 
სიმონაი მიველით. ორი მომკვდარიყო, 
ორი კი ფართხალებდნენ და იგრიხებოდ-
ნენ. თითო ტყვიაც იმათ დავახალეთ. სულ 
მორჩა. მე იქ ახლოს ჩავიმალე. სიმონაი 
გავგზავნე, ხალხი ბილიკ ქვევიდან გამო-
ატარე-მეთქი, ჩქარა!

სიმონას სიგნალი მივეცი, ჩქარა წამო-
სულიყვნენ და მე ისევ წინ გაუძეხი. სულ-
თმეწიას აღმართი ისე ჩქარა ავიარეთ, რო 
საწყალი ქალები ძლივს სუნთქავდნენ. გა-
დავიარეთ სულთმეწიაზე, ჩავიარეთ ლა-
შიხევზე, შევედით ახალციხეში. იქ ერთი 
ნაცნობი სომეხი მყავდა. მივედი, ვთხოვე, 
ერთი ოთახი მომცა ქირით. სუყველანი იქ 
შეველით. ორი სამი დღის მერე ვიფიქრე, 
მუსხში წასვლა და იმ დამალული სკივრის 
ჩამოტანა. ჩვენი ბიჭები ბევრნი იყვნენ 
ახალციხეში. ვისაც უთხარი, წამომყევით-
მეთქი, ყველამ უარი მითხრა. გავჯავრდი. 
ავიღე თოფიც, ნაგანაც და ღამე მარტო 
წამოვედი. გადმოვედი ლაშიხევს, ავიარე 
ისევ სულთმეწიას. გზას დავადექი. კარ-
გა გზა გავიარე. უცებ უკნიდან სტვენა 
მომესმა. შევჩერდი. მეორეთ დაუსტვინა. 
მაშინ მოვათვალიერე. იქვე, ახლოს, კოწა-
ხურის ფიჩხები იყო. იქ ჩავესაფრე და მო-
უცადე. ვნახოთ ვინ უსტვენს-მეთქი. უცებ 
ჩქარი ნაბიჯით თოფით ხელში გამცდა ვი-
ღაცა, გაიარა. სიარულზე ვიცანი და ახლა 
მე დაუსტვინე. უკნიდან ქიმსინ! – დამი-
ძახა. უთხარი, მე ვარო. მოიცა, გამაჩერა. 
ეს იყო ლაზარე ჟუჟუნაძე. გაეგო, სახლში 
რომ მარტო წამოვსულიყავი. აეღო თოფი 

და უკან გამომდგომოდა. გამიჯავრდა: შე 
კაი კაცო, სად მიხვალ მარტო, ამ უბედუ-
რებაში. ვერ მითხარი? შე კაი კაცო, მარ-
ტო როგორ გამოგიშვებდი. ლაზარ, ეხლა 
რას იტყვი, საით წავიდეთ, რომ ამაღამვე 
ისევ დავბრუნდეთ? რა გითხრა, ქვეშატ-
ყეში ვიწვალამთ, ბნელა. ისევ გზა-გზა 
სჯობს. რა გავაგრძელოთ, იმავ ღამესვე 
აველით. მე ის სკივრი ამოვიღე მიწიდან, 
მეშოკში ჩავალაგე რაც იყო, მერე ერთი 
წერილი დავწერე: დედი, მე ამოვედი, რაც 
იყო, სულ მე მიმაქვს ქალაქში. ჩავაგდე 
სკივრში და წამოველი. ლაზარეს ოტკა 
ჰქონდა დამალული ერთი ბოცა, ოცდა-
ხუთლიტრიანი, ამანაც ეს ჩადო მეშოკში 
და ჩამოველით. არავინ არ შეგვხვედრია. 
ასე მშვიდობით ჩამოველით იმავე ღამეს. 
ლაშიხევში გაგვითენდა, თოფები ერთი ბა-
ღის ქოხში ჩავმალეთ, რომ ქალაქში თოფე-
ბით ვერ შევიდოდით. მთელი მუსხელები 
თათრებთან ენგიქვევში შეხიზნულიყვნენ. 
დედას ბილალაი გამოეგზავნა, იქ ერთი 
სკივრი დავმალეთ და ამოიტანეო. თათა-
რი ჩასულა მუსხ, უნახავს, რომ ცარიელი 
სკივრი ფაგში გდია, ახდის თავს, მაგრამ 

ერთი ფურცლის მეტი არაფერი გდია. თა-
თარი გაბრაზდა, რომ სხვას გაატაცებინე 
ძვირფასი საქონელი და ჩვენ არ გვითხრე-
სო. ამ ფურცელს აიტანს, დედაი ქურდაძე 
ივანეს წააკითხამს. დედი, ნუ გეშინია, მე 
ამოველი და მე მიმაქვ. ენგიქვეველებმა 
იჭკუეს, ზოგმა სამი კომლი, ზოგმა სახლი 
დაუთმეს მუსხელებს და მთელი მუსხი, 
ვინც ქალაქში ვერ ჩავიდა, სულ ენგიქ-
ვევში ვიყავით. მამაჩემმა ვასილ ყარიბ 
მაისურაძემ ამ არეულებას ჩაასწრო. 1919 
წლის დეკემბერში ტიფით გარდაიცვალა. 
ასე, რომ, მეორე არევ-დარევას აღარ მოს-
წრებია, საუკუნოთ ხსენება და განსვენე-
ბა მამაჩემსაც და ყველა იმ პირებს, ვინც 
მტრის ხელითაც დაიხოცნენ და ვინც იმ 
ქვეყანაში იმყოფებიან, ვინც ჩვენთვის 
ჩვენი კეთილი ცხოვრებისათვის, იტან-
ჯვნენ და შეგვინარჩუნეს ქართველო-
ბა, ქართული ენა, ქართული ზნე-ჩვევა, 
ხსოვნა და არდავიწყება. ყველა, ჩემი ძმა 
ილოი, მე, სერგოი, დედაჩემი, ჩემი რძა-
ლი პელაი, დემებიძას ცოლშვილი, სასიას 
ივანიძე ივანე, სუყველანი ნაჯიბბიძას 
სახლში ვიყავით და თავისთან ერთად 
გვაჭმევდა და ყურ გვდებდა, როგორც 
შიეძლო. ძალიან კარგი კაცი იყო ნაჯიბაი, 
ღმერთმა აცხონოს თავის რჯულზე... ამ 
დროს უკვე საქართველოს ჯარებმა გა-
მოარღვიეს აწყური, თოფ-ზარბაზნით და 
ტყვია-მფრქვევით, მოიწევდნენ წინ. ახლა 
თათრებზე მოდგა სირა, რასაც ისინი სჩა-
დიოდნენ, ქართველი ჯარები აძლევდნენ 
ცეცხლს თათრის სოფლებს, ცარცვავდ-
ნენ, აწიოკებდნენ იმათ ქალსა და რძალს. 
უკვე ზარბაზნის ხმა კარგად გვესმოდა, 
მაგრამ შიშით კარში ვერ გამოვდიოდით, 
რადგანაც სხვადასხვა სოფლის ხუჟანი 
სალდათები ირეოდნენ და პოზიცია ეჭი-
რათ ძველ წითელ კლდეს და სატალაოზე 
და მიდი-მოდიოდნენ და ირეოდნენ. ერთ 
დღეს, ადრიან, ჩვენსა შემოვიდა ზაქა მა-
ისურაძე და უთხრა ჩემ ძმა ილოს: ბიჭო, 
წამო მუსხში ჩავიდეთ, დარჩენილი ხა-
ბაკი გადავმალოთ. საწყალ ჩემ ძმამ და 
სასიამ დაუჯერეს. ნაჯიბაი სახლში არ 
იყო, თორემ არ გაუშვებდა. სამივენი წა-
მოვიდნენ, საჯვარეთ რომ გადავიდნენ, 
უკნიდან თათრები წამოეწივნენ. დაუყ-
ვირეს, – გაჩერდით, გიაურებო. სასიაი 
და ზაქაი გაიქცნენ. ილომ დაუჯერა და 
გაჩერდა. დააზილეს ტყვიები. ივანეი და 

ზაქაი ქვევით გაიქცნენ. ივანეი სუბუქად 
დასჭრეს. ზაქას ჩოხის კალთები დაეცხრი-
ლათ, მაგრამ ზედ არ მოხვედრია საწყალი 
ილოი კი იქვე მოეკლათ, ენგიქვეველელე-
ბი მიშველებოდნენ, მაგრამ უკვე სული 
დაელია. ნაჯიბას იქვე ახლოს მუსხის 
ყანაში დაემარხა. ერთიც ვნახოთ, ნაჯი-
ბაი ტირილით შემოვარდა სახლში. თავის 
ცოლსა და რძალს რამდენიმე სახრე გა-
დასცხო და უთხრა: რათ გაუშვით კარში, 
რათ დამიქციე სავსე ჯამი. მე სიკეთეს 
ვშვრებოდი და ეს რა მიყავით?  გავიგე 
ჩემი ძმის სიკვდილი, ყველანი ავტირდით. 
ისევ დემებიძამ დაგვაჩუმა. ივანეიც მო-
ვიდა. ცოტა მუხლში მოხვედროდა. ისიც 
ილოსთვინ სტიროდა. ენგიქვევში შეფარე-
ბული იყო პავლიენთ პეტრეი. ერთ ღამეს 
გაეყვანათ კარში თათრებს და ეთქვათ: 
ჩქარა, ოქროები გქონია, ეხლავე ჩამოგვი-
ტანე. ამოთხარე და მოგვეცი, თორემ შენი 
ბოლოა. საწყალს დაეფიცა სულ ყველა-
ფერზე. არაფერი არ მაქვს, რაც მქონდა 
სულ ხაზინაში დაგვრჩაო. მაინც რამდენი 
გქონდათო, დაეკითხნენ თათრები. გვქონ-
და ორმოცდაათი ათასი, მაგრამ სულ გაგ-
ვიუქმდაო. მაგდენ ფულს კიდევ რაღაცა 
ექნება. ჩქარა, წამო და მოთხარე. დაით-
რიეს ახდილი გზაზე, ეხვეწებოდა, არაფე-
რი არა მაქვსო. მოეწყინათ თათრებს მისი 
ხვეწნა და წვალება, უკნიდან დაახალეს 
რამდენიმე ტყვია და ბექირას საფლავთან 
დასცეს. ერთი, თორმეტი წლის გოგია, ჟუ-
ჟუნაძე  ლაზარეს ძმაც, უღელზე უჯდა, 
ვნახოთ ვის მოვარტყამო. ესროლეს და 
უღლიდან ჩამოაგდეს საწყალი ნორჩი და 
მშვენიერი ბავშვი. ამ ამბის შემდეგ არ 
გასულა სამი დღე და უკვე შემოვიდნენ 
ქართველი ჯარები. ურავლის მხარეშიც 
თათრებს შიეშინდათ, სათათრეში გაქცე-
ვა დააპირეს, მაგრამ ისევ ქართველებმა 
დაამშვიდეს. ეხლა ჩვენ შეგინახებთო. 
მართლაც, ენგიქვევში ხუთი ყარაული 
მისცეს მუსხელებმა – არჩილ მელიქიძემ, 
ალექსი მაისურაძემ, გიგოლ მაისურაძემ, 
იაგორ ოქრომელიძემ და სხვებმა. მარ-
თალია ენგიქვეველებს არა დაუშავეთ და 
პატივიც ვეცით, რომ შეგვინახეს, მაგრამ 
ვინც ხალხი დაგვიხოცეს და გაგვცარც-
ვეს, იმათ კი პასუხი გავეცით, შეიკრი-
ბებოდნენ ქართველი გმირი ვაჟკაცები, 
როგორიც იყვნენ ვანო ოქრომელიძე 
სოლომონის ძე, იაგორ მოსეს ძე, გიგოლ 
მაისურაძე, ლაზარე ჟუჟუნაძე და სხვები. 
რუსთაველმა სარდალამ, რომელმაც ვა-
ნოს მთელი სახლის ავეჯი წაიღო და სიკვ-
დილითაც ემუქრებოდნენ, ვანოს შეხვდა 
ფუღას წისქვილთან. ვანომ უთხრა: სარ-
დალ, იმდენი რამე რომ წაიღე, ეხლა რას 
ფიქრობო? ვანოჯან, ოღონდ მაპატივე და 
ერთ კარგ ძროხას მოგიყვან, ხვალვეო. 
გავიდა ერთი თვეც და არც ძროხა, არც 
სარდალაი გამოჩნდა. ვანოი მეწისკვილეთ 
არის ფუღას. ერთ მშვენიერ დღეს სარდა-
ლაი მთიდან მოდის. დახვდა ვანოი და უთ-
ხრა: ჰანი, სარდალ, რა უყავი ძროხას, რომ 
დამპირდიო? ვანო, ახია ჩემზე. მაშინ რომ 
არ მოგკალი, ახია, ახიო. მაგრე, სარდალ, 
ჰო?! გამეცალე და აღარაფერი მინდაო. 
ვანოს კი ბრაზით გუნება აევსო, მაგრამ 
იქ სხვებიც იყვნენ და  აღარაფერი უთხრა. 
ვანოს აღარ ასვენებდა სარდალას პასუხი, 
რომ უთხრა: ახია ჩემზე, რომ არ მოგკა-
ლიო. ერთ ღამეს დატოვა წისკვილი, დაკე-
ტა. აიღო თოფი და წაიყვანა ორი ამხანა-
გიც. გავიდნენ რუსთავში, მივიდნენ სარ-
დალას კარებთან და დაუძახა ვანომ სხვა 
ხმით. ადექი, სარდალჯან, კარი გაგვიღე. 
დაგვეხმარე ბეგარაზე, ურმები გვჭირდე-
ბა, მილიციელები ვართ და გამოგვაყვავი-
ნე ურმებიო. ნამძინარებმა სარდალამ ვერ 
გაიგო ვინ იყო. წამოხტა, კარი გაუღო: მო-
დით ეხლავე, თან ჩავიცვამ და წამოვალო. 
მაგრამ აღარც ტანის ჩაცმა დასცალდა და 
არც კარზე გამოსვლა. კარის გაღება იყო 
და სამივე ბიჭი შიგ სახლში შეცვივდა. სარ-
დალამ ლამპის ანთობა ძლივს მოასწრო, 
რომ სამივე თოფმა იგრიალა, ის ურჯუ-
ლო ისეთი ყოჩაღი და ძალიანი იყო, რომ 
სამმა ტყვიამ ვერ მოკლა. თურმე ჩაიჩეხა 
და კიდევ თოფისკენ მიბობღავდა. ცოლმა 
თოფი ბალიშის ქვეშიდან გამოიღო და ბი-
ჭებს უნდა ესროლოს. ბიჭებმა ორი ქალს, 
ერთიც კიდევ სარდალას ესროლეს. ესენი 
მოკლეს – ერთი თორმეტი წლის გოგო-
ნა სარდალასი, საქვის ქვეშ შეძვრა. იმას 
აღარ ესროლეს. ასე მოუსპო იმ ყაჩაღის 
შვილს ბოლო, იმის მამას ძაღლ ალიას 
ეძახდნენ, გავარდნილი ქურდი და ყაჩაღი 
იყო. ილოს მომკვლელებს და თორმეტი 
წლის გოგი ჟუჟუნაძის მომკვლელებსაც 
ასეთი დღე დაემართათ.

(გაგრძელება შემდეგ ნომერში)
იბეჭდება უცვლელად

მესხთა ცხოვრება

პოეზია

არჩევანი ცუდსა და უარესს შორის
(ერეკლე მეორის საგარეო-პოლიტიკური ორიენტაციის შეფასებისათვის)



ვახტანგ გურული
XV-XVIII საუკუნეებში რუსეთის კავკასიური 

პოლიტიკა ბევრჯერ შეიცვალა, შესაბამისად, 
შეიცვალა რუსეთ-ირანისა და რუსეთ-ოსმალე-
თის ურთიერთობა. ქართლის, კახეთის (ქართლ-
კახეთის), იმერეთის სამეფოებს, ცხადია, კავკა-
სიური პოლიტიკის ცვლილების შესახებ რუსი 
მეფეები და იმპერატორები საქმის კურსში არ 
აყენებდნენ, რადგან საგარეო პოლიტიკაში 
ცვლილება განსაკუთრებულ სახელმწიფო სა-
იდუმლოებას წარმოადგენდა. ყოველივე ეს ქარ-
თველ მეფეებს მძიმე მდგომარეობაში აყენებდა, 
რადგან რუსეთ-ოსმალეთ-ირანის ურთიერთო-
ბაზე ბევრად იყო დამოკიდებული საქართვე-
ლოს ბედი. ქართველი მეფეები ცდილობდნენ 
ამოეცნოთ სამი დიდი სახელმწიფოდან რომლის 
გავლენის სფერო იქნებოდა სამხრეთ კავკასია 
და, კერძოდ, საქართველო. ხსნის გზა სწორედ 
ამაზე იყო დამოკიდებული. გადაჭრით უნდა ით-
ქვას, რომ საგარეო-პოლიტიკურ ორიენტაციას, 
ანუ ვინ უნდა ყოფილიყო “მფარველი” და “მო-
კავშირე”, სულაც არ წყვეტდა “სჯულით ერთო-
ბა”. მფარველი და მოკავშირე უნდა ყოფილიყო 
ის, ვინც სამხრეთ კავკასიის რეგიონში რეალურ 
ძალას წარმოადგენდა. ეს ხდებოდა არა იმიტომ, 
რომ ქართველი მეფეები და ქართველი პოლი-
ტიკური ელიტა მცირედმორწმუნენი იყვნენ, 
არამედ იმიტომ, რომ ესაა პოლიტიკის ანბანი. 
პოლიტიკაში პრაგმატულის იდეალურით ჩანაც-
ვლება კატასტროფით მთავრდება. გამონაკლი-
სი იშვიათად ხდება. 

ერეკლე II-მდე
დიდმა ქართველმა ისტორიკოსმა ნიკო ბერ-

ძენიშვილმა დასვა კითხვა: რუსეთი მოდიოდა, 
თუ ერეკლეს მოჰყავდა? კითხვას თავადვე უპა-
სუხა: რუსეთი მოდიოდა და ერეკლეს პრორუ-
სული ორიენტაცია სწორედ ამ რეალობის გამო-
ხატულებას წარმოადგენდაო. იქვე მეცნიერმა 
ირონიულად შენიშნა: რუსეთის პოლიტიკა სა-
ქართველოში მთავარმართებელ ალექსეი ერმო-
ლოვს უკეთ ესმოდა, ვიდრე ზოგიერთ ქართველ 
ისტორიკოსსო. ნიკო ბერძენიშვილი ჭეშმარიტე-
ბას ბრძანებდა! ეს საინტერესო ნაშრომი 1955 
წელს გამოქვეყნდა. მას შემდეგ ექვს ათწლეულ-
ზე მეტი გავიდა და, შეიძლება დაბეჯითებით 
ითქვას, სასიკეთოდ ბევრი არაფერი შეცვლილა: 
ერეკლე II-ის საგარეო-პოლიტიკური ორიენ-
ტაციის შესახებ ქართულ ისტორიოგრაფიაში 
ობიექტური, პოლიტიკური კონიუნქტურისაგან 
თავისუფალი, მეცნიერული შეხედულება ვერ 
ჩამოყალიბდა. მკვლევართა და ფართო საზო-
გადოების აზრი ორად არის გაყოფილი: ერთნი 
ქართლ-კახეთის სამეფოს ტრაგიკულ აღსას-
რულს ერეკლე II-ის პრორუსულ ორიენტაციას 
უკავშირებენ, მეორენი მიიჩნევენ, რომ ქართლ-
კახეთის სამეფოს ტრაგედია და, საერთოდ, ქარ-
თული სახელმწიფოებრიობის მოსპობა XV-XVIII 
საუკუნეებში წარმოშობილმა საშინაო და საგა-
რეო ფაქტორებმა განაპირობა. სამეფო-სამთავ-
როებად დაშლილი, ღრმა პოლიტიკურ, ეკონო-
მიკურ და სოციალურ კრიზისში მყოფი ქვეყანა 
სამი დიდი იმპერიის – ირანის, ოსმალეთისა და 
რუსეთის – ბრძოლის ასპარეზად იქცა. სამხ-
რეთ კავკასიის გეოპოლიტიკურ რეგიონში, შავი 
ზღვიდან კასპიის ზღვამდე, გაბატონებას სამივე 
დამპყრობელი სასიცოცხლო მნიშვნელობას ანი-
ჭებდა. ამ შემთხვევაში არანაირი მნიშვნელობა 
არ ჰქონდა, ქართველი მეფეები რომელ საგა-
რეო-პოლიტიკურ ორიენტაციას დაადგებოდ-
ნენ: პროირანულს, პროოსმალურსა თუ პრორუ-
სულს. საქართველო დარჩებოდა იმას, ვინც ამ 
დაპირისპირებაში გაიმარჯვებდა, შედეგი ყველა 
შემთხვევაში ტრაგიკული იქნებოდა. ძნელია და, 
შეიძლება გარკვეული გაგებით, უმადურობის 
გამოხატულებაც კი იყოს საგარეო-პოლიტი-
კური ორიენტაციის არჩევანში ქართველი მე-
ფეების დადანაშაულება. “პატარა ლაშქრით და 
დიდი გულით დიდ იმპერიებს შეჭიდებულ” ქარ-
თველ მეფეებს, როგორც წესი, გამონაკლისის 
გარეშე, არჩევნის გაკეთება ცუდსა და უარესს 
შორის უხდებოდათ. არც ერეკლე II-ის ხვედრი 
იყო განსხვავებული. 

საქართველოში პრორუსული ორიენტაცია 
ერეკლე II-ით არ იწყება. რუსეთის სამხედრო-
პოლიტიკური დახმარებით ისლამური სამყა-
როს (ირანის, ოსმალეთის) აგრესიისაგან თავის 
დაცვის პირველი მცდელობა კახთა მეფე ალექ-
სანდრე I-ს (1476-1511) ეკუთვნის. პრორუსული 
ორიენტაციის გზით ქვეყნის ხსნას ცდილობდნენ 
კახთა მეფეები: ლევანი (1518-1574) და ალექსან-
დრე II (1574-1605), რაც კახეთის სამეფო სახლს 
ძალზე ძვირად დაუჯდა. პრორუსული ორიენტა-

ციის მარცხის მიუხედავად, ალექსანდრე II-ის 
შვილიშვილი, მეფე თეიმურაზ I (1606-1648) 
მაინც პრორუსულ ორიენტაციას ადგა. 

სამხრეთ კავკასიაში პოზიციების მოპოვება 
პირველად რუსეთის მეფე პიოტრ I-მა (1696-
1725) სცადა. 1696 წელს რუსეთი აზოვისპირე-
თიდან ოსმალეთის განდევნას შეეცადა. რუსე-
თის ჯარმა მდინარე დონის შესართავში აზოვის 
ძლიერი სიმაგრე აიღო. 1700 წელს რუსეთსა და 
ოსმალეთს შორის სტამბოლში საზავო ხელშეკ-
რულება დაიდო. პიოტრ I ხელშეკრულებაში, 
სხვა ტიტულებთან ერთად, თავის თავს “ივერიის 
ქვეყნის, ქართლისა და საქართველოს მეფეების 
მბრძანებელსა და ხელმწიფეს” უწოდებს. 1722 
წელს რუსეთის ჯარი დარუბანდის გავლით კას-
პიისპირეთში შეიჭრა და ირანის პროვინციების 
დაკავებას შეეცადა. ირანის წინააღმდეგ რუ-
სეთის მოკავშირედ გამოვიდა ქართლის მეფე 
ვახტანგ VI. იგი დიდი ჯარით რუსეთის ჯარს 
უნდა შეერთებოდა, მაგრამ, მოულოდნელად, 
პიოტრ I-მა ლაშქრობა შეწყვიტა და ქართლის 
მეფე მისი პრორუსული ორიენტაციით გაღიზი-
ანებული ირანისა და ოსმალეთის წინააღმდეგ 
მარტო დატოვა. ვახტანგ VI-ის პრორუსული 
ორიენტაცია ძვირად დაუჯდა ქართლის სამეფო 
სახლს. მეფემ ტახტი დაკარგა და რუსეთში გა-
დაიხვეწა. ქართლი და კახეთი ოსმალეთს დარ-
ჩა. 1723 წელს პიოტრ I-მა ლაშქრობა განაახლა 
და ბაქო აიღო. 1723 წლის პეტერბურგის ზავით 
დასუსტებულმა ირანმა რუსეთს დარუბანდი, 
ბაქო, გილიანის, მაზანდარანისა და ასტრაბადის 
პროვინციები დაუთმო. 1724 წლის რუსეთ-ოსმა-
ლეთის სტამბოლის ზავით ოსმალეთმა რუსეთის 
მიერ ირანის ტერიტორიის მიტაცება აღიარა. 

ამრიგად, 1723-1724 წლებში სამხრეთ კავკა-
სიაში რუსეთის შეჭრა და ირანის ტერიტორიის 
მიტაცება, ორი საერთაშორისო ხელშეკრულე-
ბით, პეტერბურგისა და სტამბოლის ზავებით,  
დადასტურდა. ერეკლე II ამ დროისათვის 3-4 
წლის ბავშვი იყო.

როდის გაჩნდა  
რუსეთის მფარველობაში 

შესვლის იდეა
სამხრეთ კავკასიაში რუსეთ-ოსმალეთის 

გარიგებას ბოლო მოუღო ირანის სამხედრო მი-
ნისტრმა ნადირ ხანმა (ირანის შაჰი 1736-1747 
წლებში). პიოტრ I-ის მემკვიდრეები იძულებუ-
ლი გახდნენ, ადრე მიტაცებული ტერიტორიები 
ნელ-ნელა დაეთმოთ. 1735 წელს ნადირ ხანი 
კავკასიაში ოსმალთა ერთ-ერთ მთავარ დასაყ-
რდენს, განჯის ციხეს შემოადგა. თბილისში გა-
მაგრებული ოსმალო ფაშა განჯის გარნიზონის 
დასახმარებლად ემზადებოდა. კახეთის სამეფო 
სახლის წარმომადგენლებმა, ერეკლე I ნაზარა-
ლი ხანის ვაჟმა თეიმურაზმა (მომავალი მეფე 
თეიმურაზ II) და თეიმურაზის ძემ, ერეკლემ 
(მომავალი მეფე ერეკლე II), შექმნილი უაღრე-
სად რთული სამხედრო-პოლიტიკური ვითარება 
სწორად შეაფასეს და ძალთა ახალი თანაფარ-
დობის პირობებში პროირანული ორიენტაცია 

ირჩიეს. მამა-შვილმა თბილისიდან განჯის გარ-
ნიზონის დასახმარებლად დაძრული ოსმალთა 
ჯარი გაფანტა და ნადირ ხანს განჯის აღებაშიც 
დაეხმარა. განჯიდან ნადირ ხანი თბილისისაკენ 
დაიძრა. თეიმურაზმა და ერეკლემ გამარჯვე-
ბულ ირანელ სარდალს მეფური მიღება მოუწყ-
ვეს. ვახტანგ VI-ის პრორუსული ორიენტაციის 
შემდეგ ნადირ ხანისათვის თეიმურაზისა და 
ერეკლეს საქციელი, ალბათ, მოულოდნელი 
იყო. ნადირ ხანმა კარგად უწყოდა, რომ რუსე-
თი სამხრეთ კავკასიაში შემოჭრას კვლავაც ეც-
დებოდა. სწორედ ამიტომ ირანისათვის ძალზე 
მნიშვნელოვანი იყო ვახტანგ VI-ის პრორუსული 
ორიენტაციის მოწინააღმდეგეების, თეიმურა-
ზისა და ერეკლეს, მიმხრობა. 1744 წელს მან 
თეიმურაზი ქართლის, ხოლო ერეკლე კახეთის 
მეფეებად დაამტკიცა. მოულოდნელი იყო ის, 
რომ შაჰს ტახტზე ასვლის პირობად თეიმურაზი-
სა და ერეკლესათვის ისლამის მიღება არ წამო-
უყენებია. ცხადია, ეს დათმობაც პოლიტიკური 
მიზნით იყო ნაკარნახევი. ირანი ჩვეულებრივი 
დამპყრობელი იყო, მაგრამ რა მიზანიც უნდა 
ჰქონოდა, ერთი ცხადია: ნადირ შაჰმა სამხრეთ 
კავკასიაში ქართული სახელმწიფოებრიობის 
(ქართლისა და კახეთის სამეფოების) არსებობა 
ქრისტიანი ბაგრატიონი მეფეებით სათავეში შე-
საძლებლად მიიჩნია. 

1735 წლიდან 35 წლის განმავლობაში ქარ-
თლისა და კახეთის სამეფოები (შემდგომში 
ქართლ-კახეთის სამეფო) პროირანულ ორიენ-
ტაციას ადგნენ. შედეგიც ცხადი იყო: ქვეყანა 
დამშვიდდა, წელში გაიმართა, განმტკიცდა 
სამეფო ხელისუფლება, დაითრგუნა თავადუ-
რი ოპოზიცია, დაიწყო კავკასიელ მთიელთა 
შემოსევების აღკვეთისათვის ორგანიზებული 
ბრძოლა. ირანში, ცენტრალური ხელისუფლე-
ბის დასუსტების პირობებში, რაც ნადირ შაჰის 
მკვლელობის  (1747 წ.) შემდეგ დაიწყო, სამხ-
რეთ კავკასიის ირანულ სახანოებში თეიმურაზი-
სა და ერეკლეს ავტორიტეტი ამაღლდა. განჯის, 
ერევნის, ყარაბაღის, ნახჭევნის ხანები, სურდათ 
თუ არ სურდათ, თეიმურაზ II-ისა და ერეკლე 
II-ის პირველობას აღიარებდნენ. ერეკლე II რე-
ალურად არა მარტო საქართველოს, არამედ 
სამხრეთ კავკასიის პოლიტიკურ ლიდერად მო-
იაზრებოდა. ქართლისა და კახეთის მეფეებს 
ანგარიშს უწევდნენ ირანის შაჰის ტახტის პრე-
ტენდენტები. 

თუ ყოველივე ზემოთ თქმულს გავითვა-
ლისწინებთ, ბუნებრივად ისმის კითხვა: რატომ 
შეცვალა ერეკლე II-მ პროირანული ორიენტაცია 
პრორუსულით? შევეცდებით ამ საჭირბოროტო 
კითხვას ვუპასუხოთ: 

პროირანული ორიენტაცია მომგებიანი 
იყო მანამ, სანამ ირანი სამხრეთ-აღმოსავლეთ 
ამიერკავკასიაში რეალურ ძალას წარმოადგენ-
და. ნადირ შაჰის მკვლელობის შემდეგ ირანში 
შაჰის ტახტისათვის ბრძოლა დაიწყო. შაჰობის 
პრედენდენტთა შორის გამოიკვეთა ქერიმ ხან 
ზენდი. მან, მართალია, ირანის დიდი ნაწილი 
თავის ხელისუფლებას დაუქვემდებარა, მაგრამ 
მისი ძალაუფლება მთელ ირანზე არასდროს 
გავრცელებულა, რის გამოც ქერიმ ხანმა შაჰის 

ტიტული ვერ მიიღო. ქერიმ ხანის მმართვე-
ლობის წლებშივე (1760-1779) ნათელი გახდა, 
რომ მისი გარდაცვალების შემდეგ ირანში ში-
ნააშლილობა ახალი ძალით გაგრძელდებოდა. 
თეიმურაზ II და ერეკლე II სავსებით სწორად 
ფიქრობდნენ, რომ  სანამ ქერიმ ხანის ირანი სამ-
ხრეთ-აღმოსავლეთ ამიერკავკასიაში ჯერ კიდევ  
რეალურ ძალას წარმოადგენდა, პროირანული 
ორიენტაციის შენარჩუნება მომგებიანი იყო. 
ამასთან ერთად, მეფეებს პასუხი უნდა გაეცათ 
ძალზე ძნელი კითხვისათვის: შეძლებდა კი ირა-
ნი ქერიმ ხანის შემდეგ სამხრეთ-აღმოსავლეთ 
ამიერკავკასიაში რეალურ ძალად დარჩენას? 
ირანის დასუსტება აუცილებლად გამოიწვევდა 
რეგიონში რუსეთისა და ოსმალეთის გააქტი-
ურებას. სამხრეთ-აღმოსავლეთ ამიერკავკასი-
აში, რუსეთის შეჭრის შემთხვევაში, ქართლისა 
და კახეთის სამეფოებისათვის პროირანულ 
ორიენტაციაზე ყოფნა ძალზე სახიფათო იქნე-
ბოდა. ყოველივე ეს, ცხადია, კარგად გაიაზრეს 
თეიმურაზმა და ერეკლემ. გადაწყდა, ირანის 
დასუსტების შემდეგ, სამხრეთ-აღმოსავლეთ 
ამიერკავკასიაში გაბატონების ყველაზე რე-
ალურ პრეტენდენტთან, რუსეთთან, დაეწყოთ 
ნიადაგის მოსინჯვა. სწორედ ამ მიზანს ისახავ-
და თეიმურაზ II-ის ელჩობა რუსეთში (1760-1762 
წწ.). თეიმურაზისა და ერეკლეს ჩანაფიქრი იმ-
თავითვე ამოიცნეს პეტერბურგში: ქართველ 
მეფეებს რუსეთი მხოლოდ ირანის დასუსტების 
შემთხვევაში სჭირდებოდათ. ამიტომ იყო, რომ 
ქართლის მეფეს რუსმა დიპლომატებმა ძალზე 
ბუნდოვანი და ზოგადი პასუხი გასცეს. ცხადი 
გახდა ისიც, რომ ნადირ შაჰისა და ქერიმ ხანის 
მოკავშირეებს, თეიმურაზ II-სა და ერეკლე II-ს, 

რუსეთის საიმპერატორო კარი აშკარად არ ენ-
დობოდა. რუსები დროს ელოდნენ. მათთვისაც 
ძალზე მნიშვნელოვანი იყო, თუ როგორ განვი-
თარდებოდა მოვლენები ირანში ქერიმ ხანის 
შემდეგ. თეიმურაზ II-ის ელჩობა რუსეთში უშე-
დეგოდ დასრულდა (მეფე ელჩობის დასრულე-
ბამდე, 1762 წლის იანვარში, პეტერბურგშივე 
გარდაიცვალა). ამასთან ერთად, ცხადია, ქარ-
თლის მეფის ელჩობა ირანის საწინააღმდეგო 
ქმედებად მიიჩნია ქერიმ ხანმა, თუმცა ძველი 
ურთიერთობა ირანსა და ქართლ-კახეთს შორის 
მაინც შენარჩუნდა. ლოდინის ტაქტიკა ხელს აძ-
ლევდა რუსეთის იმპერიას, მაგრამ სრულიად მი-
უღებელი იყო ქართლ-კახეთის სამეფოსათვის. 
ირანიდან შემაშფოთებელი ხმები მოდიოდა. ქე-
რიმ ხან ზენდი ავადმყოფობდა, ყაჯართა ტომი 
ზენდებზე შურის საძიებლად ემზადებოდა. ასეთ 
ვითარებაში 1768 წელს დაიწყო რუსეთ-ოსმალე-
თის ომი, რომელიც 1774 წლამდე გაგრძელდა. 
რუსეთის საიმპერატორო კარმა ოსმალეთის 
წინააღმდეგ სამხრეთ კავკასიის ქრისტიანი 
მეფე-მთავრების მიმხრობის გეგმა შეიმუშავა. 
ოსმალეთის წინააღმდეგ მებრძოლი იმერეთის 
მეფე სოლომონ I რომ რუსეთს მხარს დაუჭერ-
და, პეტერბურგში არც ეჭვობდნენ. ამასთან 
ერთად, რუსი დიპლომატები დარწმუნებული 
იყვნენ, რომ ქართლ-კახეთის მეფე ერეკლე II 
რუსეთ-იმერეთის სამხედრო-პოლიტიკურ კავ-
შირს არ მიემხრობოდა. ქართლ-კახეთის სამეფო 
ირანის სავასალო იყო. ერეკლე II-ს მშვიდობიანი 
ურთიერთობა ჰქონდა ოსმალეთთან და, რუსე-
თის საიმპერატორო კარის მოსაზრებით, მეფე 
ამ ურთიერთობის შენარჩუნებას ეცდებოდა. 
გარდა ამისა, ქართლ-კახეთის სამეფოს რუსე-
თის მხარეზე ოსმალეთის წინააღმდეგ ომში ჩაბ-
მა მიუღებელი იქნებოდა ირანისათვის, რადგან 
ირანი რუსეთ-ოსმალეთის ომში ნეიტრალიტეტს 
ინარჩუნებდა. ოსმალეთი ირანს ურჩი ვასალის, 
ერეკლე II-ის, დასჯას მოსთხოვდა. სხვაგვარად 
ფიქრობდა ერეკლე II. მეფის აზრით, რუსეთ-იმე-
რეთის სამხედრო-პოლიტიკური კავშირის მიღმა 
ქართლ-კახეთის სამეფოს დარჩენა წამგებიანი 
და სახიფათოც კი იყო. მეფის დასკვნა შემდეგ 
მოსაზრებას ემყარებოდა. პირველი: რუსეთ-
იმერეთის სამხედრო-პოლიტიკური კავშირის 
წარმატების შემთხვევაში ქართულ სამეფო-სამ-
თავროებში და, საერთოდ, სამხრეთ კავკასიაში 
ერეკლე II ლიდერის ფუნქციას კარგავდა, მის 
ადგილს იმერეთის მეფე სოლომონ I დაიკავებ-
და; მეორე:  იმერეთის სამეფოსა და რუსეთის 
ჯარების მიერ სამხრეთ კავკასიაში ოსმალეთის 
დამარცხების შემთხვევაში, კონკრეტულად, აწ-
ყურის, ხერთვისის, ახალციხის, ახალქალაქის 
ციხეებიდან ოსმალთა გარნიზონების გაძევების 
შემდეგ, აღნიშნული ტერიტორია რუსეთის მო-
კავშირეს, – იმერეთის სამეფოს, გადაეცემოდა, 
რასაც ერეკლე II ვერ დაუშვებდა; მესამე: ოსმა-
ლეთთან ომში წარმატებისა და სამხრეთ კავკა-
სიაში ფეხის მოკიდების შემთხვევაში რუსეთი 
რეგიონიდან ირანის გაძევებას შეეცდებოდა 
და ამ დროისათვის მეფე ერეკ-
ლეს რუსეთთან ურთიერთობა 

საქართველოს ეროვნული 
არქივი

მოგვარებული უნდა ჰქონოდა. ამიტომ იყო, 
რომ ქართლ-კახეთის მეფე რუსეთ-იმერეთის 
სამხედრო კავშირს შეუერთდა და ოსმალეთის 
წინააღმდეგ ომში ჩაება. რომ არა 1768 წელს 
რუსეთ-ოსმალეთის ომის დაწყება, რომელმაც 
ერეკლე II იძულებული გახადა ომის მიმართ თა-
ვისი დამოკიდებულება გამოეხატა, ქართლ-კა-
ხეთის მეფე კვლავ პროირანულ ორიენტაციაზე 
დარჩებოდა, საგარეო პოლიტიკაში არაფერს 
შეცვლიდა და ირანში მოვლენათა განვითარებას 
დაელოდებოდა. 

1768 წელს დაწყებულმა რუსეთ-ოსმალეთის 
ომმა, როგორც აღვნიშნეთ, ერეკლე II აიძუ-
ლა საგარეო-პოლიტიკური კურსი შეეცვალა 
და ომში რუსეთის მხარეს ჩაბმულიყო. ომამდე 
ერეკლეს ოსმალეთის სულთანთან ურთიერთო-
ბა მოგვარებული ჰქონდა და, ალბათ, არც სულ-
თანი ელოდა ქართლ-კახეთის მეფისაგან პოზი-
ციის ასეთ მკვეთრ ცვლილებას. მაგრამ ერეკლე 
მძიმე, გამოუვალ მდგომარეობაში აღმოჩნდა და 
ამან გახადა იძულებული, სასწრაფოდ მიეღო 
მნიშვნელოვანი გადაწყვეტილება. მძიმე მდგო-
მარეობაში აღმოჩნდა სოლომონ I-ც. იმერეთის 
მეფე აქამდეც თავგამოდებით ებრძოდა ოსმა-
ლეთს, თუმცა 1768 წლისათვის სულთანთან 
ურთიერთობა მას, ასე თუ ისე, მოგვარებული 

ჰქონდა. ომში ნეიტრალიტეტის დაცვით სოლო-
მონ I ოსმალეთის სულთნის კეთილგანწყობას 
დაიმსახურებდა. ერეკლე II-ისა და სოლომონ 
I-ის ომში ჩაბმა ისლამურ სამყაროსთან ხანგ-
რძლივი ბრძოლების შემდეგ შეიძლება ბუნებ-
რივადაც კი მოგვეჩვენოს, მაგრამ დღეს, როცა 
მეფეთა გადაწყვეტილებას ვაფასებთ, არ შეიძ-
ლება არ დავსვათ კითხვა: სწორი იყო თუ არა 
ოსმალეთის წინააღმდეგ ომში ჩაბმა? 1769 წლი-
სათვის, როდესაც რუსეთის ჯარი საქართველო-
ში შემოვიდა, სოლომონ I-სა და ერეკლე II-ს არ 
შეიძლება სცოდნოდათ, რით დამთავრდებოდა 
რუსეთ-ოსმალეთის ომი. ომში გამარჯვების 
შემთხვევაში ოსმალეთი სასტიკად ააოხრებდა 
როგორც იმერეთს, ისე ქართლ-კახეთს. ორივე 
მეფეს შეიძლებოდა პრორუსული ორიენტაცია 
ძვირად დასჯდომოდა და  ვახტანგ VI-ის ბედი 
გაეზიარებინათ. ასე რომ, ერეკლე II და სოლო-
მონ I ყოველმხრივ გაუმართლებელ, სარისკო ნა-
ბიჯს დგამდნენ. იმხანად მეფეებმა არ იცოდნენ, 
რომ რუსეთის საიმპერატორო კარი სამხრეთ 
კავკასიაში სერიოზული საბრძოლო მოქმედებე-
ბის დაწყებას არც გეგმავდა და საექსპედიციო 
კორპუსის გამოგზავნით მხოლოდ ოსმალეთის 
დაშინებას აპირებდა. რუსი პოლიტიკოსები და 
სამხედროები ვარაუდობდნენ, რომ საექსპედი-
ციო კორპუსის სამხრეთ კავკასიაში გამოჩენა 
ოსმალეთს აიძულებდა აქ განლაგებული ჯარი 
და არტილერიაც აქვე დაეტოვებინა და ჩრდი-
ლოეთ შავი ზღვისპირეთში არ გადაესროლა. ეს 
გადაწყვეტილება სახელმწიფო საიდუმლოება 
იყო და მას, ცხადია, სოლომონ I და ერეკლე II 
ვერ შეიტყობდნენ. მიუხედავად ამისა, მეფეებს 
დაეჭვებისათვის საკმაოზე მეტი ფაქტი ჰქონ-
დათ. 1769 წლის აგვისტოში რუსეთიდან საქარ-
თველოსაკენ დაიძრა საექსპედიციო კორპუსი 
გენერალ გოტლიბ კურტ ჰენრიხ ფონ ტოტლე-
ბენის მეთაურობით. საექსპედიციო კორპუსში 
480 ოფიცერი, ჯარისკაცი და 4 ქვემეხი ირიც-
ხებოდა. ეს ძალა, რა თქმა უნდა, ოსმალეთთან 
საბრძოლველად ძალზე მცირერიცხოვანი იყო, 
მით უფრო, რომ გენერალი ტოტლებენი საქარ-
თველოს საზღვრებში ასიოდე მებრძოლითა და 
2 ქვემეხით შემოვიდა, დანარჩენი ჯარი კი მოზ-
დოკში დატოვა.

 1769 წლის 29 აგვისტოს ერეკლე II, კათო-
ლიკოს-პატრიარქი ანტონ I, გიორგი და ლევან 
ბატონიშვილები რუსთა ჯარს სოფელ ხოდა-
ში შეხვდნენ. ერეკლე II-მ ქართლ-კახეთისა და 
იმერეთის სამეფოების ოსმალეთის წინააღმდეგ 
ომში ჩაბმის პირობად საქართველოში 5.000 
ოფიცრისა და ჯარისკაცის გამოგზავნა მოით-
ხოვა, რომლის ნაწილი, 1.500 კაცი, საქართ-

ველოში დაზამთრებამდე უნდა ჩამოსულიყო. 
1769 წლის 22 ოქტომბერს ეკატერინა II-მ საქარ-
თველოში გამოსაგზავნი საექსპედიციო კორ-
პუსის რაოდენობა 3.767 კაცით განსაზღვრა. 
რეალურად 1770 წლის მარტში სურამში მდგარ 
გენერალ ტოტლებენს მხოლოდ 1.200 ოფიცერი 
და ჯარისკაცი ჰყავდა. ამ ჯარის ნაწილი ტოტ-
ლებენმა სადგერის ციხესთან დატოვა და აწყუ-
რისაკენ  დაახლოებით 600-700 კაცით დაიძრა. 
ცხადია, 700 მებრძოლით ოსმალეთის წინააღმ-
დეგ ომის დაწყება იმას ნიშნავდა, რომ ტოტლე-
ბენი სერიოზული ბრძოლების გამართვას არ 
აპირებდა. ასეც მოხდა. 1770 წლის 18 აპრილს 
გენერალმა აწყურის ალყის დაწყებიდან მეორე 
დღეს  ჯარი უკან, სურამში დააბრუნა და ერეკ-
ლე II მარტო დატოვა. 20 აპრილს ასპინძასთან 
გამართულ ბრძოლაში მეფე ერეკლემ ოსმალთა 
და ლეკთა გაერთიანებული ლაშქარი სასტიკად 
დაამარცხა. ერეკლემ არ იცოდა, რა გეგმები 
ჰქონდა გენერალ ტოტლებენს, ამიტომ მან თბი-
ლისში სურამის გავლით დაბრუნება გადაიფიქ-
რა და ჯავახეთის გზით წავიდა. 

გოტლიბ ტოტლებენის ავანტიურა უამრავ 
კითხვას აჩენს: ვისი დავალებით მოქმედებდა 
გენერალი, რა იყო მისი მიზანი, როგორ უნდა 
განეხორციელებინა დასახული გეგმა?.. ამ კითხ-

ვებზე პასუხის გაცემისას სულ ოთხი ვერსია გა-
მოიკვეთა: 1. ტოტლებენი მოქმედებდა თვითნე-
ბურად, პირადი შეხედულებით. ამ ვერსიის შემქ-
მნელები რუსეთის საიმპერატორო კარისათვის 
ნამუსის მოწმენდას ცდილობენ და მთელ პასუ-
ხისმგებლობას მომხდარისათვის ავანტიურისტ 
გენერალს აკისრებენ; 2. გენერალი უცხო სახელ-
მწიფოების (ინგლისის, პრუსიის,  ოსმალეთის) 
დაზვერვის მიერ შეთავაზებული გეგმით მოქ-
მედებდა. ამ ვერსიას კვებავს ერთი საინტერესო 
ფაქტი: 1757-1763 წლებში პრუსიის წინააღმდეგ 
მიმდინარე ომში ტოტლებენი რუსეთის ჯარის 
გენერალი იყო. იგი ფაქტზე დაიჭირეს და ამხი-
ლეს, როგორც პრუსიის იმპერატორ ფრიდრიხ 
დიდის ინფორმატორი, გაასამართლეს და სიკვ-
დილით დასჯა მიუსაჯეს. რუსეთის იმპერატორ-
მა სიკვდილმისჯილი შეიწყნარა და ქვეყნიდან 
გაძევებით დაკმაყოფილდა. რუსეთ-ოსმალეთის 
ომის დაწყების შემდეგ ტოტლებენმა კვლავ მო-
ახერხა რუსეთში დაბრუნება და საქართველოში 
გამოსაგზავნი საექსპედიციო კორპუსის მეთა-
ურადაც დაინიშნა. 3. ტოტლებენი ქართლის თა-
ვადებმა წააქეზეს  და გენერალიც მათი თანად-
გომით მოქმედებდა. ეს ვერსია ემყარება ქართ-
ლის თავადების მისწრაფებას ქართლის ტახტზე 
ვახტანგ VI-ის შთამომავლობა დაებრუნებინათ, 
თუმცა ძალიან ძნელი დასაჯარებელია, რომ 
გენერალი, თუნდაც ავანტიურისტი, ქართლის 
თავადების სურვილს ანგარიშს გაუწევდა და 
მეფის ტახტიდან ჩამოგდებას გადაწყვეტდა; 4. 
გენერალი ტოტლებენი, საიმპერატორო კარის 
დავალებით მოქმედებდა, პეტერბურგში შემუ-
შავებული გეგმის თანახმად. გენერალს ერეკლე 
II-ის თავიდან მოცილება ჰქონდა დავალებული. 
რა გზით უნდა გაეკეთებინა ეს, პირადად მას 
უნდა გადაეწყვიტა. ტოტლებენმა უმჯობესად 
მეფე ერეკლეს ბრძოლაში მიტოვება მიიჩნია, სა-
დაც ის დაიღუპებოდა და ქართლ-კახეთის ლაშ-
ქარიც განადგურდებოდა. რუსეთის საიმპერა-
ტორო კარის გეგმის დანარჩენი ნაწილი ჩვენთ-
ვის უცნობია, რადგან ტოტლებენის ავანტიურა 
ჩაიშალა, მალე იგი ქართლს საერთოდ გაეცალა. 
მიუხედავად ამისა, ზოგიერთი მნიშვნელოვანი 
დეტალის დადგენა მაინც შეიძლება.

ასპინძის ბრძოლაში მოპოვებული გამარჯ-
ვების შემდეგ ერეკლე II-მ რუსეთში ელჩობა 
მიავლინა, რათა იმპერატორისათვის გამარჯ-
ვება მიელოცა. ელჩობის ერთ-ერთ წევრს, ქარ-
თლელ თავად ზაალ ორბელიანს, რუსი სენა-
ტორი შეხვდა და უთხრა: ეკატერინა II ერეკლე 
II-ით უკმაყოფილოაო. არც მეტი არც ნაკლები, 
ზაალ ორბელიანს რუსეთის საგარეო საქმე-
თა კოლეგიაში ასეთი რამ განუცხადებია: “თუ 

მეფე (ეკატერინა II – ვ. გ.) ერეკლეს უწყრება, ან 
რუსს ვისმე მისცეს ქვეყანა, ან – სოლომონს.” 
როგორც ვხედავთ, ტოტლებენის ავანტიურის 
ჩაშლის შემდეგაც კი, ზაალ ორბელიანი ერეკ-
ლე II-ის ტახტიდან ჩამოგდებაზე ოცნებას არ 
წყვეტდა. ზაალ ორბელიანის საუბრის ტექსტი 
რუსეთის საიმპერატორო კარმა ერეკლე II-ს გა-
მოუგზავნა. რა იყო ეს, კეთილგანწყობილების 
გამოხატულება თუ ერეკლეს დაშინების მცდე-
ლობა? ალბათ, საკამათო არაა, რომ  რუსეთის 
იმპერატორი ქართლის თავადებითა და რუსეთ-
ში გადახვეწილი ვახტანგ VI-ის მემკვიდრეებით 
ერეკლეს დაშინებას ცდილობდა. 

რა დასკვნა გამოიტანა ერეკლე II-მ გოტლიბ 
ტოტლებენის ავანტიურისა და ამ ავანტიურაში 
ქართლის  თავადების შესაძლო მონაწილეობი-
საგან? ერეკლე მეფე დარწმუნდა, რომ, მიუხე-
დავად ოსმალეთის წინააღმდეგ ომში ჩაბმისა 
და ნადირ შაჰთან, ადილ შაჰსა და ქერიმ ხანთან 
ახლო ურთიერთობისა, დიდი ხნის განმავლო-
ბაში პროირანული ორიენტაციის მაღიარებელი 
მეფე რუსეთის საიმპერატორო კარზე მიუღებე-
ლი  იქნებოდა. პროირანული ორიენტაციის უარ-
ყოფა და პრორუსული ორიენტაციის აღიარება 
ქართლ-კახეთის მეფეს უფრო დამაჯერებლად 
უნდა გამოეხატა. ერეკლეს დიდი ფიქრის დროც 
არ ჰქონდა, რუსეთ-ოსმალეთის ომის პირველმა 
ორმა წელმა აშკარა გახადა, რომ ოსმალეთი რუ-
სეთს ვერ დაამარცხებდა. მაშასადამე, სამხრეთ 
კავკასიაში ოსმალთა პოზიციები შესუსტდებო-
და. გამარჯვებულ რუსეთთან ურთიერთობის 
მოგვარებაზე ერეკლეს წინდაწინ უნდა ეზრუნა. 
საბოლოო გადაწყვეტილება მეფემ 1771-1772 
წლების გასაყარზე მიიღო. 

1771 წლის 30 დეკემბერს თბილისში ერეკლე 
II-მ ხელი მოაწერა ეკატერინა II-დმი გასაგზავნ 
დოკუმენტს,  – ხელშეკრულების პროექტს, რომ-
ლის მიხედვითაც, ქართლ-კახეთის სამეფო რუ-
სეთის მფარველობაში შესვლას ითხოვდა. 1772 
წლის 6 იანვარს მცხეთაში ხელი მოეწერა მეორე 
დოკუმენტს – ქართლ-კახეთის სამეფო სახლის 
პირობა რუსეთის იმპერატორს. პირველისაგან 
განსხვავებით ამ დოკუმენტს ხელს აწერდნენ: 
ერეკლე II, დედოფალი დარეჯანი, კათოლიკოს-
პატრიარქი ანტონ I, ბატონიშვილები: გიორგი, 
ლევანი, იულონი, ვახტანგი.  

ქართლ-კახეთის  
სამეფო სახლის პირობა 

(მფარველობითი ხელშეკრულების პროექტი)

1771 წლის 30 დეკემბერს ქართლ-კახეთის 
მეფე ერეკლე II-მ უმნიშვნელოვანესი გადაწყ-
ვეტილება მიიღო. ამ დღეს მეფემ თბილისში 
ხელი მოაწერა რუსეთის იმპერატორ ეკატერინა 
II-თვის გასაგზავნ დოკუმენტს – ხელშეკრულე-
ბის პროექტს, რომლის მიხედვითაც ქართლ-
კახეთის სამეფო რუსეთის იმპერიის მფარვე-
ლობაში შესვლას ითხოვდა. ქართული მხარე 
რუსეთის იმპერიის მფარველობაში შესვლისას, 
სხვა პირობებთან ერთად, უმაღლესი საერო და 
საეკლესიო ხელისუფლების ,,უცვალებელად” 
და ,,მოუშლელად” შენარჩუნებას ითხოვდა. ასე-
ვე მკაფიო და სავსებით ნათელი იყო ერეკლე 
II-ის თხოვნა უმაღლესი საეკლესიო ხელისუფ-
ლების შენარჩუნების თაობაზე: ,,მსგავსადვე 
კათოლიკოზიცა წესსავე თვისსა ეგოს მოუშლე-
ლად ”. როგორც ვხედავთ, მეფე ითხოვდა სამე-
ფო ხელისუფლების (მონარქიის) უცვლელად 
შენარჩუნებას ბაგრატიონთა დინასტიით სათა-
ვეში, ასევე, სამოციქულო მართლმადიდებელი 
ეკლესიის უმაღლესი იერარქის – კათოლიკოს-
პატრიარქის თავის უფლებებში უცვლელად და-
ტოვებას, ე.ი. ეკლესიის ავტოკეფალიის შენარ-
ჩუნებას. 

რუსეთის მფარველობაში შესვლის პირობად 
ერეკლე II ასევე აყენებდა: 1) ქართლ-კახეთის 
სამეფოს დაცვის მიზნით რუსეთის ჯარის ოთ-
ხიათასიანი კორპუსის გამოგზავნას; 2) ყირიმის 
სახანოს ტერიტორიაზე ოსმალთა ტყვეობი-
საგან თავდახსნილ ქართველთა სამშობლოში 
თავისუფლად დაბრუნების უზრუნველყოფას; 
3) ქართლ-კახეთის ჯარის შესანახად რუსეთის 
იმპერიის ხაზინიდან სესხის მიცემას; 4) რუ-
სეთ-ოსმალეთის ომის (იგულისხმება იმხანად 
მიმდინარე 1768-1774 წლების ომი –ვ. გ.) დამ-
თავრების შემდეგ ზავის დადებისას ,,ახალცი-
ხის ქვეყანა” (ე.ი. სამცხე-საათაბაგო) არ უნდა 
დარჩენილიყო ოსმალეთის შემადგენლობაში, 
,,ვინაჲდგან საქართველოს მიწა არის და ქართუ-
ლი ენა აქუსთ და მრავალნი ქრისტიანენი არიან 
იმათში და სხუანიცა ახალნი გარდაქცეულნი 
არიან მაჰმადიანობაზედ.” 

1772 წლის 6 იანვარს, ანუ ხელშეკრულე-
ბის პროექტზე ხელმოწერიდან ერთი კვირის 
შემდეგ, მცხეთაში ხელმოწერილ იქნა მეორე 
დოკუმენტი – ქართლ-კახეთის სამეფო სახლის 
პირობა რუსეთის იმპერატორს. ხელშეკრულე-
ბის პროექტისგან განსხვავებით, რომელსაც 
მხოლოდ ერეკლე II ადასტურებდა, სამეფო სახ-
ლის პირობას ხელს აწერდნენ: მეფე ერეკლე II, 
დედოფალი დარეჯანი, კათოლიკოს-პატრიარ-
ქი ანტონ I, ბატონიშვილები: გიორგი, ლევანი, 
იულონი და ვახტანგი. ქართლ-კახეთის სამეფო 
სახლი პირობას დებდა, რომ რუსეთის იმპერა-

ტორის მფარველობაზე უარს არასოდეს იტყო-
და და პირობას ფიცით ამტკიცებდა. 

ხელშეკრულების პროექტი ქართლ-კახეთის 
სამეფოს რუსეთის იმპერიის მფარველობაში 
შესვლის თაობაზე (1771 წლის 30 დეკემბერი) 
და ქართლ-კახეთის სამეფო სახლის პირობა 
რუსეთის იმპერატორს (1772 წლის 6 იანვარი) 
სანკტ-პეტერბურგში 1772 წლის მაისში ჩაიტა-
ნეს კათოლიკოს-პატრიარქმა ანტონ I-მა და 
ლევან ბატონიშვილმა. იმავდროულად რუსეთის 
იმპერატორს მფარველობაში მიღებას სთხოვდა 
იმერეთის მეფე სოლომონ I.

 

რატომ დაიგვიანა  
მფარველობითი 
ხელშეკრულების  

დადებამ
1772 წლის მაისში, როგორც აღვნიშნეთ,  

ერეკლე II-ის თხოვნა, ქართლ-კახეთის სამეფოს 
რუსეთის იმპერიის მფარველობაში მიღების თა-
ობაზე, კათოლიკოს-პატრიარქმა ანტონ I-მა და 
ლევან ბატონიშვილმა რუსეთის საიმპერატორო 
კარს ოფიციალურად წარუდგინეს.  ქართლ-კა-
ხეთის მეფის თხოვნას პეტერბურგში 10 წელზე 
მეტი ხნის განმავლობაში, 1772 წლის მაისიდან 
1782 წლის დეკემბრამდე, ყურადღებას არ აქ-
ცევდნენ. რუსეთის იმპერატორი ეკატერინა II  
ლოდინის ტაქტიკას ტყუილად არ ადგა. დაძაბუ-
ლი ურთიერთობა ევროპის სახელმწიფოებთან 
(ბრძოლა პოლონეთის გადანაწილებისათვის) და 
ოსმალეთთან (ბრძოლა ჩრდილოეთ შავიზღვის-
პირეთში გაბატონებისათვის) რუსეთს ირანთან 
ურთიერთობაში სიფრთხილისაკენ უბიძგებდა. 
ეკატერინა II ირანის გაღიზიანებას ერიდებოდა 
და ქართლ-კახეთის სამეფოს ირანის სავასალო 
ტერიტორიად, ხოლო ერეკლე II-ს ირანის ვასა-
ლად მიიჩნევდა. მოკლედ რომ ვთქვათ, რუსეთის 
იმპერიის კავკასიური პოლიტიკა ქართლ-კახე-
თის სამეფოს მფარველობაში მიღებას არ ით-
ვალისწინებდა. ერეკლე II-ის თხოვნა რუსეთის 
კავკასიურ პოლიტიკას ვერ შეცვლიდა. ცხადია, 
ირანში, თუ 1772 წელს არა, მოგვიანებით მაინც 
შეიტყობდნენ, რომ ირანის ვასალი რუსეთის 
მფარველობაში შესვლას ითხოვდა.  ირანს ერეკ-
ლე II-ის დასასჯელად მიზეზები საკმაოზე მეტი 
ჰქონდა. ეს ეკატერინა II-მაც კარგად უწყოდა. 
მიუხედავად ამისა, პეტერბურგში ქართლ-კახე-
თის სამეფოს მფარველობაში მიღებას, როგორც 
უკვე ვთქვით, დიდხანს აჭიანურებდნენ. საბედ-
ნიეროდ, ქერიმ ხანის სიკვდილის შემდეგ (1779 
წ.) ირანში შინააშლილობა დაიწყო და ქართლ-
კახეთის სამეფო დასჯას გადაურჩა.

ერეკლე II-ის ახალი  
პირობები მფარველობაში 

შესვლის თაობაზე
1782 წლის შემოდგომაზე ქართლ-კახეთის 

მეფე ერეკლე II-მ რუსეთის იმპერიის მფარვე-
ლობაში მიღების თაობაზე სანკტ-პეტერბურგში 
ახალი თხოვნა გაგზავნა. თხოვნა შემდეგ პუნქ-
ტებს შეიცავდა: 1. ქართლ-კახეთის სამეფოში 
რუსეთის ჯარის (4000 კაცი) გამოგზავნა; 2. 
ახალციხის მხარის (სამცხე-ჯავახეთის) გათავი-
სუფლება ოსმალთაგან; 3. ლეკთა თარეშის აღკ-
ვეთა; 4. მეფე ერეკლესა და მისი მემკვიდრეები-
სათვის სამეფო ტახტის შენარჩუნება; 5. ქართლ-
კახეთის სამეფო სახლის დაცვა რუსეთში გადახ-
ვეწილი მუხრანელი ბაგრატიონების (ვახტანგ 
VI-ის შთამომავლების) მტრული მოქმედებების-
გან; 6. ქართლ-კახეთის მეფისათვის ქართული 
ჯარის შესანახად სესხის მიცემა. მეფე ერეკლე, 
გარდა ზემოთ აღნიშნულისა, პირობას დებდა, 
რომ ქართლ-კახეთში გამოგზავნილი რუსეთის 
ჯარს შეინახავდა შემდეგი შემოსავლების წყა-
ლობით: 1. რუსეთის ჯარის მიერ ოსმალთაგან 
განთავისუფლებულ ქართულ მიწაზე (სამცხე-
ჯავახეთში) აკრეფილი გადასახადებიდან; 2. ოქ-
რო-ვერცხლისა და სპილენძის საბადოების და-
მუშავების შედეგად მიღებული შემოსავლიდან. 
დამატებით ერეკლე II შემდეგ ვალდებულებას 
იღებდა: 1. თუ რუსეთის დახმარებით ქართლ-
კახეთის სამეფოში ახალ საბადოებს დაამუშა-
ვებდნენ, შემოსავლის ნახევარი რუსეთის ხაზი-
ნას გადაეცემოდა; 2. ქართლ-კახეთის სამეფოში 
აღრიცხული კომლებიდან ყოველწლიურად 
რუსეთის ხაზინის სასარგებლოდ თითოეული 
კომლი გადაიხდიდა 70 კაპიკს; 3. რუსეთის ხაზი-
ნის სასარგებლოდ ყოველწლიურად 70 კაპიკს; 
ასევე გადაიხადა რუსეთის ჯარის დახმარებით 
ოსმალთა ბატონობისაგან განთავისუფლებულ 
ქართულ მიწაზე (სამცხე-ჯავახეთში) აღრიცხუ-
ლი ყოველი კომლი; 4. ქართლ-კახეთის სამეფო 
ყოველწლიურად რუსეთს გადასახადის სახით 
მისცემდა 200 ფუთ აბრეშუმს. როგორც ვხე-
დავთ, მეფე ერეკლე  ქართლ-კახეთის ეკონო-
მიკისათვის ძალზე მძიმე ვალდებულებას იღებ-
და. თუმცა იგი დამატებით კიდევ უფრო მძიმე 
ვალდებულებას კისრულობდა. რუსეთს შეეძლო 
ქართლ-კახეთის სამეფოდან რეკრუტის წესით 
(ოცდახუთწლიანი სამხედრო სამსახური –ვ. გ.) 
ჯარში გაეწვია ქართველები.

(გაგრძელება იქნება)

ნოდარ ახალკაცი
გვსურს მკითხველს ხალიჩ-ფარ-

დაგების ისტორიაზე მოვუთხროთ, 
რომელიც კაცობრიობის კულტურის 
ნაწილად იქცა. მას იყენებდნენ ბინე-
ბის, დაწესებულების, კარავის დარბა-
ზის მოსართავად და დასათბუნებლად.  
ხალიჩები მხატრული დეკორატიული 
ნაწარმია, რომელიც საქსელ-მისაქსე-
ლის  გადახლართვით მიიღება. ერთ 
შემთხვევაში,  ხაოიანი ნაწარმი (ხალიჩა) 
იწარმოება, ხოლო მეორე შემთხვევაში – 
გლუვზედაპირიან ქსოვილს (ფარდაგი) 
ვღებულობთ.  მაშ ასე, მივყვეთ  რთვა-
ბეჭვის ისტორიას:

ქსოვის ტექნოლოგია შორეული 
წარსულიდან მომდინარეობს. ამის  დას-
ტურია  სკვითურ გორა-სამარხში (ალ-
ტაი) 1949 წელს აღმოჩენილი ძვ.წ.აღ-ით 
V ს. ხალიჩის უნიკალური ნიმუში, რაც ამ 
საქმიანობის უძველეს ისტორიაზე მიგ-
ვანიშნებს.

კავკასიაში, კერძოდ  საქართვე-
ლოში, ქსოვის ტექნიკა ელინისტური 
პერიოდიდან არსებობს.  ჯერ კიდევ 
ძვ.წ.აღრ-ით IV ს. ბერძენი ისტორი-
კოსები ჰეროდოტე, ქსენოფონტე და 
სტრაბონი  აღნიშნავდნენ, რომ კოლ-
ხები, ეგვიპტელების მსგავსად, ტექს-
ტილს სელის ბოჩკოსაგან ქსოვდნენ. 
ჰეროდოტე განსაკუთრებით განცვიფ-
რებულია ღებვის  ტექნოლოგიით.  სა-
ღებავების  შესახებ ბერძენი ისტორი-
კოსი  აღნიშნავს: „კავკასიონის  მთებში 
მცხოვრები ფოთლებს ნაყავენ, ურევენ 
წყალს და ამით ხატავენ ტანსაცმელს. 
დროთა განმავლობაში ნახატი კი არ 
ხუნდება, არამედ ცვდება დანარჩენ 
შალთან ერთად, თითქოს თავიდანვე 
ჩაქსოვილია მასში”.

 წერილობით წყაროებს არქე-
ოლოგიური მასალაც ადასტურებს. 
ძვ.წ.აღ-ით IV-III ათასწლეულში საქართ-
ველოში აღმოჩენილია ე.წ. „ძაძიანი კე-
რამიკა”, რომელმაც კარგად შემოინახა 
ქსოვილის ანაბეჭდი. ასევე აღმოჩნდა  
ქსოვასთან დაკავშირებული შრომის 
იარაღები. მათ შორის: დართული ძაფე-
ბი, ნაქსოვი ქისა, კვირისთავი, საწაფე-
ბი და სხვა. საქართველოში საქსოვად 
იყენებდნენ  სელს, კანაფსა და მატყლს. 
წარსულში ადგილობრივმა და უცხო 
ხელოსნების  ერთობლიობამ  არა ერთი 
მნიშვნელოვანი გამოგონება განაპირო-
ბა. მათ შორის დაიხვეწა ქსოვილების 
რთვა-ბეჭვისა და ღებვის ტექნოლოგია.

 ანტიკური  პერიოდიდან  ჩვენმა 
წინაპრებმა,  სელის ქსოვილში ოქრომ-
კერდის გამოყენება დაიწყეს. ხლართის 
ტექნიკისა და ფერთა გამის შერჩევის 
მხრივ მრავალმხრივ დაოსტატებულან.  
პალიტრას ისე  უსადაგებდნენ ერთმა-
ნეთს, რომ ქსოვილი დაჩითულის შთა-
ბეჭდილებას ტოვებდა. 

საქართველოში შალის ხარისხი 
ცხვრის ნაზმატყლიანობამ განაპირობა. 
დღესაც მისგან დამზადებული ქვემო 
ქართლის ხალიჩ-ფარდაგები ყველაზე 
ძვირად ფასობს. მატყლის ხარისხი  და-
მოკიდებული იყო  ე.წ. „თებოზე,” რაც  
თმის ღერში ცხიმის სიჭარბეს გულისხ-
მობს, რომელიც  ნაკეთობას  ბზინვარე-
ბასა და გამძლეობას მატებს.

მაღალი ტექნოლოგიით დამზადე-
ბულ ქსოვილებს გვიან ფეოდალურ ხა-
ნაშიც ვხვდებით, რომელიც საქსელზე  
ღობური ხლართით მიიღება. ეს წესი 
გადმოტანილია  წკნელის ქსოვის წესი-
დან, რომელიც ადრებრინჯაოს ხანას 
უკავშირდება. წერილობითი წყაროების 
მონაცემებით,   შუა საუკუნეებში ქართ-
ლში გავრცელებული ყოფილა ე.წ. „ჭიჭ-
ნაუხტის საქმე,” რაც აბრეშუმის ქსოვა-
ზე მიგვანიშნებს.

დღესდღეობით ქსოვილის დამზა-
დების უძველესი ტრადიცია შემორჩე-
ნილია აღმოსავლეთ საქართვეელოს 
მთიანეთში – თუშეთში, ხევსურეთში, 
ფშავში, მთიულეთში.  როგორც ძველად 
ქსოვილის დამზადება  მატყლის შერჩე-
ვით, რეცხვით, ჩეჩვით, თითისტარზე და 
ჯარანზე ძაფის რთვით, ღებვით, ქსო-
ვისა და მოთელვით ხდება. აღნიშნულ 
რეგიონებში ქსოვა ხის  ვერტიკალურ 
დაზგაზე (აკაზმა) მიმდინარეობდა. 
ქსოვის დროს იყენებენ შრომის შემდეგ 
იარაღებს: ფოლადის კბილიან საჩეჩელს, 
თითის ტარს, სახრელს, საბეჭავს, მაკრა-
ტელს, თავმოკაუჭებულ დანას, საჭანდ-
რავს, რიკინას. დაზგის  კონსტრუქცია  
დღესაც უცვლელია. იგი  ვერტიკალური 
მოყვანილობისაა და სხვასხვა დეტალი-
საგან  შედგება: თხორი, თითის ხვრელი, 
ჭდე,  საშევარა ჯოხი, წიგო, აკაზმავის 

ძირი და სხვა. მან უდიდესი როლი ითამა-
შა კაცობრიობის ისტორიაში.  ფაქტობ-
რივად შემოსა ადამიანი.

აღმოსავლეთ საქართველოს მთაში 
ამ საქმიანობას  დედაკაცები მისდევენ. 
ვისაც ბევრი მატყლი ქონდა,  მეზობლე-
ბიდან ნადს შეყრიდა. სამუშაოს შესრუ-
ლების შემდეგ დიასახლისი ვადებული 
იყო მათთვის ვახშმად „საბეწვე” მიერ-
თმია. დღეში შესაძლებელი იყო ერთი 
მეტრი ტილოს მოქსოვა. ერთ აკაზმაზე 
7-8 მეტრი შალი იქსოვებოდა. ქსოვილის 
დაზგიდან ჩამოხსნის შემდეგ ნართს 
საპონწყალში ალბობდნენ და ლასტზე  
ფეხით თელავდნენ.  ფარდაგებს ნართის 
ფერის მიხედვით აჯგუფებდნენ: „თეთ-
რი  და შავი ცალპირა, ჩაშაული ლეგა, 
ლურჯი საქათიბე, სადიაცო ჩოხა, სა-
მეცხვარეო და სხვა. მამაკაცის საშარვ-
ლედ ტილოს ქსოვილი ე.წ. „კაჭკაჭა ჭრე-
ლა” იქსოვებოდა.

მთაში  ქართული ტრადიციული 
ორნამენტების (წნულა, ნაფოტა, კვან-
ჭულა, ჯვარი, რქანახარა, მარტუღელა, 
კეხანიკვერა, ქილიმის ყვავილი, რქადახ-
რილა),  გვერდით ვხვდებით ფაბრიკულ 
ორნამეტებს. ხშირად დეკორატიულ სი-
უჟეტს ევროპიდან შემოტანილ საპნის 
ქაღალდზე გამოსახული ნახატის მიხედ-
ვით ქმნიდნენ. 

ხელით ნაქსოვი ხალიჩა მრავალ-
ფეროვანია. საქართველოში საფენ-
საგებლის ქსოვის ტექნიკა მარტივ 
ქსელზე იქსოვებოდა. ასევე წარმოებდა 
შედარებით რთული სახის ქსელვა. მაგ. 
შემოხვევა-გადაგრეხვა ჭვირის გამო-
ყოფით (ქილიმი, ფარდაგი, კვირტულა). 
მისთვის დამახასიათებელია კომპო-
ზიცია, რომელიც შემოფარგლულია 
ცენტრალურ ნაწილში და  არშიით არის 
შემოვლებული. თუშური ფარდაგის ზე-
დაპირი შემკულია კონტურული ხაზით 
და არა ფერადოვნებით. შიგა ნახატი 
გამოირჩევა მოხდენილი სტილით, სქე-
მატიზმით და ფერების ჰარმონიული 
შერწყმით. ფერთა გამა – შავი, ლურჯი 
და თეთრი ტონალობის მონაცვლეობით 
იგება, რაც რიტმულობის ეფექტს იწ-
ვევს. ყველა ხალხს  დამახასიათებელი 
ორიგინალური სურათი,  კომპოზიცია 
და კოლორიტი გააჩნია. ეს გახლავთ 
ხელით ნაქსოვი ხალიჩების მხატრული 
ღირებულებისა და ფასის განსაზღვრის 
მექანიზმი.

აღმოსავლეთ საქართველოში იქ-
სოვებოდა ფარდაგი, ხალიჩა, ჯეჯიმი, 
ხურჯინი, ფალასი, საგორავი, ასალი, 
ჩული, მაფრაშა, ტომარა, არშიები, ზონ-
რები, საფენები და სხვა. ქსოვა  სხვა-
დასხვა ტექნიკური ხერხით  წარმოებდა 
ტილოსებრი, ფარდაგული, ქილიმური, 
ზილური და სუმახური. თუშეთსა და 
ხევსურეთში ტომრის მოსაქსოვად ასევე 
იყენებდნენ ცხენის ძუას. მას  ლუდის გა-
საფილტრად ხმარობდნენ. 

მოდით ახლა სამცხე-ჯავახეთის 
ფეიქრობა განვიხილოთ. ადგილობრივი 
რთვა-ქსოვის ტრადიცია მასალის არსე-
ბობამ და ნაწარმზე დიდმა მოთხოვნი-
ლებამ განაპირობა. ოჯახში იქსოვებოდა 
შალი, ფიჩვი, ხალიჩა, ჯეჯიმი, ხურჯინი, 

ჯვალი, ჭილობი, არშიები, ზონრები, წინ-
დები, პაიჭები, ტოლაღები და სხვა. განს-
ხვავებული წესით წარმოებდა ხელტარ-
ზე „ბურმაჯად” ფთილის დართვა. კვი-
რისთავით რთვა წარმოებდა, როგორც 
დამჯდარი, ასევე ფეხზე მდგომი.

სამცხე-ჯავახეთში გავრცელებული 
ყოფილა რთვა-ქსოვის შემდეგი იარა-
ღები: სატყეპელა//თოხაჯები, ხანები, 
საჩეჩელი, საპენტი, კვირისთავი, ჯარა, 
ჭახრაკი, ჩელტი, სათლი, საბეჭავი, 
სამღებრო ინვენტარი. მესხეთში სამი 
სახის საქსოვი დაზგა დასტურდება. ა) 
„საფეიქრო”, ბ) „ადგილის დაზგა” და გ) 
„ხანები” (ყდები). ხანები მარტივი ტიპის 
კონსტრუქციით გამოირჩეოდა. მას არ 

გააჩნდა გამყოფი მოწყობილობა “დგი-
მი”.

საფეიქრო შალისაგან იკერებოდა: 
ჩოხა, ზუბუნი, ტოლაღი, შარვალი, ყაბა-
ლახი, საწვიმარი, წელის სარტყელი, მა-
მაკაცის პერანგი „ბეზ” , ქვედა საცვალი, 
„ტონი”,  წინსაფარი (ფეშტამალი), მაგი-
დის სუფრა, ლოგინის გადასაფარებელი 
და სხვა.

შრომის ურთიერთდახმარების 
ფორმა „მორთავი”  ჩეჩვისა და რთვის 
დროს იცოდნენ. მუშაობა მთელი ღამე 
მიმდინარეობდა. დიასახლისი დილით 
ვალდებული იყო ორჯერ გამასპინძ-
ლებოდა ნადის წევრებს. პურობას 
„სირისკუდი//იასლუღი” ეწოდებოდა. 
იცოდნენ ე.წ. „ბიშისა” და „ერიშტათი” 
(ერბოში შეზავებული ცომი) გამასპინძ-
ლება.

„ადგილის შალის” დაზგაზე მხო-
ლოდ ქალები ქსოვდნენ, „საფეიქროზე” 
კი – კაცებიც. „ადგილის დაზგაზე” ქსოვა 
ნელი ტემპით მიმდინარეობდა ვიდრე სა-
ფეიქროზე.

ახალციხელი ფეიქრები შალის გარ-
და აბრემუშუმის და ბამბის ქსოვილ-
საც ამზადებდნენ. სომეხი და ებრაელი 
ხელოსნები ნაზი მატყლისაგან თხელი 
შალის ქსოვილს „ეჰრამს” რთავდნენ, 
რომელიც ჩადრის სახესხვაობას წარ-
მოადგენდა.

ახალციხის სოფლებში ხელოსნობა 
ცალკე დარგად არ იყო გამოყოფილი. 
საფეიქრო რეწვა  დაკავშირებული იყო 
მიწათმოქმედებასთან. სამცხე-ჯავა-
ხეთში ნაკლებად იყო განვითარებული 
ხალიჩების ქსოვის ტრადიცია. მიუხე-
დავად ამისა, მოსახლეობა ცდილობდა 
შინამოხმარებისათვის ხალიჩის ქსოვა 
ეწარმოებინათ. ქსოვილი ყაზახ-ბორ-
ჩალოსა და თალიში-განჯის მიხედვით 
მზადდებოდა, რომელიც აზერბაიჯა-
ნელ მომთაბარე ტომებს „თარაქამებს” 
ჩამოჰქონდათ. აღნიშნულ  ნაწარმს 
ცვლიდნენ ან ყიდდენ ადგილობრივ მო-
სახლეობაზე, რის მიხედვითაც სამცხე-
ჯავახეთში ადგილობრივი მქსოველები 
მსგავი სიმჭიდროვისა და დეკორის ხა-
ლიჩებს ამზადებდნენ.

უნდა აღინიშნოს, რომ  სამეგრე-

ლოში, სვანეთსა  და გურიაში ხალიჩე-
ბისა და ფარდაგების ქსოვის ტრადიცია 
ნაკლებად იყო განვითარებული, რაც 
მეცხვარეობის სიმწირეს უკავშირდე-
ბოდა. შესამოსელს საქსოვი ჩხირებით 
ამზადებდნენ. დასავლეთ საქართველო 
მაღალი  ხარისხის თექის წარმოებით 
იყო ცნობილი. თექას იყენებდნენ ქვეშა-
გებლად, სვანური და იმერული  ქუდების 
დასამზადებლად, ყაბალახისთვის, ნაბ-
დის შესაკერად და სხვა.

ტრადიციულად ხალიჩ-ფარდაგების 
დამზადება მჭიდროდ იყო დაკავშირე-
ბული მომთაბარე ტომების ყოფასთან. 
მსოფლიო ხალხთა ისტორიაში საცხოვ-
რებელ და სამეურნეო ნაგებობის ტიპებს 
ბუნებრივი გარემო ქმნიდა. ამ მხრივ 
ორი სახის საცხოვრისი ჩამოყალიბდა.  
დამჯდარმა მეურნეობამ ქვითკირის 
ნაგებობები წარმოშვა, ხოლო მესაქონ-
ლეობის ცხოვრების წესმა კარვის ტიპის  
თავშესაფარი ჩამოაყალიბა.

სტეპებში მცხოვრები ტომები სა-
ძოვრის ასათვისებლად ერთი ადგი-
ლიდან სხვა ადგილზე გადადიოდნენ. 
კარავსა და სამეურნეო ნაგებობებს 
ხალიჩ-ფარდაგებით აგებდნენ. კარავის 
ასაშენებლად იყენებდნენ  ბამბისაგან 
ნაქსოვ წყალგაუმტარ კარკასს, ხის ძე-
ლებს, ლელიანისაგან ნაქსოვ ლასტებს, 
ქეჩას – იატაკისა და კედლებისათვის, ხა-
ლიჩ-ფარდაგებს, თოკებს, ზონრებს და 
სხვა. ინტერიერში  განთავსებული იყო  
ქსოვილისაგან დამზადებული „ავეჯი”. 
მაფრაშა (თეთრეულის ჩანთა), ხურჯი-
ნები, აბგა-ხეივა – ჭურჭლის შესანახი, 
ფარდაგი – ტახტზე გადასაფარებელი, 
სამარილე ტომარა, ასალი – ცხენის გა-
დასაფარებელი,  კედლის  სამშვენისი ხა-
ლიჩები, ლავგარდანის მოსართავი ზონ-
რები და სხვა. ინვენტარი საშუალებას 
იძლეოდა მომთაბარე ერთი ადგილიდან 
მეორე ადილზე ადვილად გადასულიყო. 
ძველ საძოვარზე აგებული კარავი ახლა 
უკვე ახალ გარემოში შენდებოდა. 

აღიარებულია, რომ მსოფლიო მე-
ხალიჩეობის ცენტრად შუა და წინა აზია 
ითვლება. ეს ქვეყნებია: თურქმენეთი, 
ტაჯიკეთი, ირანი, აზერბაიჯანი, ავღა-

ნეთი და ჩინეთი. ისინი მსოფლიო ხალი-
ჩების ერთგვარ „სარტყელს” ქმნიან. რა 
გზით ხვდებოდა აზიური ხალიჩები სა-
ქართველოში? გზა, რომელიც ხალიჩებს 
უნდა გაევლო, ზუსტად ემთხვევა აბრე-
შუმის ქარავნის ბილიკებს. ცენტრი, სა-
დაც თავს იყრიდა საქონელი თბილისის-
კენ ორი გზით მიემართებოდა. საქარა-
ვანო გზა  ქალაქ ბუხარიდან იწყებოდა. 
ნაწილი ვაჭრებისა თურქმენეთის გავ-
ლით   კასპიის ზღვას გადაივლიდნენ  და 
აზერბაიჯანის გავლით  თბილისში შემო-
დიოდნენ. ვაჭრების ნაწილი სახმელეთო 
გზას ამჯობინებდა. სტეპების შემდეგ 
ირანის ტერიტორიის გავლით  ქარავანი 
კასპიის ზღვას სამხრეთით შემოუვლიდა 
და აზერბაიჯანის ტერიტორიიდან სა-
ქართველოს საზღვრებს მიადგებოდა. 
თბილისიდან ქარავანი სტამბოლის ბაზ-
რისკენ განაგრძობდა სვლას.

 თბილისში,   ხალიჩ-ფარდაგები ქსო-
ვილების მაღაზიებში და ქარვასლაში 
საღდებოდა. მათი ყიდვა პრესტიჟულ 
საქმედ ითვლებოდა. შენაძენით გან-
საკუთრებით ქალბატონები ამაყობდ-
ნენ. მოსახლეობა ხალიჩებით სახალხო 
დღესასწაულებზე იწონებდა თავს (ყე-
ენობა, ბერიკაობა, კრივი). ქალაქელი 
დიასახლისი, მეზობლების მოსაწონად, 
საუკეთესო ხალიჩებს აივნის მოაჯირზე 
ფენდა.  მდიდრულ ქსოვილებზე  განსა-
კუთრებით  ახალგაზრდები „ნადირობდ-
ნენ”. ხალიჩის მოტაცება ასე ხდებოდა: 

რამდენიმე ახალგაზრდას, რომლის 
ერთ-ერთ წევრს  თოკშებმული კატა 
ეჭირა, სასურველ დროს ხალიჩისკენ 
ისროდა. ქსოვილზე დაბღაუჭებილ შეში-
ნებულ ცხოველს თავისკენ მოქაჩავდნენ 
და ხალიჩას ძირს ჩამოაგდებდნენ.    თა-
ნამზრახველები ამ წუთს ელოდნენ. ქვა-
ფენილზე დაგდებულ ნადავლს იღლიაში 
ამოიდებდნენ   და  სწრაფად ტოვებდნენ 
იქაურობას.

ქსოვილის ფერში, ორნამეტში და 
რთვის  ტექნიკაში ეთნოსის კულტუ-
რული ტრადიცია, ცხოვრების წესი, 
სამეწარმეო ჩვევა და სამყაროსადმი 
დამოკიდებულება  იკვეთება. ხალიჩე-
ბის  განხილვა აზერბაიჯანული ქსოვი-
ლების ისტორიით გვინდა დავიწყოთ, 
რომელიც მსოფლიო  კულტურული 
მემკვიდრეობის ნაწილს წარმოადგენს. 
მათი კვლევა  XIX ს-ის მეორე ნახევრი-
დან იწყება. საიმპერატორო სამეცნიერო 
გამოცემებში ვხვდებით, ხალიჩ-ფარ-
დაგების წარმოების ისტორიას, ტექნო-
ლოგიას, განვითარების პერსპექტივებს, 
სოციალურ-ეკონომიურ ასპექტებს.  მათ 
შესახებ კვლევები გამოცემული აქვთ 
ი.ზედგენიძეს, მ.მუჩაიძეს, კ.ხატისოვს, 
ი.კარა-მურზას, ა.ფირალოვს. მკვლევა-
რები მხოლოდ ქსოვისა და ნედლეულის  
წარმომავლობით  ინტერესდებოდნენ. 
ისინი ყურადღებას არ აქცევდნენ ხა-
ლიჩების მხატვრულ კომპოზიციურ 
წყობას, კვანძის სიმჭიდროვეს და ხაოს 
სიმაღლეს.

XII-XIII საუკუნეების თბილისის სა-
ვაჭრო სიების მიხედვით, საქარავნო 
ტვირთების   მნიშვნელოვანი წილი ხა-
ლიჩის ნაწარმზე მოდიოდა. ამ პერიოდი-
სათვის ევროპა უკვე იცნობდა აღმოსავ-
ლურ ქსოვილებს, რომლებიც   აღორძი-
ნების პერიოდის ფერწერულ ტილოებში 
აისახა. გვიან ფეოდალურ ეპოქაში 
ხალიჩები დაცული იყო საცავებში, რო-
მელსაც საგანგებოდ მოვლელი „ნოხთა 
ფარეში”  ზედამხედველობდა. 

კავკასიური ხალიჩების  კვლევის 
ახალი ეტაპი გასული საუკუნის 60-ანი 
წლებიდან იწყება. ამ საკითხთან დაკავ-
შირებთ მუშაობდნენ ისეთი ცნობილი 
მკვლევარები, როგორებიც იყვნენ: გ. 
ჯალაბაძე, დ. მუჯირი, დ. ციციშვილი, 
ლ. ქერიმოვი, ნ. აბდულარვა და სხვები. 
უმდიდრესმა მასალამ მეცნიერებს სა-
შუალება მისცა ახალი სიტყვა ეთქვათ 
ქსოვილების კლასიფიკაციის  საკითხში. 
ამ მხრივ მნიშვნელოვანი წვლილი მიუძ-
ღვის ხალიჩების მკვლევარს ლატიფ  
ქერიმოვს, რომელმაც ფუნდამეტური 
ნაშრომით „აზერბაიჯანული ხალიჩა” 
ახალი ეტაპი შექმნა. მიუხედავად იმისა, 
რომ მან  უდიდესი პოპულარობა მოიპო-
ვა, ზოგიერთმა  მეცნიერმა, მკვლევარი 
კრიტიკის ქარცეცხლში გაატარა. მიზე-
ზი  მათ ამბიციურობაში უნდა ვეძებოთ.   
ლატიფ ქერიმოვი პროფესიით არ იყო  
ეთნოგრაფი. ამიტომ თითქოსდა  მას 
არ შეეძლო სწორი კლასიფიკაციის მო-
დელის შექმნა, რაც  ჭეშმარიტებას არ 
შეესაბამება. კლასიფიკაცია, რომელიც 
ცალკეული ხალიჩის ანალიზს ეყრდ-
ნობა, დიდხან დარჩება ხელშეუხებელი. 
ლ.ქერიმოვის მოდელი რეალისტურ პა-
რამეტრებზეა აგებული. მან კავკასიური, 
კერძოდ კი, ბორჩალოსა (საქართველო) 
და აზერბაიჯანული ქსოვილები ოთხ 
ჯგუფად დაყო:  

I ჯგუფი: ყუბა-შირვანი-ბაქო. ქსო-
ვილები   გეომეტრიული ორნამეტით  
ხასიათდება. მინდორი შედგება წითელი, 
მუქი ლურჯი და ცისფერი ფონით. ჩარ-
ჩო წარმოდგენილია ხაზოვანი კონტუ-
რებით. სიმჭიდროვე – კვ.მ 160000-დან 
250000-მდე. ხაოს სიმაღლე 5 მმ. 

 II ჯგუფი: განჯა-ყაზახი. ხალიჩები 
ორნამენტირებულია ორი ან მეტი მედა-
ლიონითა და მცენარეული ნახატით. სიმ-
ჭიდროვე 1 კვ.მ. 90000 დან 140000 მდე. 
ხაოს სიმაღლე 6-10 მმ; 

 III ჯგუფი: ყარაბაღი. დამახასიათე-
ბელია მცენარეული ორნამენტი, რომ-
ლებიც  დაკავშირებულია ღეროებით. 
ცნობილია ყარაბაღის „დასტის” ფიან-
დაზები. სიმჭიდროვე – კვ.მ 100000 დან 
150000 მდე. ხაოს სიმაღლე 5-8 მმ.

IV   ჯგუფი: თავრიზის ხალიჩები. 
იგი ორ ნაწილად იყოფა. თავრიზული 
და არდებილი. იყენებდნენ შალს, ბამ-
ბას, სელს, აბრეშუმს, აქლემის ბეწვს, 
ოქროს სირმებს.  სიმჭიდროვე: კვ.მ 
120000-დან1000000-მდე. ხაოს სიმაღლე 
2 დან 15 მმ.

 ლ. ქერიმოვის კლასიფიკაცია შემ-
დეგ მონაცემებს ეყრდნობა: საღებავი 
(ხელოვნური, ბუნებრივი), 
ფერთა გამა, ქსოვის  სიმ-
ჭიდროვე, ხაოს სიმაღლე, 

ქსოვილებში ჩაქსოვილი ისტორია

სპორტული თამაშები ადრე ელი-
ნისტური პერიოდიდან იწყებს დასა-
ბამს. პირველი  შეჯიბრება საბერძნეთ-
ში ძვ.წ.აღ-ით 776 წელს ჩატარდა. ასპა-
რეზობის დროს ქალაქ-სახელმწიფოები 
ბრძოლებსაც  წყვეტდნენ. პაექრობას 
რიტუალური დანიშნულება ქონდა. იგი 
ღვთაება ზევსის  საპატივცემულოდ 
იმართებოდა. 

მას შემდეგ სპორტში მრავალი ახა-
ლი მიმართულება ჩამოყალიბდა. მათ 
შორის გახლავთ  „მისი უდიდებულესო-
ბა ფეხბურთი”, რომელიც ზოგიერთი 
ერისთვის კულტურისა და სიამაყის 
სიმბოლოდ იქცა. არაოფიციალურად 
მას უპირველესი თამაშის სტატუს 
აკუთვნებენ. ფეხბურთი, როგორც 
ყველა სახეობის სპორტი, გარკვეულ-
წილად, მოქმედებს  მონაწილეებზე. 
იგი არა მარტო დადებით კვალს ტო-
ვებს ცალკეული გულშემატკივრის 
ცნობიერებაზე, არამედ მისგან მინიჭე-
ბული ეფექტი მთელ საზოგადოებაზე 
ვრცელდება. XX ს-ის დასაწყისიდან 
ფეხბურთმა შეაღწია ყველა დარგში. 
მათ შორის თანამედროვე ხელოვნება-
ში,  მოდერნისტულ ფერწერაში (პაბლო 
პიკასო „ფეხბურთის მოთამაშე” 1905 
წ.”), თეატრში, კინოში, ლიტერატურაში 
და სხვა.

XXI საუკუნის დასაწყისიდან ფეხ-
ბურთი არა მარტო ხელოვანთა ინტე-
რესის სფეროდ იქცა, არამედ სოცი-
ოლოგიური კუთხით, მეცნიერთა შეს-
წავლის საგანიც გახდა. მკლევართათ-
ვის საინტერესო აღმოჩნდა მასობრივი 
სპორტისა და სოციალური ფენომენის 
პოლიტიკურ სფეროსთან ურთიერთქ-
მედება, გეოპოლიტიკური პროცესების 
გავლენა ფეხბურთზე და, პირიქით, – 
ფეხბურთისა  და პოლიტიკის ურთიერ-
თობა, მათი ერთმანეთისაგან გამიჯვ-
ნისთვის ბრძოლა და სხვა.

ცოტა ხნის წინ მკითხველი თავად 
გახდა პოლიტიკისა და სპორტის ტან-
დემის მომსწრე. ცნობილმა ფეხბურ-
თელმა, საქართველოს ნაკრების ვი-
ცე-კაპიტანმა გურამ კაშიამ ერთ-ერთ 
მატჩზე „ელგბტ” დროშის სამკლაურით 
იასპარეზა. ჩვენი აზრით, ეს არ იყო 
უმცირესობათა მიმართ ჰუმანური თა-
ნადგომის აქტი, არამედ,  აღნიშნული 
მოვლენა ნეოლიბერალების  ხარკის გა-
დახდას  უკავშირდებოდა. თანამედრო-
ვე ისტორიაში ფეხბურთი არა ერთხელ 
მოქცეულა პოლიტიკური პროცესების 
გავლენის ქვეშ. მსგავსი მოვლენები იმ-
დენად აშკარაა, რომ მასზე დღეს ყველა 
საუბრობს. საკითხთან დაკავშირებით 
უარყოფით შეხედულებებს გამოთქვა-

მენ  მკვლევარები, ფედერაციის ხელმძ-
ღვანელები, სხვადასხვა ქვეყნის  მინის-
ტრები, გულშემატკივრები და სხვ.

ფეხბურთის  ტურნირები, განსა-
კუთრებით კი მსოფლიო ჩემპიონატე-
ბი, ბევრ ქვეყანაში სახალხო ზეიმის 
სახეს იღებს. გუნდები უდიდესი შრო-
მის ფასად აღწევენ დასახულ მიზანს. 
მოთამაშეები, მზადების პერიოდში, ას-
კეტური წესით ცხოვრობენ. სპორტსმე-

ნები ივიწყებენ რა ამქვეყნიურ სიამოვ-
ნებას, მთელი ძალისხმევით საკუთარი 
გუნდის წარმატებებისთვის  იბრძვნიან.

რომელი ქვეყანის საკლუბო გუნ-
დიც არ უნდა იყოს, ფინანსური  და 
საზოგადოების მხარდაჭერის გარეშე 
წარმატება შეუძლებელია. მხოლოდ 
ერის ერთიანი ძალისხმევა იძლევა და-
დებით რეზულტატს. 

ყველაზე მაღალი შედეგი, რომე-
ლიც თბილისის „დინამომ” მოგვიტანა 
1981 წლის 13 მაისს გერმანიის ქ. იენის 
„კარლ ცაისის” გუნდთან შეხვედრა იყო. 
მათთან ასპარეზობის დროს თბილისის 
„დინამომ” ევროპის თასის მფლობელთა 
თასი მოიპოვა.  ამ პერიოდში გუნდს  ფეხ-
ბურთის „დიდი მაესტრო” ნოდარ ფარსა-
დანის ძე ახალკაცი  ხელმძღვანელობდა, 
რომელმაც უდიდესი გარდატეხა შეიტა-
ნა როგორც  თბილისის  „დინამოს”  თა-
მაშის სტილში, ასევე  მსოფლიოს საფეხ-
ბურთო პრაქტიკაში. მის სახელთან არის 
დაკავშირებული თბილისის „დინამოს” 
უდიდესი  წარმატებები.

მიუხედავად იმისა, რომ ქართველ 
ფეხურთელებს ბურთის ინდივიდუ-
ალური ფლობის ხელოვნებაში ბადალი 
არ ყავდათ, თამაშები სასურველი შე-
დეგებით არ  სრულდებოდა. მთავარი 

მწვრთნელის აზრით, საჭირო გახდა 
ინდივიდუალური და  გუნდური დის-
ციპლინის ამაღლება. სხვა შემთხვე-
ვაში, დასახულ მიზანს ვერ მიაღწევდ-
ნენ. ნოდარ ახალკაცმა სპორტსმენებს 
მკაცრად დაუსვა საკითხი დისციპლი-
ნის  დამყარების შესახებ. რაც არ უნდა 
კარგი ფეხბურთელი ყოფილიყო, თუ 
გუნდში დადგენილ წესსა და რიგს არ 
დაემორჩილებოდა, შეეძლო  საფეხ-

ბურთო  კლუბიდან  წასულიყო. ამ სა-
კითხთან დაკავშირებით თავად ნოდარ 
ახალკაცს მოუსმინოთ: „ზედმიწევნით 
სერიოზულ საკითხზე  უთუოდ  უნდა 
ითქვას. მე ვგულისხმობ კოლექტივში 
დისციპლინის საკითხს. წლევანდელ 
სეზონში ჩვენ, ალბათ, ზედმეტი ლმო-
ბიერება გამოვიჩინეთ ცალკეული 
ფეხბურთელების მიმართ, რამაც უარ-
ყოფითად იმოქმედა არა მარტო საერ-
თო დისციპლინაზე, არამედ გუნდის 
ბრძოლის უნარიანობასა და თამაშის 
ხარისხზეც... არავის, არც ახალგაზრ-
დას, არც გამოცდილ სპორტსმენს არ 
ეპატიება დადგენილი შინაგანაწესის 
უმნიშვნელო დარღვევაც კი. მსოფლი-
ოში არ ყოფილა და არც არის გუნდი, 
რომელსაც მაღალი მიზნები დაესახოს 
და ამ მიზნებისთვის საერთო კოლექტი-
ური დისციპლინის გარეშე მიეღწიოს”. 
ნოდარ ახალკაცმა უახლეს პერიოდში 
გუნდში მკაცრი წესები დანერგა, რა-
მაც  თამაშის ხარისხი საგრძნობლად 
გააუმჯობესა.

ფეხბურთელების მხრიდან თავ-
განწირული ვარჯიშების საპასუხოდ, 
საქართველოში მრავალი ორგანიზაცია 
ცდილობდა „დინამოს” გვერდში დად-
გომოდა. ასეთ ორგანიზაციათა შორის 

იყო ს. ჯანაშიას სახელობის სახელმ-
წიფო მუზეუმის გულშემატკივართა 
ერთი ჯგუფი, რომელსაც ისტორიის 
მეცნიერებათა კანდიდატი ბ-ნი დურ-
მიშხან ცინცაძე ხელმძღვანელობდა. 
მუზეუმის მეცნიერები თავს ვალდე-
ბულად თვლიდნენ,  გუნდისთვის ლექ-
ციების ციკლი წაეკითხათ. მთავარი 
მწვრთნელი ფეხბურთელებს, არენეზე 
გასვლის წინ, ქართველების საგმირო 
საქმეებს ახსენებდა. ამით სურდა თა-
მაშის წინ მოტივაცია აემაღლებინა. 
გულშემატკივრები, შეძლებისდაგვა-
რად, ცდილობდნენ  სსრკ-ის სხვადასხ-
ვა ქალაქებში მათთან ერთად ემოგზა-
ურათ. საქართველოს მუზეუმის თანამ-
შრომელთა სიხარულით აღბეჭდილი 
სახეები   დოკუმენტალურმა კინომ 
შემოგვინახა, სადაც ერთ-ერთ კადრში 
აშკარად ჩანს  ბურთის გატანით აღფ-
რთოვანებული მუზეუმის კოლორიტის 

ბ-ნ კოტე ჩოლოყაშვილის ნათელი სახე.
ცნობილია, რომ თასის ისტორია 

გარდამავალი ნიშნით ხასიათდებოდა. 
იგი დამზადებულია ვერცხლისაგან, 
რომლის ქვედა წელზე გრავირებუ-
ლია იმ გუნდების მონაცემები, ვისაც, 
ოდესღაც, თასი მოუგია. მათ შორის 
ამოტვიფრულია თბილისის „დინამოს” 
შესახებ არსებული ინფორმაცია.  თასი 
დამაგრებულია შავი მარმარილოს 
კვარცხლბეკზე. მან იარსება 1961-62 
წლის სეზონიდან 1998-99 წლებამ-
დე. სამოცდაათიან წლიდან ტურნირი  
„უეფას” თასის თანამონაწილე გახდა. 
ფეხბურთის ევროპული ასოციაციის 
გადაწყვეტილებით, ერთი წლის გან-
მავლობაში, იგი   მოგებული  გუნდის  
სამშობლოში რჩებოდა. სწორედ ამან 
განაპირობა ევროპის თასის  საქართვე-

ლოს მუზეუმის საგამოფენო სივრცეში 
დაუნჯება. ჩვენი აზრით,  გადაწყვეტი-
ლება ორმა გარემოებამ განაპირობა: 
პირველი გახლდათ ის, რომ  ფართო 
საზოგადოებისთვის ექსპონატის ნახვა 
ადვილად ხელმისაწვდომი ყოფილიყო  
და, მეორე –  ექსპონატი უკეთესად რომ 
ყოფილიყო დაცული.

ორიგინალთან ერთად მუზეუმის 
დარბაზში რამდენიმე დღით ექსპონი-
რებული იყო ფეხბურთელის – ვიტალი 
დარასელიას პატარა თასიც. ეს პრიზი 
მან გადამწყვეტი  გოლის ნიშნად მო-
იპოვა, რომელიც მთავარი თასის  ზუსტ 
ასლს წარმოადგენს. მე თავად დავესწა-
რი ვიტალის საპრიზო თასის წაღების 
მომენტს. პატივი მხვდა წილად, სწო-
რედ ამ დროს გამეცნო იგი.  

გამოფენაზე დარჩა ქართული 
ფეხბურთის დიდების ამსახველი ორი 
ექსპონატი – ევროპის თასის მფლო-
ბელთა თასი  და 1973 წელს ესპანეთში 
თბილისის „დინამოს” მიერ მოპოვებუ-
ლი „კარაველას თასი”, რომელიც  XVIII 
საუკუნის იტალიური გემის ზუსტ ასლს 
წარმოადგენს. აღნიშნულ ტურნირზე 
ასპარეზობდნენ „მადრიდის ატლეტი-
კო” – ესპანეთი; ლისაბონის „ბენფიკა” 
– პორტუგალია; „დერბი ქაუნთი“– ინგ-
ლისი; თბილისის „დინამო” – საქართ-
ველო. „კარაველას” თასი აჟამად სპორ-
ტის მუზეუმშია დაუნჯებული. 

მუზეუმის თანამშრომელთა ერთმა 
ნაწილმა, ნივთის ექსპოზიციაზე გატა-
ნის წინ, ისარგებლა რა დროის მოკლე 
მონაკვეთით, ბ-ნ გურამ ბუმბიაშვი-
ლის დახმარებით, საშუალება მოგვეცა  
თასთან ერთად  სურათები  გადაგვე-
ღო. ამჟამად ორიგინალები ავტორის 
არქივში ინახება. ჯგუფურ ფოტოზე 
გამოსახულია მუზეუმის მეცნიერ-თა-
ნამშრომლები (მარცხნიდან მარჯვნივ 
დგანან: გ.ჯავახიშვილი, კ. გოგიჩაიშვი-
ლი, ნ. ახალკაცი, ო. ჩიქოვანი, ნ. ბეროშ-
ვილი, კ. თაყაძე.  სხედან: გ.შერვაშიძე, 
ა. კახნიაშვილი, თ.მეშველიანი, ს. ბურ-
დილაძე). მეორე ეგზემპლიარზე გამო-
სახულია თქვენი მონა მორჩილი, ევრო-
პის თასის მფლობელთა თასით ხელში.

მალე ევროპის თასმა დატოვა სა-
ქართველო და  „უეფას”  ნავსაყუდელს 
დაუბრუნდა. რამდენიმე წლის შემდეგ 
თბილისის „დინამოს” მწვრთნელი ნო-
დარ ახალკაცი გარდაიცვალა. მასთან 
ერთად ფეხბურთის  დიდი ეპოქა დას-
რულდა. მას ქართულ ფეხბურთში ბევ-
რი აუსრულებელი ოცნება დარჩა.

ქართული ფეხბურთის ფოტო მატიანიდან

საქსელ-მისაქსელის 
მასალა, დამზადების 
ადგილი, სახელწოდება 
და შექმნის პერიოდი. 

მნიშვნელოვანია ვიცოდეთ, რომელი სა-
ღებავით არის ხაო შეღებილი. ხელოვნუ-
რი თუ ბუნებრივი. XIX საუკუნის 70-იანი 
წლების დასწყიში შექმნილი ქიმიური ანუ 
ანილინიანი საღებავი თბილისის სამღებ-
როებში 1876 წელს უკვე ხმარებაშია. ამ 
ნივთიერებას დიდი რაოდენობით მოიხ-
მარდა მუშტაიდის ბაღში არსებული მა-
ნუფაქტურა, რომლის მიერ შეღებილი 
პროდუქცია მთელ კავკასიაში იგზავნე-
ბოდა. ანილინიანი საღებავის შემოღება 
მზარდმა მოთხოვნილებამ განაპირობა. 
ნაწარმის ზუსტი  დათარიღება  შესაძლე-
ბელია  იმ შემთხვევაში,   თუ  შევძლებთ,   
საღებავის დამზადების პერიოდის დად-
გენას.  საღებავის რაობა და ქსოვილის  
პარამეტრები საშუალებას იძლევა ინდი-
ვიდუალური ნიშნით დაჯგუფდეს მსოფ-
ლიოში წარმოებული ხალიჩ-ფარდაგე-
ბის ცალკეული ეგზემპლიარი.   

ცენტრალურ აზიასა და ახლო აღ-
მოსავლეთში ქსოვის მოსამზადებელი 
სამუშაოები იგივეა, როგორც ეს კავკა-
სიისთვის არის დამახსიათებელი. მსგავ-
სება კიდევ ერთხელ ადასტურებს  ქსო-
ვა-ბეჭვის ტრადიციის უძველესობასა და 
მათ კავშირს მსოფლიო პრაქტიკასთან.

თურქმენული ხალიჩები: საქსელი 
და მისაქსელი-ბამბა, ხაო-შალი, დეკორი 
ხასიათდება ექვს და რვაკუთხიანი ორ-
ნამენტით, რომელსაც „გიოლი” ვარდი 
ეწოდება. ხაოს სიმჭიდროვითა და ზომის 
მიხედვით ხალიჩები სამ ჯგუფად იყოფა:

I ჯგუფი: ტეკინი, ახალ ტეკინი, პენ-
დი; 

II ჯგუფი: იომუდი, ჩაუდარი;
III ჯგუფი: ქერკი, ქიზილ აიაკი, ბე-

შირი. 
 ავღანური ხალიჩები: ნაწარმი ჰერე-

თის სახელით არის ცნობილი, რომელიც 
დროთა განმავლობაში სატრანზიტო 
პუნქტატად ჩამოყალიბდა. აქ თავს იყ-
რიდა  მომთაბარე ტომების – ბელუჯე-
ბის  უიშვიათესი ხალიჩები. მათი  ნაქსო-
ვი  მუქი წითელი ტონალობისაა. ქსოვა 
ზილისა და სუმახის ტექნიკით, ვერტიკა-

ლურ დაზგაზე სრულდება.
ირანული ხალიჩები: ევროპაში ირა-

ნული ხალიჩების მასიური ტრანზიტი 
XVII-ს-დან დაიწყო. ამ პერიოდიდან 
ნოხი ისეთი მოდური გახდა, რომ ყველა 
დიდებულის სახლში ინახებოდა. პირვე-
ლად  გეომეტრიულ ნახატს იყენებდნენ, 
რომელიც  მცენარეულმა ორნამენტმა 
შეცვალა. ხალიჩის ქსოვის ცენტრები 
იყო: ისპაჰანი, თავრიზი, ქაშანი, არდე-
ბილი (მირი, შეიხსაფე, სერაბი), ყუმი, 
თეირანი, შირაზი, ქაშქაი, აბადენი და 
სხვა. ხალიჩებს ქსოვდნენ  ირანის მომ-
თაბარეებიც – ლურის, ფარსისა და 
ქურთების (სენეს კვანძი) ეთნიკური ჯუ-

ფები. მათ ნაწარმს ახასიათებს მბზინავი 
ზედაპირი, ფერთა სიჭრელე, ჩარჩოს 
გარეთა დეკორი. საქსოვად ხმარობდნენ 
შალს, ბამბას, აქლემის ბეწვს, აბრეშუმს, 
მოოქროვილ სირმას. ზედაპირი ირთვე-
ბოდა  მხატრული კომპოზიციებით: შე-
კარ (ნადირობა), ბულუტი (ღრუბელი), 
დრაკონის ბრძოლა, და სხვა. 

სომხური ხალიჩები: აღნიშნულ 
რეგიონში ქსოვის რამდენიმე ცენტრი 
არსებობდა. ლორი-ბამბაკი, იჯევანი, 
ზანგეზური, დარალაგეზი (კეშიშკენდი) 

და არაგაცი. ქსოვა ორმაგი კვანძით 
წარმოებს. ორნამენტი გეომეტრიულია. 
ხაოს სიმჭიდროვე დაბალი.

აღმოსავლეთ აზიაში ხაოს ამოყვა-
ნის სამი ხერხი დასტურდება: 1)ორმაგი 
გამონასკვა  „თურქბაფ“;  2) ერთ ნახევა-
რი ნასკვი „ფარსბაფ” და  3) ქურთული 
ნასკვი „სენე”. პირველი ორი  სპარსულ 
და თურქმენული ქსოვის ტრადიციებს 
უკავშირდება. თურქმენული დაზგა 
მნიშვნელოვნად განსხვავდება სხვა 
ქვეყნის დაზგებისგან. იგი მიწაზე ჰორი-
ზონტალურად არის  გართხმული. შუა 
აზიაში ქალი რაც უფრო ბევრჯერ იყო 
გათხოვილი, მით უფრო მაღალი „ყალი-

მით” ფასობდა, რადგან ხალიჩის ქსოვა 
უკეთესად შეეძლო. ცენტრალურ აზიაში  
ქსოვილის წარმოება დამატებით შემო-
სავალის წყაროდ ითვლებოდა. აზიური 
ხალიჩები ხასიათდება: ბუნებრივი საღე-
ბავით; ხაოს სიმჭიდროვით; ზომითა და 
ფერით; ნახატის სიმკვეთრით;  პროპორ-
ციულობით;  სიმეტრიით; საერთო ფონს 
არ უნდა ჰქონდეს სხვადასხვა ფერის 
ზოლები „აბრაშ” და სხვა.

XIX-ს-ის ინგლისში  ხალიჩების 
არტ-დილერთა გაერთიანებები შეიქმ-

ნა, რომლებიც შეძენილ ნაწარმს მსოფ-
ლიოში ავრცელებდნენ. ხალიჩებს ახალ 
კომერციულ სახელს არქმევდნენ და 
მყიდველს ამ ტერმინით თავაზობდნენ. 
სახელის შეცვლით იკარგებოდა ხალ-
ხური ანუ ეთნოგრაფიული დასახელება, 
რაც მეტად საჭირო ინფორმაციას შე-
იცავს. კარგი იქნებოდა ხალიჩებისთვის 
კომერციული სახელი ეთნოგრაფიული 
სახელწოდებით შეგვეცვალა. ამგვარი 
გადაწყვეტილებით პატივს მივაგებთ 
იმ რეგიონებს, სოფლებსა და თემებს, 
სადაც ეს უნიკალური ნიმუშები იქმნე-
ბოდა.

ხალხურ ყოფაში ქსოვილის წარ-
მოება ისტორიულად ჩამოყალიბებულ 
ერთიან კომპლექს წარმოადგენს, რომე-
ლიც  შრომითი ჩვევებითა და გამოცდი-
ლებით არის გაჯერებული. ხალიჩების 
რეწვა  მომავალ თაობებს ემპირიული 
ცოდნით გადაეცემა. საწარმოო გამოც-
დილება მრავალ ხალხურ ტერმინოლო-
გიას მოიცავს, რაც, დროთა განმავლო-
ბაში, იკარგება.  საქართველოში რთვა-

ქსოვის კულტურა  მრავალპროფილუ-
რია. მასში თავს იყრის საუკუნოვანი  
გამოცდილება და შრომითი იარაღების 
ტერმინოლოგია.

უნდა აღინიშნოს, რომ ტურიზმის 
განვითარების კუთხით  დეკორატიული 
ხალიჩ-ფარდაგების ქსოვა პრაქტიკულ 
ინტერესს უკავშირდება. დარწმუნებუ-
ლი ვართ, სუვენირების სახით, იგი დიდი 
პოპულარობით ისარგებლებს ტურის-
ტებს შორის. მიგვაჩნია, რომ აუცილებ-
ლად უნდა დაუბრუნდეთ ხალიჩების 
მანუფაქტურული საწარმოების აღორ-
ძინებას, რომლებიც გასული საუკუნის 
30-იან წლებში არსებობდა. საწარმოები 
გამართული იყო თბილისში, გორში, 
დუშეთში, სიღნაღში, თელავში. მანუ-
ფაქტურაში შრომა ხელით წარმოებდა. 
მსგავსი სახის  ხალიჩებს, დილერები 
„პრაიზვოდსტვას” უწოდებენ. ძირითა-
დად ქსოვდნენ მცირე ზომის  თუშურ, 
ხევსურულ, ლეკურ, აზერბაიჯანულ, 
ავღანურ, თურქმენულ და სხვა სახის 
ქსოვილებს.

კულტურა

15 მაისი ქართული კინოს დღეა...
 უხუცესი ქართველი კინომცოდნე, საქართველოს 

ეროვნული გმირის, ქ. ჩოლოყაშვილის სახელობის ჩო-
ხოსან რაინდთა დასის მეთაური, პროფ. გოგი დოლიძე, 
ამ თარიღის დაწესების ინიციატორია და   ყოველ  15 
მაისს,  ქვეყნის სხვადასხვა  რეგიონში,  საინტერესო 
შეხვედრებს ატარებს, ხვდება მაყურებელს, უჩვენებს 
ცნობილ  ფილმებს, იმართება გულახდილი საუბრები და 
ა.შ.

წელს ქართული კინოს დღე აღინიშნა სამი ქვეყნის  
(საქართველო, სომხეთი, თურქეთი) საზღვართან, ნი-
ნოწმინდის მუნციპალიტეტის  სოფელ სპასოვკაში, რომ-
ლის ქართულ და სომხურ სკოლებთან გოგი დოლიძეს 
ახლო ურთიერთობა აკავშირებს.   დელეგაციის წევრებს 
შორის იყვნენ ტექნიკური უნივერსიტეტის პროფესორი 
გურამ ქაშაკაშვილი, ცნობილი ოქრომჭედელი თამაზ 
ჯალაღანია, შპს „ვარძია რეზორტის” დამფუძნებელი  
შოთა ნათენაძე და სხვ.

„რა იქნება, ათასფერად 
გაყვავილდეს საქართველო, 
მე მოვუვლი, ვუდარაჯებ, 
ვინმემ რომ არ გადათელოს!” 

ს. გასიტაშვილის ამ მშვენიერი ლექსით შემოგვეგებ-
ნენ სკოლის მოსწავლეთა მხატვრული კითხვის პატარა 
ოსტატები, რომლებმაც ნამდვილი დღესასწაული მოგ-
ვიწყეს. აქვე მოწვეული იყო ამავე სოფლის სომხური 
სკოლის დირექცია ქ-ნ  აიდა  ახჩინიანის ხელმძღვანე-
ლობით. ამ ორი სკოლის დამეგობრებაც ბ-ნი გოგი დო-
ლიძის დამსახურებაა, როცა ამ  საუკუნის დასაწყისში 
ორივე სკოლაში, რამდენიმე წლით, უფასო სასადილო 

გახსნა. ეს მეგობრობა კი სულ უფრო ღვივდება და 
მდიდრდება.

სტუმრებმა ამჯერადაც უამრავი წიგნი ჩამოიტანეს 
როგორც ქართულ, ისე სომხურ და რუსულ ენებზე. მათ 
შორის,  შესანიშნავი საიუბილეო და უნიკალური გამო-
ცემები („ვეფხისტყაოსანი,”  ფიროსმანისა და  ლადო 
გუდიაშვილის ალბომები, ეგზიუპერის „პატარა პრინ-
ცი”, ფრიდონ მაღრაძის ილუსტრირებული ზღაპრები 
და მრავალი სხვა. განსაკუთრებით უნიკალურობით 

გამოირჩევა პროფ. გურამ ქაშაკაშვილის სამეცნიერო 
ნაშრომები, თამაზ ჯალაღანიას  ნახელავი ვერცხლის 2 
ხანჯალი, რომლებიც გადაეცა როგორც ქართულ, ისე 
სომხურ სკოლას; გაზეთ „ვრასტანის” რედაქციისაგან 
მორთმეული ვიქტორ ჰოვსეფიანის „დიალოგი პოეზიის 
ენით” და ა. შ.). ამ საჩუქრების გამო დიდი მადლობა გა-

მოითქვა  ჩოხოსან რაინდთა დასის წევრების რეზო სუ-
ლავას, შოთა მაქაცარიას, ზურაბ გველესიანის და სხვა-
თა მიმართ, განსაკუთრებით მადლობის ღირსია 83 წლის 
ბ-ნი თამაზ ჯალაღანია, რომელმაც თავისი „ჯიპით” ერთ 
დღე-ღამეში ვირტუოზულად გაიარა რამდენიმე ასეული 
კილომეტრი და, იმავე ღამით, თბილისში დაგვაბრუნა.

ერთი დღით ჩასვლა ნამდვილად არ ივარგებს და ეს 
მომავალში უნდა გავითვალისწინოთო  _  ითქვა  ამ მშვე-
ნიერი დღესასწაულის დასრულებისას და ასეც იქნებაო,  
_ ერთხმად გადაწყვიტეს სტუმრებმაც და მასპინძლებ-
მაც. ასე რომ, შემდეგი შეხვედრა სომხურ სკოლაშიც 
გაიმართება.

ჯანსაღ სულიერ და კულტურულ გარემოს,  რაც  
დღეს სპასოვკის N1 სკოლაში  სუფევს, სკოლის დი-
რექტორს ავთანდილ  ვანაძეს უმადლიან. იგი, ამავე 
დროს, ფიზიკური აღზრდის პედაგოგია, ასევე წვრთნის 
ქვიშის მოჭიდავეებს. აქტიურობით და ენერგიულობით 
გამოირჩევა მათემატიკის მასწავლებელი  ნაზი გოგი-
ლაშვილი, რომელიც მხატვრულ კითხვასაც  კურირებს 
და ახალ-ახალი ლექსებით ხიბლავს მოსწავლეებსა და 
მშობლებს. აღფრთოვანებას ვერ მალავდა სომხური 
სკოლის დირექტორი, ქ-ნი აიდა ჩახოიანი, რაც ჩვენთ-
ვის, სტუმრებისთვის, განსაკუთრებული ჯილდო იყო...

საღამოს  ნაჩვენები იქნა კინორეჟისორ ლიანა ელი-
ავას შესანიშნავი მოკლემეტრაჟიანი ფილმი „ბზიანეთი” 
იპოლიტე ხვიჩიას,  ლია ელიავას, თენგიზ არჩვაძის, გივი 
ბერიკაშვილის და სხვა ქართული კინოს დიდოსტატების 
მონაწილეობით.

თეა ქაშაკაშვილი,
თეატრისა და კინოს სახელმწიფო უნივერსიტეტის 
მთავარი სამეცნიერო კონსულტანტის თანაშემწე

ქართული კინოს დღე სამცხე-ჯავახეთში

ახალციხის ქართველი ებრაელობა
ახალციხის ქართველი ებრაელობა რო-

გორც სწავლა განათლების, აგრეთვე სხვა 
მხრივ მეტად ჩამორჩენილი არის თავიანთ 
მოსისხლე ძმებთან – ქართველებთან შე-
დარებით და აგრეთვე ქუთათურ, თფილი-
სის და სხვა ებრაელობაზედაც.

საერთოდ, როგორც უკვე ცნობილია, 
ისრაელთა ხალხი მშრომელი და მუყაითი 
ხალხია.

ებრაელობა ვაჭრობას და სხვა და სხვა 
ხელობას მისდევს და ამით იკვებება.

როგორც ერთმა ებრაელმა მიამბო, მათ 
თურმე ერთი სასწავლებელი აქვთ, სადაც 
ასწავლიან მხოლოდ ებრაულ წერა-კითხ-
ვას და ლოცვებს, სამშობლო, ქართულ 
ენას ამ სკოლაში არ ასწავლიან.

ქართული ენის შესასწავლათ ახალცი-
ხის ებრაელობა თავის შვილებს, ქალებსა 
და ვაჟებს აბარებს რაბათის ქართულ სას-
წავლებლებში, მაგრამ სამწუხაროთ ძა-
ლიან მცირე ნაწილს.

ახალციხეში ქართველ-ებრაელობას 
თავისუფლების უზენაესი ღირსება არ 
უგრძვნია, როგორც თავის ერთმოსახლე 
ძმებს ქართველებს, განურჩევლათ სარწ-
მუნოებისა; იგინი ისევ საღათას ძილში იმ-
ყოფებიან...

ახალციხის ქართველ-ებრაელობას, არ 
ჰყავს რიგიანი ხელმძღვანელნი რომ მათში 
შეიტანოს სწავლის ლამპარი, გააცნონ თა-
ვიანთი წარსული, აწმყო და მომავალი...

ახალციხის ქართველი-ებრაელები 
ჩვენს სამშობლოში უხსოვარი დროიდან 
ცხოვრობენ. მათ სხვა ებრაელებთან საერ-
თო არაფერი აქვთ, გარდა სარწმუნოებისა.

19 ივლისს, რაბათის ქალთა სკოლაში 
გაიმართა ლექცია საქართველოს დამფუძ-
ნებელი კრების წევრის სამსონ ფირცხალა-
ვასი. ლექცია უფასო იყო. სამ. ფირცხალა-
ვამ მეორეთ წაიკითხა ამ ხანებში ლექცია 
ქ. ახალციხეში.

მე ამ წერილის ავტორმა წავიღე პა-

ტარა აფიშები ებრაელთა სალოცავის 
გალავანში, სადაც მოეყარათ თავი ებრა-
ელობას. ებრაელები მე დიდი სიხარულით 
შემხვდნენ. ერთმა ახალგაზრდა ებრაელმა 
სიხარულის ნიშნათ დამიწყო ლაპარაკი და 
სხვათა შორის მითხრა: „ჩვენ ბატონო, გა-
უნათლებელი ხალხი ვართ და ძალიან გვი-
ხარია, რომ ქართველი-ქრისტიანები ჩვენ 
მუდამ თუ არა, დრო გამოშვებით მაინც 
გვიხსნიენებენო”.

მეც მოკლედ გავეცი პასუხი. მიუგე, 
რომ ქართველი საზოგადოება და ჩვე-

ნი საქართველოს მთავრობა ერთნაირათ 
დაეხმარება და ერთნაირათ იზრუნებს 
თავის შვილებზე. ეს შვილები ქართველი 
ებრაელი, ქართველი-კათოლიკე, ქართვე-
ლი-მართლმადიდებელი იქნება თუ ქართ-
ველი მუსლიმანი, სუყველა ერთი დედის  

შვილებია, ერთი მოსისხლე ძმებია ტომით. 
ჩვენ სარწმუნოება სხვა გვაქვს, მაგრამ აქ 
რა შუაშია სარწმუნოება. ნუ დავივიწყებთ, 
რომ სარწმუნოება, რჯული და ეროვნება, 
ტომი სულ სხვა და სხვაა.

ლექციაზე მრავალი ქართველი ებრა-
ელობა დაესწრო, მაგრამ რაც შეეხება რა-
ბათის ქართველობას, ძალიან ნაკლებათ 
იყვნენ. საერთოდ რაბათელების ზოგიერ-
თი მცხოვრები ფუქსავატობით ატარებენ 
დროს.

ისე დღე არ გაივლის, რომ იქ ქეიფი და 

ზურნის ხმა არ მოისმოდეს....
ახალციხის ქართველ-ებრაელობას 

დიდი შრომა და ტანჯვა მიუძღვის სამშობ-
ლო ქართული ენის დაცვაში.

შავბნელ დროთა ბრუნვის წყალობით 
ახალციხის მართლმადიდებელი ქართ-

ველები ბევრი ისლამს დაუკავშირდა, ე.ი. 
გახდა მუსლიმანი. ქართველი-კათოლიკე-
ნი, როგორც ერთმორწმუნე სომეხ-კათო-
ლიკეებს შეუერთდნენ და ამ შეერთებამ 
რა ნაყოფი მოიტანა, დღეს ყველასთვის 
ცხადია.

იყო დრო, რომ ახალციხის ქართველი-
კათოლიკენი (შიშის გამო) თათრულათ ლა-
პარაკობდნენ და ეკლესიებში თათრულათ 
ლოცულობდნენ.

ქართველო ებრაელებო! მოგიწოდებთ 
თქვენ ჩვენ მოძმეებს, ქართველ-ქრისტი-
ანებს დაგვიახლოვდეთ, იქონიოთ მტკიცე 
კავშირი ჩვენს შორის, ხელი-ხელს მივცეთ, 
დავეხმაროთ, რითაც შეგვიძლია ერთმა-
ნეთს, შევკავშირდეთ, შევერთდეთ, ნუ და-
ივიწყებთ, რომ ძალა ერთობაშია და ლხინ-
ში თუ მწუხარებაში მუდამ ერთად, განუყ-
რელად ვიყოთ.

ჩვენ ქართველი ქრიატიანები, ერთნა-
ირათ ვიზრუნებთ როგორც თქვენზე, ისე 
ჩვენზე და არავის ნებას არ მივცემთ, რომ 
თქვენ რომელიმე უცხო გადმოსახლებულ 
ელემენტმა დაგჩაგრონ.

მეორე თვეში გაიხსნება როგორც რა-
ბათში, აგრეთვე „პლანში” გიმნაზია და 
სკოლა. მიეცით თქვენი ნორჩი შვილები 
გიმნაზია სკოლებში, ნუ დაივიწყებთ, რომ 
ხელობას და თვით ვაჭრობასაც ჯერ ცოდ-
ნა, სწავლა უნდა. ჩვენი პოეტები და მწერ-
ლები ტყვილად კი არ დამღეროდნენ და 
უბრალოთ კი არ ამბობენ: „თუ კაცსა ცოდ-
ნა არა აქვს, გასტანჯავს წუთი სოფელიო”. 
„უსწავლელი მხოლოდ სოფლის ბარგიაო”.

ნუ აჰყვებით რაბინ ბააზოვს, რომელიც სი-
ონისტია ათასნაირათ ფერს და აზრს იცვლის.

გაუმარჯოს ქართველ-ებრაელების და 
ქართველ-ქრისტიანების მტკიცე, შეურყე-
ველ კავშირს და მეგობრობას!

მესხი პავლე
კვირა, 27 მკათათვე, 1919 წელი, N6

ახალციხელი ქართველი ებრაელები. 
სამცხე-ჯავახეთის სახელმწიფო მუზეუმი

ვლადიმერ ველიჯანაშვილი
 

კითხვა

ქრისტემ წარმოშვა იუდა თუ,
იუდამ ქრისტე?
რომელი რომლის აღმომჩენია?
რომელს გავანდოთ გულისთქმანი.
ქარნი ხორშაკნი
რომ მოგვეჭრება
და გვიჩლუნგებს
აზრს უთქმელობას?
რომელს გავანდოთ შეცოდება,
შეცოდება პირველყოფილი
და პატიება რომელსა ვთხოვოთ
იმ მოუქრთამავ აღზევებისთვის,
აღტაცებისთვის, აღმოჩენისთვის? 
რომელი უფრო წამებულია?
რომელს დავადგათ ეკლესია თუ
დაფნის გვირგვინი,
გვირგვინი თმენის, 
ძიებების, 
იჭვის, ღალატის,
სათნოების თუ ვერაგობის?
რომელს შეავსებს სიცარიელე –
განსაახლებლად
და მოგვანიჭებს შთაგონებას
ლოცვა-აღთქმისთვის?

***
დრო მხოლოდ თვალის სისწრაფით მიჰქრის,
სიცოცხლეს ჩემსას წკნელივით ღლეჭავს,
შემომეპარა სიკვდილზე ფიქრი
და დღეებს მაგარ კევივით ვღეჭავ.

***

მე მხიბლავს,
თვალს მჭრის,
ჩვენს ტაძრებში
თბილი ფრესკები.
და არა ცივი
არაბული არაბესკები.

***

მთავარია ითეთროს 
დათრთვილულმა თოვამ,
მთვარის მოვანებამდე
მოვალ, მოვალ, მოვალ!

***
შიმშილი ჩვენ ვერას გვიზამს,
მოგვყვა სიტყვის მონოპოლი,
როგორც ვინჩის „მონალიზას”
აქვს ღიმილი მონაყოლი.

***
მე ხომ გუშინ მოველ თოვად, 
ფეხქვეშ გამეშალე ზეწრად,
ჯერ არ იცი, კვლავ ვერ მოვალ,
სულით ხორცამდე რომ შემძრავს.
მე ხომ გუშინ მოველ თოვად,
შენს გულში რომ მომეთოვა,
შენს სულში რომ დამეტოვა,
მე ხომ გუშინ მოველ თოვად?
მე ხომ გუშინ მოველ წვიმად,
შენ რომ დაგისველა თმები,
უცებ აცივდა და მცივა,
ვეღარ გამიშლია ფრთები.
მე ხომ გუშინ მოველ წვიმად,
ისე, როგორც მოველ წინათ,
მოველ, განა მომეწყინა,
შენს მინდორზე მომეწვიმა,
ია, ვარდი საალერსოდ
სულ გვერდით რომ მომეწვინა.
მე ხომ გუშინ მოველ სეტყვად,
რომ ხმამაღლა შენთვის მეთქვა,
რომ არასდროს გულის ფეთქვას
შეუდარო სხვა რამ ფასი,
რომ არ არის თქვლეფა, ხეთქვა 
ჩვენი არსებობის არსი.

მე რომ გუშინ მოველ..... 
იქნება გვიან

გადავალთ ცეკვით ხიდზე და ხიდით....
მერე შუბლშეკვრით წვალებით, ხვნეშით...
არავინ უწყის ვინ საით მიდის
მუდარით, ფიქრის თოკებით ხელში.

ყვავილობს კან ქვეშ მზვერავი ფითრი,
ისევ გვერდით გვყავს შმაგი და ფლიდი,
ისევ იღვიძებს, დღეს ისე გვითრთის,
ცუდს თუ რაიმეს დრო და დრო ვშლიდით.
როს ვედებოდეთ ყორეს და ღობეს,
იჭვით ვუცქერდით ჭერსა თუ თამალს,
ყურს არ ვუგდებდით სიკეთის მთხრობელს
ჩვენს ტანჯულ დედას – ნინოს და თამარს.
გვირაბებს კლდეში ვჭრიდით თუ ვთხრიდით,
 ცის ნაცვლად თავზე ვიდებდით ფარებს,
 დღეს ერთი წამის ფასადაც ვყიდით
 ყველაფერს: წარსულს, აწმყოს და ხვალეს.
ხვალ კიდევ ბევრის სისინი გველის,
ამ მიწის მტვერსაც თავისკენ ჰგვიან,
გამოგვაფხიზლებს სისინი გველის,
მაგრამ ვით მადლი, იქნება გვიან!

***
სადღაც სალამური კვნესის
სინათლეზე უნათლესი
და არცა აქვს სხვა რამ წესი,
სადღაც კვნესის სალამური,
თან ახლავს მას წვა, ამური,
სულზე უფრო საამური...
სადღაც ვიცი დარი დარობს,
ძილ დამფრთხალი ჩიტი გალობს,
რაღაცაზე დარდუბალობს.
სულ ჩურჩულებს ჩუმი სიო,
მოდის თბილი დაისიო,
რომ არავინ აისიოს.

მთებია

მთებია ცასთან მცინარე,
მზეს სხივებს მოსწყვეტს პირველი,
ცისკარს ჩახედავს მძინარეს
სიმაღლით გასაკვირველი.
ყვავილთ დაიზრდის გულმკერდზე,
მდინარეს შეჰქმნის ცრემლებით,
ფიქრებს დაუსვამს მზეს კვერთხზე,
ბრძანებით, არა ვედრებით.
ელვას ჩამოჰკრავს, ჩაკენწლავს,
ნისლებს ჩაიხვევს, ჩაითრევს,
მეხით ქარაფებს ჩაფერფლავს,
უფსკრულებს ჩაჭრის ჩაიმტვრევს.
ქარიშხალს, ქარბუქს, ქარწვიმას,
როგორც ყაბალახს მოიხვევს
და როცა არ ქუხს და არც წვიმს,
თუ რამ აქვს ტანზე მოიხევს.
და ვერც ვინ შესძლებს დანახვას,
ის ამ სიავის ჩამდენი,
ზოგს უფსკრულებში დამარხავს,
ზოგს ნაპრალებში ჩატენის.
და გაიშიშვლებს მთელს სხეულს,
თვით დაიკარგავს თავის ხმას,
მაგრამ კვლავ სულს სხვას, გარეულს
დაიყვავილებს, დაისრამს.
ასეა მთათა ბუნება,
მათ რა ცეცხლი არ ნთებიათ
და იქ ვერაფრის ცდუნება,
ვერ ხარობს სადაც მთებია.

უნდა გნახო

კვარს და კელაპტარს არასდროს ვხმარობ,
მზისა და მიწის ვიყენებ კანონს
 და მუდამ, როცა ვწუხვარ თუ ვხარობ,
არასდროს ვნანობ.
მე ჩემი არსი ჩემშივე ვპოვე,
თვითონ ვმბრძანებლობ ჩემ აზრთა სფეროს,
გადაიხადოს ღმერთთან კი ნოემ
მზის სხივი თრთოლვით
სამადლობელო.
მე მხვდება პირველს,
მიწის თბილ ორთქლსაც პირველი ვყნოსავ,
რადგანაც მათთვის სისხლ-ოფლის მწირველს
პირველს მხვდა მისვლა.
მინდა გიყურო ამ სიმაღლიდან
და აგიყვანო ამ სიმაღლემდე,
გაჩვენო შენი კაცობა ციდან,
რომ აღარ თვლემდე.
რომ აღარ ხევდე ჩაკონილს მხრიდან,
მტვერით და ჟანგით შენს ერთხელ პერანგს,
ერთ ადგილს რომ არ ურტყამდე მუდამ
მაგ ბარს და წერაქვს.
ალბათ, არ იცნობ ჩემს ზვარს და ახორს,
სადაც მე გავჩნდი და ახლაც ვსახლობ,
მიწასთან ახლოს და მზესთან ახლოს
და უნდა გნახო.

***
მჯერა ამ მეჯისლეზე მოველ გვიან,
ვიცი ვიქნებოდი მომსწრე მე ვით....
ჩემი ხეობები მომბღავიან
ხანჯალ დაღერებულ მოზვრებივით.
შველა არასოდეს არის გვიან,
არც რა მარტივი და არც რა რთული.
ჩემი ველ-მინდვრები მომკივიან,
გვიან შემოდგომით გაძარცულნი.
ბოღმას თვით ურთულესს დავიოკებ,
და ტყეს გავეშვლები ვითა მწირი,
თუკი ბინძურ ენას დაიმოკლებ
ო, ჟამ-უჟამობით განაწირი.
რადგან უმიზნოა შენი სიტყვა,
ფარულ ათას ბოღმის დამტევარი,
რადგან უცილობლად შემიტყვია,
ვერ ჭრის ვეღარც შენი სატევარი.

***

როგორც საწამლავი შესვი
სამი წელიწადი წყნარი,
ჩემში ბორიალობ ლექსი,
როგორც იალქანში ქარი.
არა, არ მოუხნავს კავი
ხელებს, ხელებს მხოლოდ გაწდვდილს.
კმარა, უნდა მივცე თავი,
მხოლოდ შამბნარსა და გზაწვრილს.
სადაც სულ ცუცუნებს ხიწვი,
ჩემში წამომწყები ბრძოლის,
ღმერთო, არ მომაკლო ნიჭი,
ნიჭი ძიების და წვდომის.

ზარზმის ფრესკის გამოხედვა
მე სულის ყველა აკიდო ავჭერ,
ვარჩიე როდის დიდი და მცირე
და მისხალ-მისხალ თუ ნაჭერ-ნაჭერ
გავიტანე და დავანაწილე.
არ ვიცი, იმ ალს ვგავდი თუ მგავდა,
საკურთხეველთან რომ ასდის შანდლებს
და თრთოლვა ჩემი და თრთოლვა სხვათა
სისხლის უმცირეს ნაწილებს ვანდე.
არ მერქვა კერპი, არ ვმდგარვარ ძეგლად,
არ ყოფნის ყოფნას დავარქვი ჩქამი
და ხორცის მძევლად
და სულის მძევლად,
არ დავრჩენილვარ არცერთი წამით.
ვკინძავდი დიდი ცხოვრების გვერდებს
და მუდამ, როცა ვწერდი თუ ვთელდი,
მე ვიყავ ღმერთი და ახლაც ღმერთებს 
ყოველთვის დიდი იმედით ვჭვრეტდი.

***

კვლავ თვალებ ღია
შევხვდები რიჟრაჟს,
კვლავ ბოლს ავადენ
ნამწვავთა გვამებს.
მაშასადამე, ეს იმას ნიშნავს,
შენი ფანჯრის წინ
ვათევდე ღამეს.

პოეზია

ფოლკლორი

ფიზიკური პირი ავთანდილ ბერიძე
სსიპ სამცხე-ჯავახეთის სახელმწიფო უნივერსიტეტიდამფუძნებლები: 

გაზეთი რეგისტრირებულია ასპინძის რაიონის სასამართლოს მიერ 1998 წლის 15 ოქტომბერს. 
სარეგისტრაციო N19/4-17

კომპიუტერული 
უზრუნველყოფა 

ირმა ჯიშკარიანის

რედაქტორი ავთანდილ ბერიძე
სარედაქციო საბჭო: 
დურმიშხან ბერიძე, მერაბ ბერიძე, 
ვახტანგ ინაური, სოსო გიქოშვილი

გაზეთი დაიბეჭდა 
შპს „საარის” სტამბაში 
მისამართი: ქ. თბილისი, 
თევდორე მღვდლის 57.
ტელ: 2.94-14-32

რედაქციის მისამართი:
0500, დაბა ასპინძა, თამარის ქ. N3, 
ტელეფონი მთავარი რედაქტორის: 599 97 95 24
lit.meskheti@gmail.com
lit  meskheti@yahoo.com

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

***

ზეკარზე ფეხით გადმოველ,
ბილიკ-ბილიკი გზა წვრილი,
მაღლიდან გადმომდგარიყო
შავთვალა გოგო, წელწვრილი,
ნუ გადამჩეხავ კლდეზედა,
მესხი ბიჭი ვარ, ყმაწვილი.

***
მეხრე ვიყავი, ობოლი,
წვიმდა და ყეფდა მეხია,
ბევრი მამიკლამს თათრები,
კლდეებზე გადმიჩეხია,
არვინ არ იცის ეს საქმე,
ანდა რა დასაკვეხია,
შერცხვეს ლაჩრულად ტრაბახა,
ცოლ-შვილს დაუტყდეს მეხია.

***

ვაჟკაცო, ხმლისთვინ ნაზარდო,
დასერილი გაქვს სახეო,
ურჯულოების რისხვა ხარ,
ზოგჯერ ჩვენს თემსაც დახეო,
არ დაივიწყო მოკეთე,
თუ გინდ ქვეყანა ნახეო.

***

თათრებს უტევდეს ვაჟკაცი,
ტოლ-სწორში შესაფერია,
ურჯულო ვერ შეაშინებს,
მისთვინ ეს არაფერია.
ლაჩარსა როდი უხდება,
ლაშქარში წასვლა, აბჯარი,
ვაჟკაცი ეძებს, ეგება,
შემომეყაროს მტრის ჯარი.
მასზედ აუგსა ნუ იტყვით
და ვერც  აშინებს სიკვდილი,
ხმალამოღებულს უხდება
გორიდან-გორზე ყვირილი!

***

სოფლის ქალ-რძალნი ტიროდნენ
ცრემლით იხოკდნენ პირსაო,
ზარმაცი ჩვენი კაცები
ვერ მოვაშორეთ ჩრდილსაო,
აღარც სალაშქროდ დადიან,
აღარც ჰყავთ ფარა ცხვრისაო,
ჭიქას-ჭიქაზე ურტყამენ,
აღარც ხათრი აქვთ ღვთისაო!

***

ერთ დროს ფხიანი ფრანგული,
ახლა კი დავიწყებული,
დაჟანგულიყო ქარქაშში,
ჩიოდა დამწუხრებული:
– სულ გამიხუნდა ვადანი,
გდებისგან გაყვითლებული,
გულისტკივილი დიდია,
ზღვასავით ადიდებული.
ფხას ჟანგი ღრღნიდა ნელ-ნელა,
გულს მწუხარების კრებული,
ათას ბრძოლაში ნახედნი,
ყოველთვის გამარჯვებული.

ფრანგულს პატრონი უყვარდა,
პატრონს – ფრანგული გმირული,
არვის უნახავს ორივე
გულწყნარად დამშვიდებული.
მონატრებიათ ერთ-ურთი
ლაშქარში სისხლი ცხებული,
ომში აღარვინ ეძახით,
აღარვინა ჰყავთ ერთგული.
მიტომ ჩიოდა ფრანგული,
უსაქმოდ დაკიდებული,
აღარც გასინჯამს ხმლის ვადას,
გმირი მარჯვენით ქებული,
აი, რაზედა ჯავრობდა,
უწინ ფხა გამალებული!

***

ვაჟკაცს როგორ მოუხდება
ჟღალი ჩოხა არღანისა,
წელზე კოხტად შემორტყმული
ხმალისა და ქარქაშისა.
ომში შესულს დაამშვენებს
ფარ-აბჯარი ალმასისა,
გული ჰქონდეს უდრეკელი,
ვით წესია ვაჟკაცისა.

***
გიხდება თეთრო ქალაო
ჭრელჭრულა კაბის შრიალი,
თავზედა გხურამს მანდილი,
ბეჭდებიც ლამაზ თვლიანი.
ერდოდან-ერდოს სირბილი,
კვირისთავივით ტრიალი,
სიცილ-კისკისი ხმამაღლა,
კაცთათვის თვალის ბრიალი.

***
ანტონას ცოლი თერეზა
პირიდან ცეცხლსა ყრისაო,
გოგო გაექცა სახლიდან
– ვისთვინა უზრდით შვილსაო.
ივანეს ცოლად  სდომოდა
იმ კუდიანის შვილსაო,
ვის მისდევ, შენ სასიკვდილევ,
ლუკმას ვერ შეშჭამ ტკბილსაო,
ცხელ ფაფას ჩაგახეთქამენ,
ზედ დააყოლებ რძესაო.

***
ოხერმა წუთისოფელმა
სულ გამაშორა ყველასა,
მშობელ ქვეყანას მამწყვიტა,
არვისგან ველი შველასა,
არავინა მყავს პატრონი,
ვერ ვგუობ კაცსა მელასა,
ხალხნო, სიმართლე გიყვარდეთ,
გემუდარებით ყველასა.

მთქმელი ოსიკო გიქოშვილი,   
89 წლის, ახალციხის მუნიციპალიტეტის 

სოფელი ივლიტა. 

ჩაიწერა სოსო გიქოშვილმა  
2022 წელს

ახლახან გამომცემლობა 
„უნივერსალმა” დასტამბა 
ცნობილი ქართველი მწერ-
ლის, პოეტისა და პუბლი-
ცისტის, მთარგმნელის, 
ფილოლოგიის მეცნიერება-
თა დოქტორის, პროფესორ 
მურმან თავდიშვილის 
საინტერესო, სქელტანიანი 
(763 გვ.) კრებული „ჩემიანე-
ბი”, რომელშიც ავტორს შე-
ტანილი აქვს სხვადასხვა პე-
რიოდის  ლიტერატურული 
წერილები  – აკაკი გაწერი-
ლიაზე, რევაზ მიშველაძეზე, 
დიმიტრი წერეთელზე, ლევ 
ტოლსტოიზე, ილია ჭავჭა-
ვაძეზე, შალვა რადიანზე, 
გივი ალხაზიშვილზე, ალექ-
სანდრე ღლონტზე, ქართუ-
ლი სახვითი ხელოვნების 
ერთ-ერთ თვალსაჩინო წარ-
მომადგენელზე – დემურ ბა-
შალეიშვილზე და სხვ. 

მკითხველის ყურადღე-
ბას იქცევს ლიტერატურუ-
ლი ციკლი „გარდასულ ძმათა სიმღე-
რები”, სადაც მწერალი საინტერესოდ 
მოგვითხრობს ცნობილი პოეტებისა და 
მწერლების – ლაშა გახარიას, შაბურა 
არაბულის, ზაზა თვაურის და სხვათა 
შესახებ. უეჭველია მკითხველი ამ წე-
რილებში მათთვის ბევრ საგულისხმო 
მასალას გაეცნობა.

ცალკე ქვეთავადაა წარმოდგენილი 
„ჩემიანები”, სადაც იგი, ათწლეულების 
შემდეგ, დიდი სიყვარულით იგონებს 
ბავშვობის დროინდელი გურიის „ჭიპს” 
(როგორც თავად უწოდებს) ძიმითს, 
მამის სახე რომ მუდამ წინ უდგას და 
არც მის მიერ პატიოსნებით განვლილ 
წლებს ივიწყებს. „ჩემიანების” მთავარი 
პერსონა კი მშობელი დედაა, რომელიც, 
მისი თქმით, ყოველთვის ფუტკარივით 
დასტრიალებდა დიდ ოჯახს და სითბო-

სა და სიყვარულს არ აკლებდა. „ჩემი-
ანებში” მშობლებთან ერთად ავტორი 
გვაცნობს  ბიძებს, დეიდას, და-ძმას, 
მეუღლეს და ქალიშვილს, რომლის აკ-
ვნის რწევაც კი,  მუშაობის პერიოდში, 
არავითარ დისკომფორტს არ უქმნიდა 
ავტორს, შეექმნა შესანიშნავი ლიტერა-
ტურული წერილები, თარგმანები თუ 
პუბლიკაციები.

ადამიანისთვის მთავარი ხომ ოჯა-
ხი, თბილი კერიაა, სადაც კაცს კა-
ცის ადგილი უკავია და ქალს ქალისა. 
მურმან თავდიშვილს კი მუდამ ახსოვს 
„ვისი გორისაა” და სწორედ ამ სითბო-
თია გაჟღენთილი ეს წიგნიც, რომელ-
საც მკითხველი უეჭველად დიდი ინტე-
რესით გაეცნობა.

ავთანდილ მესხი

“ჩემიანები”

სამძიმარი
გაზეთი დაკაბადონებული იყო, რომ სამწუხარო ამბავი შევიტყეთ. გარ-

დაიცვალა შესანიშნავი ისტორიკოსი, ქართული სამუზეუმო საქმის ექსპერ-
ტი, საქართველოს ეროვნული მუზეუმის ყოფილი თანამშრომელი, ნოდარ 
ახალკაცი, რომელიც მრავალი წლის განმავლობაში თანამშრომლობდა გა-
ზეთ „ლიტერატურულ მესხეთთან” და ბევრ საინტერესო მასალას აქვეყნებ-
და მის ფურცლებზე, განსაკუთრებით სახელმწიფო მუზეუმებში არსებულ 
პრობლემებთან დაკავშირებით, ხოლო ორიოდე წლის წინ მან ყველა ამ პუბ-
ლიკაციას თავი მოუყარა და ცალკე წიგნადაც გამოსცა.

მიუხედავად იმისა, რომ ნოდარ ახალკაცი უმძიმესი სენით იყო დაავადე-
ბული, სიკვდილის უკანასკნელ წუთამდე არ შეუწყვეტია მუშაობა და, რა-
ოდენ მნიშვნელოვანია, რომ გარდაცვალებამდე სამი დღით ადრე რედაქციას 
გადმოუგზავნა გაზეთის ამავე ნომერში გამოქვეყნებული ორი წერილი, რომ-
ლებიც მკითხველებს უეჭველად დააინტერესებს.

გაზეთ „ლიტერატურული მესხეთის” რედაქცია ღრმა მწუხარებით 
უსამძიმრებს ნოდარ ახალკაცის ოჯახს ამ მძიმე ტრაგედიის გამო.

ახალი გამოცემები


